
«

СБ Шынар БЕКБАН.

Ыдырыс ТӘЖІҰЛЫ.СБ

MÁMІLE

Елбасы мұнан бөлек 
танымал шетелдік биз-
несмендермен жүздесіп, 
Қазақстанға ақша салудың 
тиімді тұстарын айтты. 
Осындай жұмыстардың 
арқасында Қазақстан тек 
Ор та лық Азияда ғана 
емес, бү кіл посткеңестік 

кеңістікте ше тел дік инвес
тициялар тарту бойынша 
көшбасшыға айналды.

Мәселен, экономикасы 
бізден он есе үлкен Ресей 
2016 жылы небәрі 19 мил-
лиард доллар ғана тікелей 
шетелдік инвестиция тарта 
алыпты. Ал Қазақ елінің 

бұл көрсеткіші 20 млрд дол-
лардан асты. Индустрия
ландыру бағдарламасын 
іске асыру жылдары  құны 
5,2 трлн теңгені құрайтын 
1 мың 60 жоба жүзеге 
асты. Нәтижесінде  100 
мың жұмыс орнын ашуға 
мүм кіндік туды. Мәселен, 

1993 жыл мен 2002 жылдар 
аралығында Қазақстан Рес
публикасына түскен шетел
дік инвестициялардың 
жал пы көлемі 17,7 млрд 
дол ларды құрады. Сөйтіп 
негізгі капиталдағы инвес
тиция өсімі 26,4%ке 
жеткен. Айта кету керек, 
Қа  зақ стан әлем экономика
сы қиын шылықтарға тап 
бол  ған жылдары жақ 
сы көр  сеткіштерге қол 
жет кізді. Бұл же тіс тік ке 
Қазақстанның әрбір өңі
рінде тартылған инвес
тиция лардың да өз үлесін 
қос қаны анық. Олардың 
қа  тарында Сыр өңірі де 
өз жетістіктерімен ерек
шеленеді. 

Апта басында 2019 жыл
ғы қаңтарнаурыз аралы
ғын дағы елдің әлеу меттік  
эконо ми  калық дамуының 
қорытын дылары бойынша 
өткен Үкімет отырысын-
да Қызылорда облысы 
өңдеу өнеркәсібінің өсу 
қарқыны, экономикаға ин-
вестиция тарту, құрылыс 
жұмыстары мен тұрғын 
үйді пайдалануға беру 
бойынша көшбасшылар 
қатарында екені айтылды. 
Ал осы қысқа ғана хабар-
ламада айтылған жағымды 
жаңалыққа қол жеткізу үшін 
қаншама жылдар тыным-
сыз жұмыстар атқарылды 
десеңізші! 

ИНВЕСТИЦИЯ – ЕЛ ИГІЛІГІ
облыс республикада көшбасшылар қатарында

Ыдырыс ТӘЖІҰЛЫ.СБ

Тәуелсіздіктің алғашқы жылдарынан бастап Тұңғыш Президент 
– Елбасы Н.Назарбаев экономиканы дамыту үшін сыртқы қарыздан 
гөрі тікелей инвестицияға басымдық беруді жөн деп тапты. Өйткені 
инвестиция – кез келген экономиканың «күретамыры». Сондықтан 
да шетелдік инвестиция тарту мақсатында әлемнің дамыған 
мемлекеттеріндегі өндірістік, қаржы, сауда, т.б. бағыттардағы іскер 
топтар жетекшілерімен экономикалық қарым-қатынасқа арналған 
көптеген келісімдер жасалды. 

Сапар барысында консул
дық басшылары қаланың 
сол жағалауындағы құрылыс 
бары сымен және ахуалдық 
орталықтың жұмысымен та-
нысып, аймақтық ITпарк пен 
облыстық өлкетану мұра жа
йына барды.

Аймақ басшысы Қ.Көшер
баевпен кездесу барысында 
түрлі салалардағы ынты мақ
тас тық перспективалары тал
қыланды.

– Сіздердің өңірлеріңізді 
аралап көргендегі әсерім өте 
жақсы. Қаланың даму қар
қыны, болашағы жақсы еке
нін аңғардым. Облыс әкімі 
аймақтың мектеп түлектері 
ресейлік жоғары оқу орында-
рында білім алып жатқанын 
айтты. Аймақ басшылығы ха
лықтың өмірін жақсартуға 
тыры сатыны айқын көрінеді, – 
деді РФ Алматыдағы Бас консу-
лы Евгений Бобров.

Сондайақ, ол «Достық 
үйін  де» болғанын, онда бей
біт   шілік пен келісім, жарқын 
бас   та малардың және көпфунк  
цио налды ресурстық ор
та     лықтармен шаңырағына 
ай      нал ған  «Дос тық үйінде» этно
мә   дени бірлестіктер қызметін 
да  мытуға барлық жағдай жасал
ға нын жеткізді. 

Ал, Тәжікстанның Алматы
дағы Бас консулы Баходур На-
зир аймақтың ежелгі тарихын 
айтып өтті.

– Облыс әкімімен кезде-
суде біз ынтымақтастықтың 
бірқатар маңызды мәселелерін 
талқыладық. Алдағы уақытта 
екі елдің мәдениетімен танысу 
үшін туристер ағынын жолға 
қоюды жоспарлап отырмыз, – 
деді Баходур Назир. 

ЫНТЫМАҚТАСТЫҚ 
МӘСЕЛЕЛЕРІ 
ТАЛҚЫЛАНДЫ

Облысқа жұмыс 
сапарымен келген 
Ресей Федерациясының 
Алматыдағы Бас 
консулы Евгений 
Бобров пен Тәжікстан 
Республикасының 
Алматыдағы Бас 
консулы Баходур Назир 
облыс әкімі Қырымбек 
Көшербаевпен кездесіп, 
ынтымақтастық 
мәселелерін 
талқылады.

Аймақ басшысы Тұңғыш 
Президент – Елбасы тапсыр-
масымен осы бағытта отандық 
кәсіпорындарды дамытуға 600 
млрд теңге қаржы бөлінгенін 
атап өтті. Осы мақсатта 
отандық өнім өндірушілерге 
қолжетімді несие беру 
мәселесі туралы Үкіметтің ар-
найы қаулысы қабылданған. 
Аталған қаулы негізінде 
елімізде құрылыс индустрия-
сы, жиһаз, тамақ, жеңіл және 
қайта өңдеу өнеркәсібін да-
мыту жөніндегі 20192021 
жылдарға арналған жол карта-
лары әзірленген.

– «Қарапайым заттар эко
но  микасы» негізінен екі ба
ғыт тан тұрады. Бірінші – кә
сіп  керлік субъектілеріне 
же ңіл  детілген несие бөлу, 
екін  шісі – жоғарыда аталған 

өнер  кәсіп салаларын дамыту. 
Жеңіл детілген несие бойын-
ша банктер кәсіпкерлерге 7 
жылға 15 процентпен несие 
береді. Қайта өңдеу жобала-
ры бо йынша оның 7 проценті 
«Даму» қоры арқылы субсиди-
яланады, ал агроөнеркәсіптік 
кешендегі өндіру бойын-
ша оның 10 проценті ауыл 
шаруашылығы басқармасы 
арқылы субсидияланады. 
Сонда іс жүзінде кәсіп керлер 
несиені 8 және 5 процент-
пен өтейді. Бұл бағдарламаға 
жеңілдетілген несие ала ал-
май жүрген ірі кәсіп  керлік 
субъектілері де қа тыса ала-
ды. Ендігі мін дет – осы 
жеңілдіктерді кәсіп керлерге 
жеткізу,– деді облыс әкімі. 

«ҚАРАПАЙЫМ ЗАТТАР 
ЭКОНОМИКАСЫ»
кәсіпкерлікті дамытуда жаңа міндеттер жүктейді

Гүлмира ДІЛДӘБЕКОВА.СБ

Облыс әкімі Қырымбек Көшербаевтың 
төрағалығымен «Қарапайым заттар экономикасы» 
салаларын дамыту бойынша мәжіліс өтті. 
Мәжіліске қала, аудан әкімдері, басқарма 
басшылары, екінші деңгейлі банк филиалдарының 
жетекшілері қатысты.

БАСПАСӨЗ – 2019

ҚҰРМЕТТІ 
ОҚЫРМАН!

2019 жылдың екінші 
жартыжылдығына

“Сыр медиа” ЖШС-ға 
қарасты газеттерге жазылу 

науқаны жүргізілуде.

Облыстық “Сыр бойы” газетіне 
жазылу бағасы: 
жекелер үшін:

6 айға – 3000 теңге.
Мекемелер үшін:

6 айға – 4000 теңге.

Серіктестікке қарасты га-
зеттерге барлық аудандық ре-
дакцияларда және «Сыр медиа» 
ЖШС-ның баспасөз бөлімінде 
(С.Бейбарыс көшесі, 4 «А» ме-
кен-жайында) жазылуға бола-
ды. Ұжымдық және аталған 
ме кен-жайға келуге мүмкіндігі 
жоқ оқырмандарға бөлім қыз-
мет керлері барып қызмет көр-
сететінін еске саламыз.

Ел және жаһан 
жаңалықтарын, жедел әрі 

нақты ақпаратты
газет сайтынан да

таба аласыз.

Жалпы, Бидайкөл ауылы 
– Гигант ауылдық округінің 
орталығы. Елді мекен аудан 
орталығына іргелес орналасқан. 
Соңғы жылдары аталған ауыл-
да кәсіпкерлік дамып келеді. 

Ауыл тұрғындарының 
игі   лігіне берілген спорттық
сауық тыру кешені шиелілік 
іс кер азамат Ғалымжан Ере
кеевтің жеке қаражатына бой 
кө терді. Кәсіпкер жақында 
кенттен 900 метр газ құбырын 
тартып, нысанды «көгілдір 
отынға» қосты. 

– Мұндай заманауи орталық 
аудан орталығында да жоқ. 
Кешен ашылғалы жабық 
бассейнде ауыл балалары 
жүзуді үйренуде. Жүзу адам-

ды сымбатты, шыдамды етіп 
қалыптастырады. Спорттың 
денсаулыққа пайдалы түрінің 
бірегейі де осы – жүзу. Мұнан 
басқа кешенде жаттығу 
залы бар. Осылайша, ауыл 
тұрғындары алысқа бармай
ақ қалаған спорт түрімен 
шұғылдануға мүмкіндік алды, – 
дейді Бидайкөл ауылы әйелдер 
кеңе сінің төрайымы Ұлмекен 
Назарбекова.

Спорттық кешен 160 адамға 
арналған. Нақты кезеңде 6 адам 
тұрақты жұмыспен қамтылған. 
Жаңа спорт кешені суды жы-
лытатын және тазартатын 
соңғы үлгідегі технологиялық 
құралдармен жабдықталған. 
Бассейн ересектерге және 

балаларға арналған. Мұнда 
жүзуге баулитын маман, тіпті 
құтқарушы да қызмет жасай-
ды. Жеке кәсіпкер Мейіржан 

Жарқынбектің айтуынша, 
күн жылығалы бассейнге тек 
ауыл тұрғындары емес, Шиелі 
кенті мен өзге ауылдардан да 

келушілер қатары көбейіпті. 
Аудан тұрғындары үшін 

сауықтыру кешенінде бас-
сейннен басқа кең әрі қолайлы 

жаттығу және теннис залы бар. 
Жаттығу залы спорттық құрал
жабдықтармен қамтылған. Бұ
ған қоса демалыс орны, үлкен 
және кіші жүзу алаңы, массаж 
бөлмесі, асхана мен монша бар. 
Әуесқой жүзушілер үшін бас-
сейнге түсу құны да қымбат 
емес, екі сағатқа 1 мың теңге. 
Балалар болса, оның жартысын 
төлейді. Мұндағы үлкен жүзу 
алаңының ұзындығы – 25, ал ені 
12 метр. Кіші бассейннің көлемі 
9х5 метрді құрайды. Балаларға 
үрлемелі жүзу баллоны, арнайы 
бас киім ұсынылады. 

Жалпы, бассейндердің 
дені ірі қалаларда салынғанын 
ескерсек, бұл ауылдағы 
ағайын шын мәнінде үлкен 
мүмкіндікті пайдаланып отыр. 
Кешен тұрғындардың, әсіресе 
жастардың  уақытты тиімді 
өткізетін орны ғана емес, 
әуесқойлар үшін спорттың да-
муына де септігін тигізеді.

БИДАЙКӨЛДЕ БАССЕЙН БАР

Дәуіржан ЕЛУБАЕВ.СБ

Білесіз бе, Бидайкөлде бассейн бар. Анау-мынау 
емес, 180 млн теңгеге салынған. Бұл игілік ауылда 
қалай жасалды? 

Мемлекет басшысына министрліктің 
биылғы бірін ші тоқсанда атқарған 
жұмыстарының негізгі қоры тындылары мен 
алдағы кезеңге арналған жоспарлары жөнінде 
мәлімет берілді.

ҚасымЖомарт Тоқаев инвес тициялық 
сая сатты жүзе ге асырудың тиімділігін арт
тыру, сондайақ, сыртқы нарықтағы Қазақстан 
экспортын ілгерілету қажеттігін айтты.

Бейбіт Атамқұлов инвестиция тарту 
жөніндегі мемлекеттік құрылымдардың, 
соның ішінде өңірлік дең гейдегі өзара іс
қи мылдарды жақсарту үшін қабылданған 
жүйелі шаралар туралы баяндады.

Сонымен қатар, Мемлекет басшысының 
қатысуымен өтетін алдағы сапарлар 
мен сыртқы саяси шаралардың кестесі 
талқыланды.

Соңында Қазақстан Пре зиденті бірқатар 
нақты тапсырма берді.

ҚОРҒАНЫС МИНИСТРІН 
ҚАБЫЛДАДЫ

Қазақстан Республикасының 
Тұңғыш Президенті – Елбасы 
Нұрсұлтан Назарбаев Қорғаныс 
министрі Нұрлан Ермекбаевты 
қабылдады.

Министр жаңа басшының жұмысына 
сәттілік тілеп, ҚР Президентінің тапсырма-
сын орындау, облыстағы қоғамдық тәртіпті 
сақтау және қылмысқа қарсы күресте 
азаматтардың құ қы ғын қорғауға қажетті 
бар лық шараларды жүзеге асыратынына 
сенім білдірді. Облыс әкімі бұған дейін 
аталған департаментке басшылық жасаған 
Қ.Мұхитовқа алғыс біл діріп, жаңа басшыға 
қолдау көрсететінін жеткізді.

Ал, полиция полковнигі Қайрат Болат
ұлы Мұxитов ҚР Ішкі істер министрлігі 
Әкімшілік полиция комитеті төрағасының 
бірінші орынбасары қызметіне ауысты.

«СБ» ақпарат.

ПОЛИЦИЯ ДЕПАРТАМЕНТІНДЕ 
ЖАҢА БАСШЫ

Президент Әкімшілігінің 
келісімімен Қызылорда облысы 
Полиция департаментінің 
бастығы лауазымына полиция 
полковнигі Арыстанғани 
Расылханұлы Заппаров 
тағайындалды. Жаңа басшыны 
ҚР Ішкі істер министрі Ерлан 
Тұрғымбаев және облыс 
әкімі Қырымбек Көшербаев 
таныстырды.

Нұрсұлтан Назарбаевқа Қауіпсіздік 
кеңесінің жақында өткен отырысында 
берілген тапсырмалардың орындалу барысы 
мәлімделді.

Қорғаныс министрі, сон дайақ, Қазақ
станның Тұңғыш Президентіне еліміздің 
Қару лы Күштеріндегі қазіргі ахуал және ар-
мияны заманауи қаружарақпен қамтамасыз 
ету үшін қолға алынып жатқан шаралар 
жөнінде баяндады.

Сонымен қатар, Н.Ер мек  баев Елбасы 
Нұр сұл тан Назарбаевқа Алматы об лы  сында 
өтіп жатқан «Ай  бал та2019» ауқымды стра   
тегиялық командалықштаб  тық оқужаттығу 
туралы айтты. 

ЭКСПОРТТЫ 
ІЛГЕРІЛЕТУ ҚАЖЕТ

Қазақстан Президенті Қасым-
Жомарт Тоқаев Сыртқы істер 
министрі Бейбіт Атамқұловты 
қабылдады.

Аймақ басшысы осыдан бір ай 
бұрын Елбасы Н.Назарбаев тарихи 
шешім қабылдап, Мемлекет басшысы 
өкілеттігін тоқтатып, Конституцияға 
сәйкес Ел Президентінің өкілеттілігі Се-
нат Төрағасы ҚасымЖомарт Тоқаевқа 
берілгенін, бүкіләлемдік қауымдастық 
еліміздегі жоғарғы билік тізгінінің 
заңды және бейбіт жолмен берілуін 
аса құрметпен және түсіністікпен 
қабылдағанын атап өтті. Облыс әкімі өз 
сөзінде Елбасының  Сыр еліне деген ерек-
ше қамқорлығына да тоқталды.

– Егемендіктің алғашқы жылда-
рында Тұңғыш Президенттің жұмыс 
үстелінде «Қызылорда облысын тара-
ту» және «Арал өңірі халқын көшіру» 
туралы екі Жарлықтың жобасы жатты. 
Шындығында, ол кезде мемлекеттің 
қаржылық жағдайы тым ауыр еді. 
Сол жылдары Елбасының бастамасы-
мен Аралдың солтүстік бөлігін сақтап 
қалу туралы шешім қабылданып, үдере 
көшкен ағайын елге қайтып, атакәсібіне 
қайта оралды. САРАТС жобасы – осы 
тарихи шешімнің жемісі. Сонымен қатар, 
Нұрсұлтан Әбішұлының шешімімен 
Қызылордада Орта Азия мемлекеттері 
басшыларының тарихи саммиті өтіп, 

Аралды құтқару қоры ашылды. Біріккен 
Ұлттар Ұйымының биік мінберінен 
Арал мәселесін көтеріп, әлем назарын 
Аралға аударды. Осыдан Елбасының 
Сыр еліне, Арал өңірі халқына айрықша 
қамқорлығын байқаймыз. Әрине, 
еліміздің барлық өңірлерінің Тұңғыш 
Президентке айтар алғысы шексіз. Деген-
мен, Сыр елінің Нұрсұлтан Әбішұлына 
ризашылығы елден ерекше екенін айтқым 
келеді. Осы мәжілісті пайдалана оты-
рып, Тұңғыш Президентімізге бүкіл Сыр 
елі жұртшылығы атынан алғысымызды 
білдіреміз, – деді облыс басшысы.

Мұнан соң  Президент Қасым
Жомарт Тоқаевтың халыққа Үндеу жа-
риялап, Конституцияға сәйкес елімізде 
кезектен тыс Қазақстан Республикасы 
Президентінің сайлауын үстіміздегі 
жылдың 9 маусымына тағайындағанын 
айтқан аймақ басшысы ішкі және 
сыртқы саясаттағы сабақтастық пен 
тұрақтылықты сақтап, Елбасы ұсынған 
әлеуметтік бағдарламаларды ойдағыдай 
сәтті әрі тиімді іске асыру үшін, кезектен 
тыс сайлау өткізу – өте маңызды іс екенін 
жеткізді.

Кеше облыс әкімі Қырымбек Көшербаевтың қатысуымен 
облыстық мәслихаттың кезекті 29-сессиясы өтті. Сессия төрағасы 
Шәкизада Әбдікәрімов күн тәртібін хабарлағаннан кейін, облыс 
басшысы депутаттар мен сессияға қатысушыларға  соңғы 
уақытта елімізде және өңірде орын алған қоғамдық-саяси 
маңызды оқиғалар туралы айтып берді.

ЫНТЫМАҚ ЖҮРГЕН ЖЕРДЕ 
ЫРЫС ЖҮРЕДІ

– Біз қазір мемлекет 
тари хындағы тағдырлы 
таң дау, сын дарлы сәттің 
алдын да тұр мыз. Тәуелсіз 
Қа зақ  станның архитекторы, 
елі міздің іргетасын қалап, 
ша ңы рағын тіккен Тұң
ғыш Президент Нұрсұлтан 
Әбіш ұлы Назарбаев өкі лет
тілігін тоқ татып, Консти
туцияға сәй кес мемлекет 
тіз гінін ҚасымЖомарт Ке
мелұлы То қаевқа тапсыр
ға нын біле сіздер. Біз 
осылайша ел өміріндегі 
саяси са бақ тастық пен 
ұрпақтар үндестігінің куәсі 
болдық. Ал алдағы сая
си науқан – елдігіміз бен 

бірлігімізді, тұс тастығымыз 
бен әлеуметтік тұ рақ ты
лығымызды танытатын ке
зең, – деді аймақ басшысы. 

Конференцияның күн 
тәртібіндегі бірінші мәселе 
бойынша баяндамашылар 
кезектен тыс Президент 
сайлауын 2019 жылдың 9 
маусымында өткізу тура
лы шешімді қолдайтынын 
жеткізді. «Nur Otan» пар
тиясы саяси кеңесінің 
мүшесі, облыстық арда
герлер кеңесінің төрағасы 
Серік Дүйсенбаев, Қазақ
стан халқы Ассамблея сы 
жанындағы аналар кеңесінің 

төрайымы Нұрсәуле 
Мұсаева Президент үндеуін 
қазақ стандықтардың риза
шы лықпен қабылдағанын, 
кезектен тыс сайлау өткізу 
туралы шешім уақыт тала
бымен үндесетінін айтты. 

– Елдегі соңғы өзгерістер 
мен қоғамдықсаяси жаңа
лықтарды елеусіз қалдыр
майтын ардагерлер наурыз 
айындағы билік транзитінің 
жаймашуақ қалыпта жүзеге 
асқанына риза. Отандаста
рымыз ғана емес, төрткіл 
дүние құлақ түрген шешім 
– Елбасының мемлекет 
абыройын асқақтатып, бо
лашағын жарқын етуді 
ойлағанынан туған бірден
бір дұрыс жол. Халық 
аталған өзгерістерді тү
сіністікпен қабылдап, 
қолдау білдіруде, – деді 
С.Дүйсенбаев. 

Одан кейін Елбасының 
партияның кезекті ХVІІІ 
съезінде берген тапсыр мал
арының орын далу жайы сөз 

болды. Облыстық жұмыспен 
қамтуды үйлестіру және 
әлеуметтік бағдарламалар 
бас қармасының басшысы 
Талғат Дүйсебаев «Халыққа 
көмек», «Бақытты отбасы» 
жо ба ларының маңызына 
тоқталды. 

Ал «Nur Otan» пар
тиясы сайлауалды бағдар
ламасының «Аграр лық 
сектор» бағы тындағы ай
мақтық комис сиясының 
жетекшісі, облыс тық мәсли
хат депутаты, «ЖанАрай» 
ЖШС директоры Бақдәулет 
Мақашов «Ауыл – ел 
бесігі», «Құтты мекен» жо
балары аясында атқарылған 
жұмысты баяндады. 

– «Ауыл – ел бесігі» жо
басының әлеуметтік инфра
құрылымды дамыту бағыты 
аясында жоспарланған 9 
ковор кинг орталығының 
8і ашылды. Биыл 41 
мектептің, 20 аулалық спорт 
алаңы жаң ғыртылады. Ау
ылды кадрмен қамтамасыз 
ету бағытында диплом
мен ауылға мамандар 
тар ту мүмкіндіктері қа
рас  тырылуда. Ауылда 
жас тар кәсіпкерлігін да
мыту – басым бағыт. Осы 
орайда биыл 83 жастың 
22 шаруа қожалығында 
тағылымдамадан өтуіне 
жағдай жасалып отыр, – 
деді Б.Мақашов.

Жиын соңында ашық да
уыспен партия съезіне 30 де
легат сайланды. Аймақ бас
шысы саяси науқан кезінде 
жетекші партияға жүктелер 
жүк пен жауапкершілік 
салмағы арта түсетінін атап 
өтті.

«ҚТЖ» ҰК» АҚ «Қызылорда бөлімшесі» 
филиалы дирек то ры ның орынбасары Батырхан 
Базарбаев ел тарихындағы маңызды шешімге өз 
ойын білдірді.

– Қазақстан Президенті ҚасымЖомарт 
Тоқаев хал қы мыз үшін маңызды үндеу жария
лады. Еліміздің Конституциясына сәйкес кезек
тен тыс Президент сайлауын биылғы жылдың 9 
маусымында өткізу туралы шешім қабылданды. 
Әлеу меттікэкономикалық мақ сатміндеттерді 
лайықты жүзеге асыру үшін айқындық қажет. 
Біз, теміржолшылар бұл маңызды қадамды 
қолдаймыз. Бұл елдегі тұрақтылық пен бірлікті 
нығайту үшін қабылданған шешім, – деді 
Б.Базарбаев.

Жиында магистральдық желі бөлімшесінің 
директоры Ибрагим Басықараев тәуелсіз ел 
жетістіктеріне тоқталып, әріптестерін алдағы 
өтетін Президент сайлауына бірауыздан 
қатысуға шақырды.

Теміржолшы жастар атынан сөз алған 
Қызылорда вокзал шаруашылығының 
қызметкері Бейбіт Ділдабаев елдегі жас тарға 
жасалып жатқан қам қорлық пен қолдауды сезі
нетіндігін, тәуелсіз елдің өр кендеуіне үлес 
қосуды парыз деп санайтынын айтты.

«Біздің таңдауымыз – тұрақтылық. Сайлау – 
әрбір азаматтың өз құқын білдіру» деп түйіндеді 
теміржолшылар бұл жиынды.

Аймақта республикалық 
маңызы бар 1016 шақырым, 
облыстық маңызы бар 476 
шақырым жол бар. 2016 жылы 
көліктік бақылау барысында 
туындаған басты проблемалық 
мәселе белгіленген салмақ 
параметрлерін сақтамай жүк 
тасымалдайтын қытайлық 
ауыр салмақтағы жүк авто
мобильдерінің жұмыс істеуі 
болған. 

Бұл мәселені жүйелі 
түрде шешу үшін инспекция 
жергілікті және әкімшілік 
полиция қызметтері, «Қаз
автожол» АҚ, облыстық 
жолаушылар көлігі және ав
томобиль жолдары басқар
масы, көлік прокуратура
сы, «Nur Otan» партиясы 
секілді құзырлы органдар
мен бірлесіп, облыс әкімі 
бекіткен ісшаралар жоспары 
шеңберінде біршама жұмыс 
атқарды. Соның нәтижесінде 
инертті жүктерді теміржол 
көлігімен тасымалдау және 
жүк тасымалдау көрсеткіші 
15 тоннаға дейінгі «Камаз» 
маркалы көлік құралдарының 
саны артқан. Мысалы, «ҚДСМ 
Қыран», «УАД» , «Қызылорда 
жолдары», «Шиелі тас», 
«Мелиоратор» секілді ірі ме
кемелер жүктерінің басым 
бөлігін теміржол арқылы 

тасымалдауға көшті. Сондай
ақ, Шиелі, Жаңақорған аудан
дарындағы карьерлерде жүк 
автокөлігін өлшейтін таразы
ларды орнату мәселесі де оң 
шешімін тапты. 

Инспекция өкілі көктем 
және жаз мезгілдерінде ауыр 
салмақтағы жүк көліктерінің 
қозғалысына уақытша шек
теу қойылуы жол желісінің 
сақталуына үлкен септігін 
тигізетінін де атап өтті. Мәсе
лен, жаз айларында ауа тем
пературасы 25 С0тан жоғары 
болған жағдайда жалпы 
салмағы 8 тоннадан асатын 
жүк көліктері қозғалысына 
күн дізгі сағат 10:00ден 
кешкі сағат 22:00ге дейінгі 
аралықта шектеу қойылады. 
Өткен жылы әкімшілік құқық 
бұзғаны үшін 2219 жеке және 
заңды тұлға әкімшілік жауап
кершілікке тартылып, 80,6 
млн теңге айыппұл салынған.

Брифинг барысында жур
налистер сұрақтарына инспек
ция өкілімен қатар облыстық 
жолаушылар көлігі және авто
мобиль жолдары басқармасы 
басшысының орынбаса
ры Мұрат Тілеуімбетов 
пен «ҚазАвтоЖол» АҚ 
Қызылорда облысы бойын
ша филиалының директоры 
Ерұлан Жүнісов жауап берді.

А.Әлназарова 1971 жылы 
туған. Алматы мемлекеттік 
медицина институтын «Дәрі
герпедиатр», Қорқыт Ата 
атындағы Қызылорда мем ле
кеттік университетін «Эко
номист» мамандықтары бой
ынша бітірген. Медицина 
ғылымдарының докторы.

Еңбек жолын 1994 жылы 
Қызылорда қалалық бала
лар ауруханасының дәрігері 
ретінде бастаған. 

20012004 жылдары – об
лыс  тық балалар ауру хана

сының бас дәрігері, облыстық 
денсаулық сақтау басқармасы 
бастығының орынбасары, 
басқарма бастығы. 

20052013 жылдары – Қа
зақстан Республикасы Ден
саулық сақтау министр лі
гінің Медициналық қызмет 
көрсету саласындағы бақылау 
комитетінің Қызылорда об
лыс тық басқармасының бас
тығы, Қызылорда медици
налық колледжінің директоры. 

20132015 жылдары – об
лыс әкімінің орынбасары, 
облыстық мәслихат хатшысы.

2015 жылдың қараша айы
нан бастап осы кезге дейін 
облыстық денсаулық сақтау 
басқармасының басшысы 
қызметін атқарып келді.

2007 жылдан бастап «Nur 
Otan» партиясының мүшесі. 
Облыстық мәслихаттың IV 
және V шақырылымдарының 
депутаты болған. 

Елеулі еңбек жетістіктері 
мен мінсіз мемлекеттік 
қызметі үшін «Шапағат» 
медалі және «Құрмет» орде
німен мара патталған.

– Президенттік сайлау ең алғаш рет осыдан 
130 жыл бұрын АҚШта өткен. Сол уақытта 100 
процент дауыспен Джордж Вашингтон сайла
ныпты. Содан бері осы үрдісті әлемнің көптеген 
мемлекеті қолданып келеді, – деді тарих 
ғылымдарының кандидаты Айтжан Оразбақов.

Еліміз осы уақытқа дейін демократиялы, 
зайырлы, құқықтық және әлеуметтік мемлекет 
ретінде өзін әлемдік аренада орнықтырып, сая
си қалыптасқан республикаға айналды. Биоло
гия ғылымдарының докторы Салтанат Ибадул
лаева осы ретте бұл сайлаудың маңыздылығына 
тоқталып өтті.

– Қазақстан бейбіт бағыт ты таңдаған. Ел
басы – Тұң ғыш Президент Нұрсұлтан Назар
баевтың сарабдал саясаты елдің еңсесін тіктеді. 
Енді осы деңгейді әрі қарай жалғастыру ке
рек. Адами капиталды басты орынға қоятын 
Отанымызға дүние жүзінің назары ауып отыр. 
Әлемнің ірі саясаткерлері де Қазақстандағы 
саяси өзге рістерді жіті бақылауда. Сон дықтан 
ішкі және сыртқы саясатта мүлт кетпеу, елдің 
тұрақтылығын қамтамасыз ету – маңызды қадам 
болу керек, – деді ол.

ÚNDEÝGE ÚN QOSTY

ҚАЗАҚСТАН
РЕСПУБЛИКАСЫ
ПРЕЗИДЕНТІН
САЙЛАУ КҮНІ

9МАУСЫМ –

ТЕМІРЖОЛШЫЛАР 
БЕЛСЕНДІЛІГІ

Теміржол қызметкерлері 
елдегі болатын саяси науқанға 
белсене қатысатындықтарын 
білдірді.

ПРОФЕССОРЛАР
ПІКІРІ

СБ Дәулет ҚЫРДАН.

Қорқыт ата атындағы ҚМУ-
дың Студенттер сарайында 
университет профессорлары бас 
қосты. Алқалы жиында биылғы 
9 маусымда кезектен тыс өтетін 
Президент сайлауы жайлы 
пікірлер айтылды. Президент 
Қасым-Жомарт Тоқаевтың 
кезектен тыс сайлау өткізу 
туралы шешімін бір ауыздан 
қолдаған ғалымдар тарихи 
оқиғаға байланысты университет 
мәлімдемесін қабылдады.

Өңірімізде бағдарламаны 
жүзеге асыру бойынша Қызыл
орда облысының кәсіпкерлер 
палатасының директоры Ға
лым бек Жақсылықов баяндама 
жасады.

Бағдарламаны жүзеге асы
руда кәсіпкерлер пала тасы жа
нынан жобалық кең се құрылған. 
Бүгінде елді мекендерді ара
лап кә сіп керлерге бағдарлама 
тиім ді лі гін түсіндіру жұмыс
тары жүр гізілуде. Қазірге дейін 
жобалық кеңсеге 8,3 млрд 
теңгені құрайтын 90 жоба келіп 
түссе, оның 2і мақұлданған.

– Жобалық кеңсе мүшелері 
кәсіпкерлер арасында кең 
көлемді ақпараттандыру жұ
мыс тарын жүргізуде. «Даму» 
қорымен бірлесіп, палата 

алаңында бағдарламаның іске 
асырылуына тікелей жауапты 
қалалық және аудандық кә 
сіпкерлік бөлімдері, пала та ның 
филиал басшылары, екінші 
деңгейлі банк өкіл деріне арнайы 
семинар ұйымдастырылды. Бағ
дар ламада басымдық берілген 
жобалар бойынша 200ге жуық 
кәсіпкердің қатысуымен төрт 
кездесу өтті, – дейді ол.

Палата директоры бағдар
ламаға кәсіпкерлердің қы
зы ғу  шылығы жоғары екенін 
атап айтты. Шынында киім 
сат  қаннан оны тігуге,  мал 
сою пунктісі бар кәсіпкер мал 
бордақылау, мал бағатын кәсіп
кер ет өнімін қайта өңдеумен 
айналысуға ынталы. Ал, бұл 
мақ сатта «қарапайым заттар 
экономикасы» бағдар ла масы 
мүмкіндікке жол ашады. 

Мәжілісте кәсіпкерлер пала
тасы директоры тарапынан 
кәсіпкерлер алдынан кездесетін 
кейбір кедергілер де атап ай
тылды. Мәселен, банктердің 
аудандық филиалдарында 
шағын және орта бизнес бөлімі 
жұмыс істемейді. Кәсіпке ын
талы ауыл тұрғындары бұл 
үшін облыс орталығына келу
ге мәжбүір. Тіпті, кейде құжат 
түгендеу үшін бір емес, бірнеше 
рет банкке келуі қажет болады. 
Шалғайдағы тұрғын үшін бұл 
уақыт жоғалту әрі жол шығыны.

Бұл ретте аймақ басшы
сы тиісті сала жетекшілеріне 
қатаң ескерту жасады. Елдің 
әлеуметт ік экономикалық 
жағдайына оң серпін беретін 
бағдарламаны жүзеге асыруға 
жергілікті атқарушы органмен 
қатар, екінші деңгейлі банктер 

де бар ынтасымен жұмыс істеуі 
керек. Тіпті, халықты кабинетте 
күтіп отырмай, елмен кездесіп, 
түсіндіру жұмыстарын жүргізуі 
тиіс. Мемлекет тарапынан 
бөлінген қаржыны тиімді пай
даланып, әлеуметтің әлеуетін 
көтеруге жұмыла жұмыс істеу 
үлкен жауапкершілік.

Мәжілісте бағдарламаның 
екін ші бағыты – құрылыс ин
дустриясы, жеңіл, жиһаз, та
мақ және қайта өңдеу өнер
кәсібін дамыту жөніндегі 
20192021 жылдарға арналған 
жол карталарын жүзеге асы
ру бойынша облыстық ин
дустрия лықинновациялық 
даму басқармасының басшысы 
Ринат Сұлтангереев мәлімдеді. 
Бас қарма басшысы облыс бой
ынша белсенді жұмыс жасап 
отырған 440 кәсіпорынның 

тізі мі жасақталғанын, сонымен 
қатар қаулыдағы эко номи калық 
қызмет түрлеріне де сәй кес 
келетін 46 жоба тізімі жасақ
талып, екінші деңгейлі банктер
ге ұсынылғанын жеткізді.

Мұнан соң бағдарламаның 
аудандарда жүзеге асырылуы 
пысықталып, аудан әкімдеріне 
белсенді жұмыс істеу тапсы
рылды.

– Бұл елдің қолын аузы
на жеткізетін бағдарлама. 
Кәсіпкерлікті дамыту – әлеу
меттікэкономикалық, саяси 
тұрақтылықтың негізі. Мем
лекет кәсіппен айна лысуға 
барлық жағдай жасап отыр. 
Мұндай мүмкіндікті жіберіп 
алмай, елдің жағдайын жасауға, 
кәсіпкерлікті дамы туға қызмет 
етіңіздер,– деді облыс әкімі.

ОБЛЫСТАН – 30 ДЕЛЕГАТ

СБ Назерке САНИЯЗОВА.

Қызылордада «Nur Otan» партиясы 
облыстық филиалының кезектен тыс XХIV 
конференциясы өтті. Жиынды ашқан облыс 
әкімі, филиал төрағасы Қырымбек Көшербаев 
жауапты науқанды ұйымдастыру және өткізу 
жұмысын бірлесе атқаруға шақырды.

«ҚАРАПАЙЫМ ЗАТТАР ЭКОНОМИКАСЫ»

«NUR OTAN» ПАРТИЯСЫ 
ҚЫЗЫЛОРДА ОБЛЫСТЫҚ 

ФИЛИАЛЫ ТӨРАҒАСЫНЫҢ БІРІНШІ 
ОРЫНБАСАРЫ ТАҒАЙЫНДАЛДЫ

«Nur Otan» партиясы Қы зылорда облыстық 
филиалы төрағасының бірінші орынбасары 
лауазымына Ақмарал Шәріпбайқызы Әлназарова 
тағайындалды.

ЖОЛДЫ САҚТАУ – 
ҚАТЫНАСҚА ҚАНАТ 
БІТІРУ

Өңірлік коммуникациялар қызметінде 
өткен кезекті брифингте облыстағы автомобиль 
жолдарының жағдайы сөз болды. Бұл туралы 
облыс бойынша көліктік бақылау инспекциясы 
басшысының міндетін атқарушы Гүлмира 
Пірназарова баяндады.

–  «Ынтымақ жүрген жерде ырыс 
жүреді» дейді. Сондықтан, Сыр 
халқы да саяси науқанға барын
ша жауапкершілікпен қарап, өз 
құқықтарын пайдаланып, лайықты 
таңдауын жасайды деп сенемін. Біздің 
міндетіміз – сайлаудың заңды, таза, 
ашық әрі әділ өтуін қамтамасыз ету, 
– деді осы орайда облыс әкімі. Аймақ 
басшысы 23 сәуірде Елордада «Nur 
Otan» партиясының кезектен тыс ХІХ 
съезі, 29 сәуірде Қазақстан халқы 
Ассамблеясының ХХVІІ сессиясының 
өтуі жоспарланғанын, оған біздің облы
стан да арнайы делегация қатысатынын 
мәлімдеді.

Сәуір айының басында ҚР 
Премьерминистрінің орынбаса
ры Гүлшара Әбдіқалықова бастаған 
Үкімет мүшелері Елбасы тапсырған 
«Әлеуметтік қамқорлық» шараларын 
іске асыру барысымен танысу үшін об
лысымызда жұмыс сапарымен болды. 
Ал сәуір айының үшінші онкүндігінде 
Мемлекет басшысының облысқа жұмыс 
сапары жоспарлануда. Онда облыс
та атқарылған жұмыстар мен алдағы 
міндеттерді Сыр еліне алғашқы жұмыс 
сапарымен келетін Мемлекет басшысы
на көрсету жоспарланып отыр.

Аймақ басшысы сондайақ об
лыс үшін маңызды бірнеше ауқымды 
шаралар да өткізілгенін жеткізді. 
Ақпан айында облыс әкімінің халық 
алдындағы есепті кездесуі, Елбасының 
биылғы жылды «Жастар жылы» деп 
жариялауына байланысты «Жастар 
жырлайды» республикалық ақындар 
айтысы, дәстүрлі «Жүрек жылуы» 
қайырымдылық акциясы, Жастар 
жылының облыста ресми ашылу салта
наты өтті. Наурыз айында мерекелік ша
ралармен қатар, Түркия, Ресей, Герма
ния және Қазақстан ғалымдары қатысқан 
«Сыр өңірінің түркі халықтарының тари
хы, мәдениеті мен өнердегі алатын орны» 
атты халықаралық ғылымитеориялық 
конференция, «Nur Otan» партиясының 

құрылғанына 20 жыл, жалпы білім 
беретін пәндер бо йынша республикалық 
олимпиада, қазақстандық ғарышкерлер 
Талғат Мұсабаев пен Айдын Ай
ымбетов және әлемдік ғарыштық 
ғылыми ұйымдардың (SpaseX, NASA) 
өкілдері қатысқан «Ғарыш. Білім. 
Интеллект» тақырыбында ІХ Нау
рыз кездесулері жоғары деңгейде 
ұйымдастырылды. Облыстық тарихи
өлкетану мұражайында Тұңғыш Пре
зидентЕлбасы Кітапханасы көрмесінің 
ашылу салтанаты өтті. Сонымен қатар, 
Қазақстан Республикасы Мемлекеттік 
Күзет қызметінің Президенттік 
оркестрінің концерті ұйымдастырылды 
және «Н.Назарбаев: болашақ бүгіннен 
басталады» халық аралық ғылыми
практикалық конференция өтті. 12 
сәуірде Ресей Президенті Владимир 
Путиннің қатысуымен Мәскеудегі 
Мемлекеттік Кремль сарайында 
халықаралық ғарыш және авиация күніне 
әрі Юрий Гагариннің ғарышқа ұшуына 
58 жыл толу мерекелік шарасына орай 
салтанатты шара ұйымдастырылды. 
Аталған шараға Қазақстан тарапы
нан облыс әкімі, ҚР Қорғаныс және 
аэроғарыш өндірісі, цифрлық даму 
министрі Асқар Жұмағалиев қатысып, 
сөз сөйлеу құрметіне ие болды.

Осы ретте облыс басшысы сессияға 
қатысушыларды алдағы кезеңдегі 
қоғамдықсаяси шараларға белсенді 
қатысуға шақырды. 

Сессияның күн тәртібінде алдымен 
«Облыста тарихимәдени мұраларды 
пайдалану мен қорғаудың жайкүйі және 
оны жақсарту шаралары» туралы облыс 
әкімінің орынбасары Руслан Рүстемов 
хабарлама жасады. 

Хабарламашы айтып өткендей, 
бүгінгі күні облыс көлемінде 517 
тарихимәдени мұра объектілері мем
лекет қорғауына алынған. Оның ішінде 
30 ескерткіш республикалық, 256 
ескерткіш жергілікті маңызы бар та
рих және мәдениет ескерткіштерінің 
тізіміне енгізілсе, облыстық комиссия 
шешімімен 231 нысан тарихимәдени 

мұра объектілерінің алдын ала тізіміне 
алынған. Қолданыстағы заңдылықтарға 
сәйкес мемлекет қорғауына алынған 
әрбір ескерткішке төлқұжаттары рәсім
деліп, қорғау тақтасы орнатылуы тиіс. 
Бүгінгі күні 517 ескерткіштің 493не 
төлқұжаттары мен қорғау міндеттері 
рәсімделген. 

Кеңестің шешімімен археологиялық 
зерттеу жұмыстарына облыстық 
бюджет тен 2017 жылы 37,2 млн, 2018 
жылы 50,8 млн теңге бөлініп, Сығанақ, 
Жан кент, Сортөбе, Жент, Кердері, 
ШірікРабат, Қышқала, Бәбіш мола 
қала шықтарына қазба жұмыстары 
жүргізілген. 

Мұнан соң тарихимәдени мұ
ралар жөнінде құрылған облыстық 
мәслихаттың Уақытша комиссиясының 
төрағасы Наурызбай Байқадамов ес
керткіштерге қатысты атқарылған жұ
мыстарға оң бағасын бере отырып, ко
миссия тарапынан бірқатар ұсы нысын 
жеткізді.

Сессияда сыбайлас жемқорлықтың 
алдын алу мен болдырмау бағытында 
атқарылып жатқан шаралар туралы ҚР 
Мемлекеттік қызмет істері және сы
байлас жемқорлыққа қарсы ісқимыл 
агенттігінің облыс бойынша департа
мент басшысы Абзал Мұхимов баян
дады. Қоғамның әртүрлі әлеуметтік 
топтарының қатысуымен 2018 жылы 
4785 ісшара өткізілген. Бұл өткен 
жылғы көрсеткіштен 3 есеге артық. 

Стратегиялық бастамалар орта лы
ғы жүргізуімен аймақтардағы кәсіп
керлердің пікірі зерттеліп, кәсіпкер 
ер кіндігі мен адалдық көрсеткіші бо
йынша облысымыз адал аймақтардың 
үштігіне (Солтүстік Қазақстан, Ақмола 
және Қызылорда облыстары) кіріп, 
кәсіпкерлердің жемқорлық фактілермен 
кездесуі төмендегені белгілі болды. Бұл 
облыс басшылығының  кәсіпкерлерге 
кедергісіз қолайлы орта құрып, оларға 
деген қолдаудың арқасында болып отыр.

Сессияның күн тәртібінде бел гі лен
ген басқа да мәселелер талқыланып, 
тиісті шешімдер қабылданды.

ЫНТЫМАҚ ЖҮРГЕН ЖЕРДЕ
ЫРЫС ЖҮРЕДІ

Арыстанғани Расылханұлы 
Заппаров әлФараби атындағы 
Қазақ ұлттық университетін, 
Қазақстан  Республикасы 
Ішкі істер министрлігі ака де
мия сының Заң институтын 
бітірген.

Ішкі істер органдарында 
1993 жылдың қараша айынан 
бері қызмет атқарады. Орта 
және жоғарғы басшылық 
құрамдағы қызметтерді ат
қарды. Жергілікті бөлі
ністердегі басшылық қыз
метте мол тәжірибесі бар. 
Әр жылдары Алматы облы
сы Полиция департаменті 
Еңбекшіқазақ ауданының По
лиция басқармасын, Алматы 
қаласы Алатау ауданы Поли
ция басқармасын, Ақмола об
лысы Полиция департаменті 
Степнагорск қаласы Поли
ция басқармасын басқарды, 

Ақтөбе облысы Полиция 
департаменті бастығының 
бірінші орынбасары болды.

2018 жылдың қаңтар айы
нан Қазақстан Республикасы 
Ішкі істер министрлігі Есірткі 
қылмысына қарсы ісқимыл 
департаментінің бастығы 
қызметін атқарды. 

Қызылорда облысы Полиция департаментінің 
бастығы қызметіне полиция полковнигі 
А.Заппаров тағайындалды.

***



«Ұрпақ тағзымы» атты 
қамқорлық айында Ұлы 
Отан соғысы, тыл және 
еңбек ардагерлері, жал
ғыз басты қарттар мен мү
гедектерге жастар тарапы
нан барынша қамқорлық 

жасалмақ. Сондайақ, осы 
айда өңірімізде Ұлы Отан 
соғысы батырларының есімі 
берілген 25 көше мен 18 
ескерткішке тазалау, әрлеу 
жұмыстары да жүргізілмек.

«Бүгіннен басталған 

ша ра мамыр айының 19
на дейін жалғасады. Шара 
ба рысында 30 Ұлы Отан 
соғысы, 240 тыл ардагеріне 
көмек көрсететін боламыз. 
Бұл шараға денсаулық және 
әлеуметтік саланың ма
мандары да қатысады. Ак
ция аясында «Instagram», 
«VK» әлеуметтік желі ле
рінде «Қаһарманмен селфи» 
челленджі іске асырылады. 
Жастар қарт майдангерлер
мен бірге суретке түсіп, 
әлеу меттік желілерге жария
лайды. Облыс бойынша бұл 
акцияға 1500 жас қатысады» 
деді шараны ұйым дас ты ру
шылар.

Жастарды ізгілікке, үл
кенді сыйлауға, мұқ тажға 
көмек көрсетуге тәр бие
лейтін бұл шараның мәні зор.

«Жас Отан» жастар қанатының Қызылорда 
облыстық филиалы мен облыстық жастар 
ре сурс тық орталығының ұйым дастыруымен 
«Nur Оtan» партиясының «Ар да гер лер ді 
ардақтайық» жобасы ая сында қамқорлық айы 
жарияланбақ.

 Бұл туралы өңірлік коммуникациялар 
қызметінде «Жас Отан» жастар қана ты  ның  
облыстық филиал  төрағасы  Талғат Тілес және 
облыстық жастар ре сурстық орталығының 
директоры Абылайхан Сабанбаев мәлімдеді.

2013 жылы облыс өнер кә
сібінің 93%і көмірсутек ши кі
за тына тәуелді еді. Бұлай кете 
беруге болмайтынын мұқият 
бағ дарлаған облыс басшылығы 
ресейлік белгілі ғалымэко
но мист, академик Аганбегян 
бас таған ғалымдардың көме
гімен «Қызылорда об лы сының 
2020 жылға дейінгі әлеу мет тік
экономикалық даму ст  ра  тегия
сы» жобасының  дайында луына 
ұйытқы болды. Аймақ да муы ның 
стратегиялық жобасы бо йынша 
облыс экономи ка сын әрта рап
тан дырудың ба сым бағыты ин
дустрияландыру, он ың ішінде 
метал лургия саласы танылды. 
Осылайша ме тал лургиялық клас
тер құру ба  ғытындағы жұмыстар 
бас талып, бүгінде аймақта үлкен 
үш жоба – «Шалқия Цинк ЛТД» 
кәсіпорнын қайта жандандыру, 
ферроқорытпа зауытын салу, 
«Баласауысқандық» ванадий кен 
орнын игеру се кілді жобалар қолға 
алынды. Облыстың стратегиялық 
даму бағдарламасында сондайақ 
кә сіпкерлікті, агросекторды, ин
фра құрылымды, туризмді және 
т.б салаларды дамыту көзделді. 
Аталған салаларға әрине инвес
тиция тартылмай жұмыс алға бас
пайтын еді.

Осы тұста облыс әкімі өңір 
экономикасына қаржы құ й 
ыл   уын қамтамасыз ету мақ са
тында инвестициялық форум 
өт  кізуге бастамашы болды. Ин
вестфорумның мақсаты – облыс 
экономикасына отандық және 
шетелдік инвестиция лар тартуды 
ұлғайту, индус триал ды, туристік 
және аграрлық салаларда шетелдік 
және отандық инвесторлардың 
ай мақ тың компанияларымен өз
ара тиімді әріптестік орнату, 
инвестициялық ахуалды жақ
сарту, қаржылық инф ра құ ры
лымды дамыту, бизнесахуалды 
жақсарту, өңір экономикасын 

әр та раптандыру мен жаңғырту 
үшін бизнес, ғылым және билік 
өкілдерінің күшжігерін біріктіру.

Алғашқы «Байқоңыр» ин вес
тициялық форум  2013 жылдың 
1 наурызында ұйымдастырылды. 
Онда облыс әкімдігі мен Еу
ро палық қайта құру және даму 
банкі арасындағы көлік ин
фрақұрылымы  саласында бір  
лескен жобалар бойын ша ын ты
мақтастық туралы ме мо ран думға 
қол қойылды. Міне, сол уақыттан 
бері жыл сайын екі реттен 
өткізілетін инвестициялық фо
рум дәс түрлі шараға айналып, 
инвес тициялаудың маңызды мә
се лелерін талқылау және шешу 
жол дарын қарастыратын, ұз ақ 
мерзімді әрі өзара тиімді ын ты
мақ тастықты қамтамасыз ететін 
сындарлы диалог алаңына айнал
ды.

Өткізілген форумдардың нә
тижесі бойынша 100ге жуық 
меморандумға қол қойылып, 
шыны, цемент, ферроқорытпа за у
ыттары сияқты ірі инвес ти циялық 
жобаларға 110 млрд теңгеден 
астам инвестиция тар тылды. Ал 
өткен жылдың жел  тоқсан айында 
ке зекті оныншы мәрте өткі зіл ген 
ин вестициялық форум «жасыл 
экономика» тақырыбына арналды. 
Форум аясында жа ңар тылатын 
энергия көздері, инвестициялық 
жобаларды да мыту және «жа
сыл технология ларды» енгізу 
саласындағы ын  ты мақтастық 
ту ралы 12 ме мо рандумға және 
керамика зауы тын салу туралы 
келісімге қол қойылды.

Инвестфорум өткізу жұ
мыс тың бір парасы болса, ин
вестиция құюға ниет танытқан 
инвесторға қолайлы жағдай жа
сау – жұмыстың екінші бағыты. 
Жалпы, Сыр өңірі инвесторлар 
үшін қолайлы аймақ.  Облыста 
байланыстың күретамырлары – 
теміржол,  «Батыс Еуропа – Ба
тыс Қытай» автодәлізі бойында 
аймақ халқының 93%і тұрады. 
Тоғыз жолдың торабындағы 

аймақта инвесторлар үшін бар 
жағдай жасалған.  Өңірде жал пы 
көлемі 915,7 гектарды құрайтын 
6 индустриялық аймақ жұмыс 
жасауда. Инвес торларға қолайлы 
болу үшін облыста кәсіпкерлерге 
қызмет көрсетудің бірыңғай 
орталығы жұмыс істейді. Онда 
барлық қызметтерге бір жерден 
қол жет кізуге болады. Аймаққа 
«Зә кірлі инвесторларды» тарту 
мақсатында  роудшоулар ұйым
дастырылып келеді. Олар дың 
қорытындысы бойынша бү гінгі 
таңда шетелдік инвесторлар
мен көптеген меморандумға қол 
қойылды. Сол секілді облыс
ты  буферлік аймақтан шығару 
бағытында жүйелі жұмыс бар. 
Оның оң шешілуі де өңір дің 
инвестициялық тартым ды лығын 
арттыра түсті.

Міне, жоғарыда айтылған 
осындай белсенді жұмыстардың  
нәтижесінде 20132018 жылдары 
облыс экономикасына 1,7 трлн 
теңге тікелей инвес тиция тартыл
ды. 2018 жылы ин вестиция көлемі 
25,5%ке артты, инвестицияның 
22,4% өсімі көп жағдайда кәсіп
орын дардың өз қаржысын салу 
есебінен болғанын атап өткен жөн. 

Өнеркәсіп саласы бо йынша 2013 
жылдан бастап 70тен астам жаңа 
өндіріс орны пайдалануға берілсе, 
бұл сала дағы еңбек өнімділігі тек 
соңғы жылдың өзінде 25%ке ар
тып отыр. Ал, 2018 жылы өңдеу са
ласында өнім өндіру 2013 жылмен 
салыстырғанда 31,6%ке артқан. 

Соңғы 6 жылда аймақта мұ
най өндіру 10,7 млн тоннадан 6,4 
млн тоннаға дейін азайды. Тек 
2018 жылдың өзінде мұнайдың 
420 мың тоннасын жоғалттық, осы 
жылы болжам бойынша тағы 1 
млн тонна кем өндірілмек. Мұнай 
өңдеу көлемінің айтарлықтай 
төмендегеніне қарамастан, соң
ғы 4 жылда алғаш рет 2017 жылы 
Қызылорда облысы жалпы өңірлік 
өнімнің көр сеткіші бойынша 
2016 жылғы деңгейден 100,8%ке 
көтерілді. Соңғы үш жыл ішінде 
өңдеу өнеркәсібіндегі инвес тиция 
көлемі 2,3 есе, жалпы қосымша құн 
көлемі 12%тен астам, шикізаттық 
емес өнім экспортының көлемі 
22,7%ке ұлғайды. Бірнеше жыл 
ішінде облыстың жалпы өңірлік 
өнім құрылымындағы ауыл шар
уа шы лығының үлесі 2,5%тен 
3,7%ке өсті. Облыстан экспорт
талатын ауыл шаруашылығы 

өнімдері соңғы 6 жылда 3тен 15 
түрге жетті. 2018 жылы облыстың 
агро өнеркәсіп саласында ин
вес тициялық құ ны 2522,9 млн 
теңгенің 12 жобасын іске асыру 
басталды. Ол жобалардың ішінде 
күріш ақтау, сүт, шұжық өндіру 
зауыттары, жылыжай кешендері 
және мал бордақылайтын алаңдар 
бар. Сонымен қатар, 2019 жылы 
инвестициялық құны 5857,5 млн 
теңгенің  4 жобасын  іске асыру 
аясында сүт өңдеу зауыттары мен 
құс фабрикасын салуды бастау 
жоспарланған. 

20182020 жылдары ай мақта 
«Жаппай кәсіпкерлікті қол дау
дың үш жылдығы» жарияланды. 
Қабылданған шаралар нәти же
сінде  өткен жылы жұмыс істеп 
тұрған шағын және орта бизнес 
субъектілерінің саны 13%ке арт
ты. 2018 жылғы рейтинг нәти же
сімен біздің облысымыз шағын 
бизнесті жүргізуге қолайлы үздік 
аймақ аталып, Елбасы облыс 
әкіміне «Алтын сапа» сыйлығын 
табыстады. 

Соңғы 6 жылда 3 млн  шар
шы метр шамасында тұрғын үй 
пайдалануға берілді. Облыс ор та
лығының өзінде 20132018 жылда
ры 15 жаңа шағын аудан салынды. 
2013 жылы 270 мың шаршы метр 
тұрғын үй салынса, 2018 жылы 
тұрғын үй берудің жылдық көлемі 
2,6 есеге өсті. 700 мың шаршы 
метр баспана пайдалануға берілді.

2019 жылдың 3 айының қоры
тын дысы бойынша облыста не гізгі 
капиталға салынған инвестиция 84 
млрд теңге құрап, өткен жылдың 
сәйкес кезеңімен са лыстырғанда 
2,3 есеге өсті. Ал негізгі капиталға 
бюджеттен тыс 62,5 млрд теңге ин
вестиция тартылып, өткен жылдың 
сәйкес кезеңімен салыстырғанда  
5,1 есеге өсті. Атап өту қажет, жал
пы  негізгі капиталға тартылған 
инвестиция қарқыны бойынша 
аймақ республикада бірінші орын
да. Бұл – Қызылорда облысының 
сапалы өзгерістер жолымен дамып 
келе жатқанының айқын дәлелі.

– Иммундау апта лы
ғы ның мақсаты – аза мат
тардың жасына және егі
луге тиісті екпелер түріне 
сәйкес жұқпалы ауруларға 
қарсы жоспарлы алдын ала 
егу шараларымен қамту. 
Аталған шара тұрақты ем
ханаға қарасты және тір
келмеген, тұрақты тұр ғы
лықты мекенжайы жоқ 
азаматтарға, олардың бала
ларына, ҚР Ұлттық алдын 
ала егу кестесіне сәйкес об
лыс төңірегіндегі барлық 
емханаларда жүргізіледі. 
Профилактикалық ек пе
лер ді арнайы егу бөлме ле
рінде жыл сайын оқу дан 
өткен, аттестация нәти же
сімен рұқсат алған аяжан
дар егеді. Бұл ретте 312 
дәрігер, 1323 орта буынды  
медицина қызметкерлері 

бі ліктіліктерін  арттырды. 
Қа зір барлық емдеу меке
мелері дайын, екпелер тү гел, 
жетіспеушілік жоқ, – деді 
Ә.Мүтәліпқызы.

Жалпы еліміз бойынша 
жұқпалы аурудың 21 түріне 
қарсы екпелер жүргізіледі. 
Олардың барлығы талапқа 
сай, тексерістен өткен. Сон
дықтан күдіксіз қа был дай 
беруге болады. Десе де, биыл 
облыста қызылша ауруымен 
тіркелгендер де кездесті. 
Мұның себебін де партамент 
басшысы екпе қабыл дама
ғанның әсері екен дігін айт
ты.

– Екпе алу – адамды 
жұқпалы аурудан қор ғай
тын бірденбір шара. Соңғы 
уақыттарда аймақта екпенің 
арқасында көптеген аурулар 
деңгейі төмендеді. Деген

мен, биыл қызылша ауруы
мен тұрғындар тіркелді. 
Осы аурудың 83 проценті 
егілмегендер арасынан шық
қан. Бүгінде діни себептер
ге байланысты да екпеден 
101 адам бас тартуда. Оның 
76 проценті 2 жасқа дейінгі 
балалар. Бұлармен арнайы 
жұмыстар жүргізілуде. Біз 
өңір тұрғындарынан осы 
ап талық уақытында тиісті 
егумен қамтылуын сұрай
мыз, – деді  облыстық қо
ғамдық денсаулық сақтау 
де партаменті басшысының 
мін детін атқарушы Әлия Әб
діқайымова.

24-30 сәуір аралығында өңірде «Алдын ал, 
сақтан, егіл!» ұранымен иммундау апталығы 
өтеді. Соңғы он жылда үздіксіз өтіп келе 
жатқан шара екпеден қалып қалғандардың 
қайта екпе қабылдауына мүмкіндік береді. 
Бұл туралы бүгін өңірлік коммуникация-
лар қызметінде өткен баспасөз конферен-
циясында облыстық қоғамдық денсаулық 
сақтау департаменті басшысының міндетін 
атқарушы Әлия Әбдіқайымова мәлімдеді.

СБ Мейрамгүл ДАУЫЛБАЙҚЫЗЫ.

Сонымен еуропалық бе
делді қаржы ұйымы не дейді? 
Біздің сарапшылардың ба нк 
талдауына көзқарасы қан
дай? Қазір Қазақстан экс
пор тының 50 %і мұ най сек
торы табысынан құралады. 
Алдағы 1015 жыл кө ле
мінде әлемде «жасыл эконо
мика» бағытында күрт 
бет   бұрыс басталмақшы. 
Мі не, осы кезеңде мұнай 
ба   ғасы барреліне 65 доллар 
көлемінде қалыптасуы мүм
кін. Осындай баға әлем де 
дәстүрлі шикізатқа деген 
сұраныстың күрт төмен де
уінен орын алуы ықтимал 
дейді банк сарапшылары.

Біздіңше, еуропалық 
қар  жы институтының бол
жам дарын біржақты қа был
дауға болмай тын сияқты. 
Себебі Қа зақс танда қазіргі 
таңда көп теген бастама
лар жү зеге асуда. Айталық, 
Қа зақстанның көлікло
гис    тика саласындағы жо
балары 2030 жылға қарай 
бюд жет тің қомақты табыс 
көзіне ай налады деген нақ
ты есептер бар. Өйткені Қа
зақстан Азия мен Еуропаны 
жалғайтын күре жолдың 
бойында орналасқан. Бұл 
дегеніміз – теміржол, Ақтау 
порты, «Батыс ЕуропаБа
тыс Қытай» автомобиль 
жолы. Оған қазір Үкімет 
ба рынша назар аударып, 
са лық түсімінің қосымша 
көзі ретінде аталып жүрген 
Қорғас сауда қалашығының 
мүм  кіндіктерін қосыңыз. 
Қа зіргі есептеулер бойынша 
2030 жылға қарай еліміздің 
көліклогистикасынан бюд
жетке түсетін табыс жалпы 
табыстың 30%ін құрайтын 
болады. Ендеше, біз кезінде 
бүкіл Қазақстан бұқаралық 
ақпарат құралдарын шу
лат қан Еуропалық қайта 
құру және даму банкінің 
деректеріне біржақты баға 
бергіміз келмейді. Себебі 
Қазақстан экономикасының 
дамуы көп жағдайда 
әлемдегі ахуалға да байла
нысты болады. 

Өткен жылдың соңына 
қарай Халықаралық валюта 
қоры 2019 жылға арналған 
экономикалық болжамын 
жа риялады. Болжам бойын
ша, биыл әлем экономика
сы бұрынсоңды болмаған 
қиындықтарға тап болады. 
ХВҚ мәліметінше, 2019 
жылы сауда соғысы салда
рынан әлемдік экономика 
1,52 трлн доллар табысынан 
айырылады. Бұл өз кезегінде 
жаһандық нарықтың 17 про
центке қысқаруына және 
жалпы ішкі өнімнің 1,9 
процентке азаюына алып 
келеді. Ха лық аралық валю
та қоры сарап шыларының 
пікірінше, 20182020 жыл
дары әлемдік эко номиканың 
жылдық өсімі 3,7 процент 
болады. Бі рақ бұл өсім 
жыл өткен сайын баяулап, 
20222023 жылдарға қарай 
3,6 процентке тұрақтайды. 
Яғни, әлемдік эко номика 
ұзақ уақыт рецес сиялық 
кезеңде болады. 

Қазақстан мұнайлы ел 
бол ғандықтан, ішкі жалпы 
өнім өсімінде шикізат баға
сының үлесі жоғары. Бұл 
орайда белгілі қаржы инс
ти тут тарының болжамдары 
не дейді? 

Үстіміздегі жылы Қа
зақстан Ұлттық экономика 
министрлігінің болжамы 
бойынша мұнай бағасы 1 
баррель үшін $55, Ресей эко
номика даму министрлігінің 
болжамы бойынша – $63, 
Ха лықаралық Валюта қо
рының – $70, АҚШ энерге
тика министрлігінің – $72, 
Goldman Sachs агенттігінің 
болжамдары – $7080 ара
лығында аталады. Орташа 
алғанда $75. Әлемдік банк 
– $69, Bloomberg – $63, 
Thomson reuters $73 доллар 
ша масын болжайды.    

Егер, 2019 жылы осы 
болжам сақталса, онда Қа
зақстан экономикасының 
өсу қарқыны 34% көлемінде 
қалады. Жалпы, еліміз үшін 
мұнайдың 1 баррелі $50 дан 
асса, экономикамызға қо
лай лы деуге болады. 

Сарапшылардың пікі
рін  ше, Қазақстан сияқты 
дамушы мемлекет үшін 
жалпы ішкі өнімнің 34%
тік өсімі жеткіліксіз. Ол 
дамыған АҚШ, Батыс Еуро
па елдері үшін жақсы өсім, 
себебі олардың жалпы ішкі 
өнім көлемі триллиондаған 
доллармен есептеледі. Ал 
біздің ел үшін 30 бәсекеге 
қабілетті елдің қатарына 
кіреміз десек, кем дегенде 
67%тік өсім болуы ке
рек, – дейді сарапшылар. 
Бұл кезінде Елбасының да 
қойған межесі. 

Ал енді АҚШтың Иран 
ға салған эмбаргоның сал 
дарынан әлемге тасымал
да натын мұнай көлемі 
азаюы ның нәтижесінде 
он ың 1 баррелі 100 дол лар
ға дейін өсіп кетуі мүм  кін 
деген болжам да бар. Міне, 
осы орайда жо ғарыда ай
тыл ған көліклогис ти ка сы
нан келетін табыс мол ол
жаға айналады.  

Сонымен бірге 2020 жы
лы АҚШ, Еуроодақ, Қытай 
сияқты ірі нарықтарда энер 
гияның 20%тен 30%ке 
дейін баламалы энергия 
көздеріне көшуі мүмкін де
ген болжамдар бар. Бірақ 
кейбір сарапшылар бұл мер 
зімде ондай көлемге жету 
мүм кіндігі шектеулі деседі. 

Үстіміздегі жылдың бі
рінші тоқсанында Қазақ 
   с танда экономика өсімі 
жыл  дық өлшемге шаққанда 
3 процент шамасын құрады. 
Қазір мұнай бағасы 70 дол
лардан асып түсті. Әлемдік 
рецессия жағдайында бұл 
қанағат тұтатын көрсеткіш. 

Дегенмен,  экономиканы 
шикізаттық бағыттан арыл
тып, әртараптандыру, ин
дустрияландыру жолына 
түсіру – қазіргі заман тала
бы екенін уақыт көрсетіп 
отыр.

Ж.ӘЛМАХАН.

ЭКОНОМИКА: 
дамудың 
алғышарттары 
қандай?

Қазір әлемдегі саяси құбылыстарға, сондай-
ақ эконо миканың өсу қарқынына алдын ала 
болжам жасау біршама күрделі сипат ала бас-
тады. Осыған қарамастан, өткен 2018 жылдың 
соңына қарай Еуропалық қайта құру және даму 
банкінің Қазақстан экономикасына қатысты 
2030 жылдарды меңзеген болжамы айтылды.

Бүгінде электрондық қыз мет
терді кез келген адам үйінде оты
рып немесе халыққа қызмет көрсету 
орталықтарындағы «Connection Point» 
секторларында ала алады. Ол үшін 
азаматтарға электрондық цифрлық 
қолтаңба қажет немесе ол мобильдік 
азаматтар базасында тіркелуі тиіс. 
Бұл ретте айта кету керек, филиалмен 
өткен жылы үш жүз мыңнан астам 
қызылордалыққа ЭЦҚ берілген. Со
нымен қатар 2 мыңнан астам тұрғын 
жүргізуші куәлігін онлайн режимде 
ауыстырған.

– Тұрғындардың цифрлық дағ  
дысы жоғарылаған. Себебі, биыл 
«Connection Рoint» өзінеөзі қызмет 
көрсету секторы арқылы мемлекеттік 
қызметтер көрсеткіші едәуір артты. 
«Цифрлық Қазақстан» мемлекеттік 
бағдарламасы аясында да облыстық 
әкімдікпен бірлескен ісқимыл жоспа
ры 63755 адам цифрлық сауаттылық 
курстарынан өтіп,  сертификаттарға 
қол жеткізді. Одан бөлек, Қызылорда 
қаласындағы үш ЖООда студенттер
ге қызмет көрсету орталықтары ашыл
ды. Филиал мамандары қыз меткерлер 
үшін қысқамерзімді курстар 
ұйымдастырып, оқыту жұмыстарын 
жүргізді. Сонымен қатар корпора
ция ТМД елдері арасында алғаш 
болып мемлекеттік қызметтердің 
проактивті қағидатын енгізіп отыр. 
Оңтайландыру аясында іске қосылған 
жоба арқылы проактивті форматта 
туу туралы куәлік рәсімдеуге бола
ды. Жоба іске қосылғалы бері облыс 
бойынша сәбилі болған аналарға SMS 
ұсыныс жолданды. Соның негізінде 
5 мыңнан астам туу туралы құжат 
рәсімделді. Көптен күткен облыстық 
миграциялық қызмет көрсету 
орталығы да ашылды. Шетелден 
келген азаматтар бұған дейін салық 
мәселесі, ЖСН және медициналық 
анықтама алу үшін бірнеше жерге 
сабылып, 56 күнін жоғалтатын. Енді 
олардың да қажетті қызмет түрлерін 
«бір терезе» қағидаты бойынша  алуы
на мүмкіндік жасалды, – деді Айдын 
Бөкенбайұлы.

Филиал директоры құжаттар топ
тамасын және қызмет көрсету мер
зімін қысқарту бағытында бір неше 

пилоттық жоба іске қо сыл ғанын да  
хабарлады. Сондайақ, әлеуметтік 
саладағы мемлекеттік қызметтердің 
43 түрі «Азаматтарға арналған 
үкімет» мемлекеттік корпорациясы 
арқылы рәсімделетінін айтып, 2016
2018 жылдары мамандар зейнетақы 
мен әлеуметтік жәрдемақыларды 
есептеу бойынша жалпы соммасы 249 
млрд теңгені құрайтын 214 мыңнан 
астам қызмет көрсеткенін баяндады. 
Ал, ең басты жаңалық – НұрСұлтан 
және Алматы қалаларында тиімді 
жұмыс істеп тұрған биометриялық 
сервистің біздің өңірге жетуі. 
Енді қызылордалықтар мекенжай 
анықтамасы мен жылжымайтын 
мүлікке құқықтары туралы анықтама 
алу қызметтерін тек саусақ таңбасын 
пайдалана отырып алу мүмкіндігіне 
ие. Ол үшін бұрынғыдай электрон
ды цифрлық қолтаңба немесе жеке 
куәліктің қажеті жоқ. Жобаға қатысу 
үшін азаматтардан оң және сол қолдың 
көрсеткіш саусақтарының іздері талап 
етіледі. Мемлекеттік корпорация жыл 
басында мемлекеттік қызметтердің 
ISO 9000 сериялы халықаралық серти
фикаттауынан өтіп, «Cаналы қызмет – 
сапалы нәтиже» қағидасын, «SANA» 
(senim, ashyqtyq, abyroi, natije) сандық 
мәдениет кодын да  жариялаған. 

МЕМЛЕКЕТТІК ҚЫЗМЕТТЕРДІ 
САУСАҚ ТАҢБАСЫМЕН 
АЛУҒА БОЛАДЫ

«Азаматтарға арналған үкімет» мемлекеттік корпорациясы» 
КЕАҚ Қызылорда облысы бойынша филиалы мемлекеттік 
реестр тізіміндегі 752 қызметтің 621-ін  көрсетеді, қазір оның 
80 проценттен астамы электрондық форматта қолжетімді. Бұл 
туралы өңірлік коммуникациялар қызметінде өткен баспасөз 
конференциясында филиал директоры Айдын Қайруллаев 
тарқатып айтты. 

ИММУНДАУ АПТАЛЫҒЫ

ИНВЕСТИЦИЯ – ЕЛ ИГІЛІГІ
облыс республикада көшбасшылар қатарында

«АРДАГЕРЛЕРДІ АРДАҚТАЙЫҚ»



Былтыр екінші деңгейлі банктер мен 
шағын қаржылық ұйымдар бойынша 
қаржылық қолдау алған жеке кәсіпкерлер 
өз өтініштерін  беріп, олардың ішінде 387 
жоба  қолдау тапқан. Бұл көрсеткіш 2017 
жылмен салыстырғанда (168 жоба) 130%-
ке өсіпті. 2019 жылдың 1 тоқсанында бұл 
нәтиже бойынша  75 жоба ұсынылған.

– Былтыр кәсіпкерлерге қыз мет көр-
сету орталығының қызметкерлері 677 
кәсіп ашу ға ұмтылған азаматтарға ке ңес 
берсе, биылғы жылдың 1 тоқсанында 566 
кәсіпкерге кө мек көрсетілді. Қосымша 
жыл сайынғы жоспар бойынша біз 
кәсіпкерлердің жеке құзыретін арттыру 
үшін Астана қаласындағы Nazarbayev 
Uni ver sity жанында шағын және орта 
бизнесті дамыту жайында арнайы курс-
тық оқыту жүр гі земіз. Енді осы шағын 
және орта бизнесті қаржылық қолдау 
бағ  дарламаларының нәтижесіне ке-
лер болсақ, 20 жылдан ас там уақыт 
ішінде «Даму» қоры «Бизнестің жол 
картасы-2020», «Бизнесті қолдау мен 
дамытудың бірыңғай бағ дарламасы», 
«Нәтижелі жұ мыс пен қамтуды және жап-
пай кәсіпкерлікті дамытудың 2017-2021 
жылдарға арналған бағ дарламасы», «Ең-
бек» бағ дар ламасы және «Нұрлы жер» 
тұр ғын үй құрылысы бағ дар ламасы ар-
қылы кәсіп кер лікті мемлекеттік қолдау 
арқасында нарыққа белсенді түр де бейім-
деп келеді. Былтыр осы бағ дар ла ма лар 
негізінде барлығы 10 043,1 млн теңге со-
масында 154 жоба қаралып, мақұлданған, 
– дейді Алмас Тас танов.

Қор директорының айтуынша, қол 
қойылған субсидиялау шарттары бой-
ынша сомалардың былтырғы өсімі 
2017 жылмен салыстырғанда 22,8% (8,1 
млрд теңге)   болса, биыл жалпы сома-
сы 10 млрд теңгеге 150 жобаға қол қою 
жоспарланған.

Бизнес ашуға жеке кәсіп кердің кепіл 
мүлкі болмаған жағдайда несиелерді 
кепіл дендіру құралы бойынша  2018 
жылы барлығы 3 671,08 млн теңге сома-
сына 87 жоба қарал ған. Соның негізінде 
жалпы сомасы 3,2 млрд  теңгеге 76 
жоба қаржыландырылып, кепілдік со-
масы 1,2 млрд теңгені құрады. Қор 
қызметкерлерінің айт уынша, қордың 
субсидиялауға өті нім дерді қараудың ор-
таша мерзімі 4 жұмыс күнін құрайды. 
Ал кепілдік беру өтінімдерін қараудың 
орташа мерзімі жобаның әр түрлілігіне 

байланысты 5-10 жұмыс күнінде жауап 
ала аласыз.

Бүгінгі таңда біздің аймақ «Нұрлы 
жер» тұрғын үй құрылысы бағдар ла-
масын жүзеге асыру бойынша көш бас-
шылардың бірі. Бағдар лама іске асқаннан 
бастап, бүгінге дейін несиенің жалпы со-
масы 1,4 млрд теңгені құ райтын 9 жоба 
бойынша субсидиялау шартына қол 
қойылған. Мысалы, былтыр 997,8 млн 
теңге сомасына 9 жоба қаралса, биыл 
865 млн теңге сомасына 7 жоба бойын-
ша субсидиялау шартына қол қойылған. 
Бұл субсидияланатын жобалар бойынша 
салынып жатқан нысандардың жалпы ау-
даны 40 955 шаршы метрді алып жатыр.

Келесі кезекте, «Нәтижелі жұмыспен 
қамту және жаппай кәсіп кер лікті дамы-
тудың 2017-2020 жылдарға арналған бағ -
дар ламасын» іске асыру нәти желеріне 
көз жүгіртсек. Бағ дарлама аясында об-
лыс тағы қаржы қоры 572,4 млн теңгені 
құрайды. Жыл басынан бері аталған 
бағдарлама жалпы сомасы 515,17 млн 
теңгеге 57 жобаны қаржыландырған. Ал 
«Еңбек» бағдарламасы аясында жалпы 
сомасы 134,6 млн теңгеге 12 кепілдік 
беріліп, оның сомасы 77,3 млн теңгені 
құрапты. 

«Бизнестің жол картасы-2020» бағ-
дарламасы бойынша гранттық қар-

жы ландыру жұмыстары да қарқынды. 
Бағдарламаның өңірлік үйлестірушісі 
облыс бойынша кәсіпкерлік және ту-
ризм басқармасы мемлекеттік грант-
тар қаражатын беру бойынша ауқымды 
жұмыстар атқаруда. Негізгі қаржы 
агенттігі «Даму» кәсіпкерлікті да-
мыту қоры» АҚ болып табылатын 
аталған бағдарлама, біріншіден, грант 
алушыларға мониторинг жүргізеді. Оған 

себеп, арнайы қаржылық қолдау ретінде 
берілген қаржы көздері өз мақсатына 
тиімді жұмсалмай жеке пайдасына жа-
рату жағдайлары көптеп кездескен. 
Бір ғана мысал, 119 грант алушы (75%) 
шарт талаптарын бұзып, өзінің бизнес-
жобасын қорғай алмаса, 40 грант иегері 
(25%) өз бизнес-жобаларына грант ұтып, 
мақсатын іске асырған. 

Сондай-ақ филиал директоры Ал-
мас Тастанов қордың «Documentolog» 
ЭҚЖ Қазақстан Республикасы мем-
лекеттік органдарының бірыңғай элек-
трондық құжат айналымы жүйесіне 
сәтті қосылғанын хабарлады. Сонымен 
қатар, қор жаңа цифрлық арна «Даму» 
мобильдік қосымшасын іске қосқан. 
Бұл мобильді қосымша кәсіпкерлерге 
қордың іске асырылып жатқан барлық 
бағдарламалары мен жаңалықтары ту-
ралы ақпарат алуға мүмкіндік береді. 
Қосымшаның жеке кабинеті субсидия 
шартын жасасқан кәсіпкерлерге келіп 
түскен субсидия төлемдері бойынша 
ақпаратты қарауға да көмегі мол.

Іс-шараға спикерлер ретінде Қызыл-
орда облысының кәсіпкерлік және туризм 
басқармасының, «Атамекен» өңір лік па-
латасы және  «Кәсіпкерлерге қыз мет көр-
сету орталығы» КММ өкілдері қа тысты. 
Әрбір ұйымның қызмет салаларын, 

қызмет түрлерін, кәсіпкерлерді қолдау 
түрлерін ажыратудағы мәселелер егжей-
тегжейлі айтылды. 

«Атамекен» өңірлік палатасы биз-
нестік жобаларды оқыту мен қорғау 
бойынша жұмыс жүйелерін түсіндіріп, 
палата тек «қаржылай емес қолдаумен» 
айналысатынын айтса, «Кәсіпкерлерге 
қызмет көрсету орталығы» КММ бас-
шысының орынбасары Айжан Түй-

менова өз қызметтерінің басты шартта-
рына айрықша тоқталды.

– Бізде 70-ке жуық қызмет түрлері 
бар. Олардың ішінде техникалық шарт-
тар алу бойынша, сәулет және құрылыс 
саласы, жер мәселесі, көші-қон қызметі, 
мемлекеттік кірістерді анықтауға көмек 
көрсетіп, сондай-ақ, мемлекеттік, үкі-
меттік және аймақтық бағдарламалар 
бойынша да кеңес береміз. Орталық 
құрылған сәттен бастап, кәсіпкерлер 
барлық қажетті қызметті бір жерден 
алуға мүмкіндігі бар, – дейді Айжан 
Сейдуллақызы.

Айта кету керек, 2017 жылдан бері 
жұмыс жасайтын орталық  «бір терезе» 
қағидаты бойынша қызмет көрсетеді. 
Мұнда кәсіпкерге қажетті барлық 
қызмет тегін көрсетіліп, кәсіпкер мен 
өкілетті органның арасындағы тікелей 
байланысты болдырмайды. Яғни, түрлі 
әкімшілік мекемелердің есігін қақпай-
ақ, сыбайластықтың алдын алу мен 
кәсіпкерлікті көркейту мақсатында құ-
рылған бұл орталықтың халыққа берері 
көп. Республика бойынша басқа балама-
сы жоқ орталықтың қызмет көрсету ди-
намикасында оң нәтиже бар. 2017 жылы 
250-ге жуық қызмет түрі көрсетілсе, был-
тыр 6000-нан астам тұрғынға орталық өз 
кеңесін ұсынған.

Осы аптада «Даму» қорының Қызылорда филиалы жергілікті 
бұқаралық ақпарат құралдары өкілдерімен бейресми кездесу 
өткізді. Елімізде 1997 жылдан бері жұмыс жасайтын қордың облыс 
бойынша аймақтық филиал директоры Алмас Тас танов облыстағы 
шағын және орта бизнесті дамытуға қа тысты өзекті мәселелерге 
тоқ талып, кәсіпкерліктің нә ти же лері мен жоспарлары және жаңа 
бағдарламалар туралы әңгімеледі.

 «Жас Отан» ЖҚ облыстық филиалы жуыр-
да «Елбасы – ел тәуелсіздігінің бас сәулетшісі» 
тақырыбында пікірсайыс  өткізді. 

Шынар БЕКБАН.

Мөлдір ҚАЛЫМБЕТ.

СБ

СБ

ДАМИМЫН ДЕСЕҢ «ДАМУҒА» БАР...

Ержан ҚОЖАСОВ.СБ

«Арал теңізінің қасіретті 
шағында балық аулау мүл-
де тоқырады. Кәсіпсіз қал ған 
жандар көбейді. Бұл келең-
сіз дік жұртшылықтың өзге 
өңір лерге еріксіз қоныс ау-
даруына соқтырды. Олардың 
қата рында  менің де отбасым 
бар еді. Оңтүстік аймаққа кө-
шіп келдік. Жұмыс та табыл-
ды.  Алайда,  киелі теңіз ойы-
мыздан шықпады. Ақыры 
ел ге қайтадан көшіп келдік. 
Қа  зіргі жағдайымыз жақсы.
Ұзақ жыл ата-баба кәсібімен 
шұ   ғылданып, зейнеткерлік де-
малысына шықтым» деген 
байырғы балықшы ағамыздың 
пікірі өткен күндерден сыр 
шер теді. Бұл сөзді қолы мыз-
дағы «Теңіздің тартылуы ба-
лық шаруашылығы саласын  
айтуға ауыз бармастай, то-
қырауға ұшы ратты. Балық өң-
дейтін кәсіпорындар, балық 

ау лайтын шаруашылықтар жап-
пай жұмысын тоқтатып, теңіз 
суының тұздылығы көтерілді. 
Балық аулау мүлдем тұралады. 
Ғасыр тоғысында Солтүстік 
Арал теңізінен бар-жоғы 400 
тонна балықтың  камбала глос-
са аталатын бір ғана түрі ау-
ланды» деген дерек нақтылай 
түседі.

Десе де, ғасыр жаңалығына 
баланған Елбасымыздың тіке-
лей қолдауымен жүзеге асқан 
САРАТС  жобасының алғашқы 
кезеңі теңіз перзенттерінің өмі-
ріне соны серпін, тың  өзгерістер 
әкелді. Кіші теңізді қалпына 
келтіру, Көкарал бөгетін салу, 
Сырдария өзенінен Ақлақ 
тос пасын жасау атакәсіптің 
қайта жандануына жол ашты. 
Теңіздегі балық қоры мола-
йып, елдің игілігіне айналды. 
Сырдария өзенінен Солтүстік 
Арал теңізіне құйылатын судың 

көлемі артты. Көптеген ірі 
көлдер қалпына келіп, балық 
шаруашылығы жанданды. Те-
ңізде бұрын жойылып кеткен 
балықтың 14 түрі қайтадан өсе 
бастады. Балық аулау көлемі 
2000 жылмен салыстырғанда 20 
есеге өсіп,  400-ден 8000 тоннаға 
жетті. Аудан аумағында балық 
шаруашылығы маңызы бар 
Кіші Арал теңізінің 18 учаскесі, 
Сырдария өзені және 20 көл бар. 
2019 жылға Кіші Арал теңізінен 
6678 тонна балық аулау лимиті, 
Қамыстыбас көлдер жүйесіне 
335 тонна, Ақшатау көлдер 
жүйесіне 23 тонна, При морский 
көлдер жүйесіне 31 тонна жал-
пы, аудан бойынша лимит 7067 
тонна болып бекі тілген.

Айта кетерлігі, Арал өңі-
рінде  7 балық өңдеу зауыттары 
жұмыс істейді. Олардың ішінде 
«Арал балық өңдеу зауыты», 
«Арал СДО», «Камбала балық», 
«СДО Қарашалаң» ЖШС-нің 
зауыты балықты терең өң деу-
мен айналысса, «Бөген СДО», 
«Қуаныш», «Ар-М-Кон» ша-
ғын балық өңдеу зауыты ба-
лықты қатыру, мұздату және 
ыстау сияқты жеңіл өңдеумен  
шұғылданады. Ауданның ба-
лық  өңдеу саласындағы 31 ба-
лық шылар бригадасында 405 
адам еңбек етеді. Олар 200 
өздігінен жүретін, 15 өздігінен 
жүрмейтін флот, үлкен және 
шағын кемелер, құрма, керме-
ше ау, жылыммен қамтамасыз 
етілген.

Атқарылған ауқымды жұ-
мыс тардың нәтижесінде те-
ңіз төскейіндегі халықтың 
тұр мыс-тіршілігі оңалып, ба-
лық кәсіпшілігі, өзге де сала-
лар қарқынды дамуда. Балық 
шаруашылығы аймақ эко-
номикасының салмақты бө лі-
гіне айналды.  Заманауи тех-
но логиямен жабдықталған  
за  уыттарда  ауланып,  өңделген  
ба лық түрлері  Еуропа мем ле-
кеттеріне экспортталуда. Бұл, 
сөз жоқ, аймақтағы алымды 
істердің бір парасы.

Арал ауданы.

ТЕҢІЗДЕН МАРЖАН 
СҮЗГЕНДЕР

«Өзен жағалағанның өз егі талмайды». Арал өңірі 
тұр ғын дарының әл-ауқаты жыл алға жылжыған 
сайын жақсара түсуде. Жазы аптап, қысы 
қытымыр, көктемі кеш келіп, күзі ерте түсетін 
аймақ халқының басым бөлігінің тіршілігі атакәсіп 
– балық шар уашылығымен тікелей байланысты. Та-
бар табысы, отбасы нәпақасы көк  айдынға тікелей 
қатысты болғандықтан, мұндағы қабырғалы қауым  
теңіздің жағдайына өзгелерге қарағанда қаттырақ 
алаңдайды.

Жұмабек ТАБЫНБАЕВ.СБ

Олай дейтініміз, тұрғын-
дардың 70%-і осы салада 
жұмыс істейді. Түтін саны 
2200-ден асып-жығылатын 
ті ректі елді мекен Аралдың 
әлеу меттік-экономикалық да-
муына серпін беретін мұндағы 
бюджеттік мекемелерден бө-
лек, теміржол мен жеке кә-
сіпкерлердің де салмағы ора-
сан.

Кентте кәсіпкерлік тізгінін 
ұстаған жас аналардың бірі – 
Гүлзия Сақтағанова. Біз білетін 
«Нәтижелі жұмыспен қамту 
және кәсіпкерлікті дамытудың 
2017-2021 жылдарға арналған 
бағдарламасы» аясында «Биз-
нес-кеңесші» курсын бі тір ген 
жас ана. Қазір Гүлзия «Жас-
тар жылы» аясында «Биз-
нестің жол картасы-2020» ат-
ты  кәсіпкерлікті қолдау мен 
да мытудың бірыңғай бағ дар-
ламасы шеңберінде кі лем жуу 
жобасын ұсынып, 1500 млн 
теңге қайтарымсыз грант жеңіп 
алған. Алынған қаражатқа кі-
лем жуатын машина мен кеп-
ті ретін арнайы аппаратын са-
тып алды. Түрік технологиясы 
жуылған кілемді 5-6 минутта 
95 процентке дейін кептіріп 
беретін көрінеді. Бүгінде ор-
та лық іске қосылған, халық 
сұранысына жұмыс істей бас-
тады.

– Шыны керек, бұрын бұл 
қызметті аудан орталығынан 
ғана көретін едік. Ауылдағы 
ағайын жергілікті жерде мұн-
дай нысанның ашылуын қуана 
құптап отыр. Себебі, кілемін 
арқалап, Аралға қарай апара-
тын тұрғындарға барып-келу 
шаруасы оңай тимейтін. Ор та-

лықтың арнайы көлігі де бар. 
Ауыл адамдарын әуре етпей-
ақ, үйінен кілемдерін алып 
кетеді. 12 мыңға жуық халқы 
бар сексеуілдіктерге Гүл зия-
ның кілем жуу орталығы осы-
лай қызмет жасауда.  Жал-
пы айтқанда, Сексеуілдегі 
кәсіпкерлер жыл басында 395 
болса, қазір 421 адамға көбейді. 
Осы жылы солар арқылы 5 
нысан ашылып, жергілікті 21 
тұрғын жұмыспен қамтылды, 
– дейді Арал аудандық жастар 
ресурстық орталығының мама-
ны Ақтілек Есеев. 

Айта кету керек, кентте 
кәсіпкерлікке ұмтылушы жас-
тар легі артып келеді. Бүгінде 
кентте 417 жеке кәсіпкер бол-
са, соның 50-ге жуығы жастар.

КЕНТТЕ ЖАС 
КӘСІПКЕРЛЕР КӨБЕЮДЕ

Арал ауданындағы іргелі елді мекеннің бірі – 
Сексеуіл. Соңғы жылдары көркейе түскен кенттің 
кеуде тұсынан «Бозой-Бейнеу-Шымкент» мұнай 
құбыры өтсе, одан әрірек халықаралық «Батыс 
Еуропа-Батыс Қытай» автокөлік жолы жатыр. 
Ел экономикасының күретамыры саналатын – 
теміржол мен жөндеу депосы да осы кенттің басты 
ажары.

Ержан ҚОЖАСОВ.СБ

Жыл сайын дәстүрлі түрде 
өткізілетін олимпиада биыл 
алғаш рет 14 пән бойынша 
жүргізілді. НЗМ 12-сынып 
оқушылары Нұржан Рахымбек 
пен Ержан Дүйсен жүздеген 
қатысушылармен ағылшын 
тілі бағытында бәсекелесті.

Барлық кезеңдерде үздік 
нәтиже көрсете білген жастар 
білім байқауының екінші және 
үшінші орындарын олжа етті.

Айта кету керек, ше-
тел тілін кәсіби деңгейде 
меңгерген Нұржан Рахымбек 
халықаралық IELTS емти-
ханында 9 балдың 8-ін жи-

нап, үздік сертификат иегері 
атанды. Олимпиаданың тағы 
бір күміс медалін иемденген 
12-сынып оқушысы Данияр-
бек Бахытжан республикалық 
додада дүниежүзі тарихы 
пәні бойынша мықтылығын 
дәлелдеді.

Еліміздің түкпір-түкпірінен 
барлығы 12 мың оқушы қаты-
сып, олардың 76-сы соңғы 
кезеңге өтті. Байқау қоры тын-
дысы бойынша 42 қатысушы 
олимпиаданың жүлделі орын-
дарын иеленіп, Қазақ ұлттық 
университетінде тегін оқуға 
мүмкіндік алды.

БІЛІМ ГРАНТТАРЫН 
ИЕЛЕНДІ

Әл-Фараби атындағы Қазақ ұлттық 
университетінің республикалық олимпиадасында 
қызылордалық зияткерлер жүлделі үш орынды 
иеленіп, аталған оқу орнының білім гранттарын 
жеңіп алды.

Қаладағы жоғары және 
орта арнаулы оқу орындары 
студенттерінің басын қос қан 
шарада Сарыарқаның тө сінде 
әлем таныған әсем елорда жа-
саған Елбасының, Тұңғыш 
Президент Н.Назарбаевтың 
ерен еңбегі сөз етілді. Соны-
мен қатар экономиканың тік-
телуі, елімізде 100-ден аса 
ұлт өкілдерінің тату-тәтті 
өмір сүруі де Елбасы еңбегі  
екен дігі айтылды. Тұңғыш 
Пре  зиденттің «Болашаққа 
бағ  дар: рухани жаңғыру» ма-

қа  ласында белгіленген праг-
матизм, бәсекеге қабілеттілік, 
сананың ашықтығын дамыту, 
ұлттық бірегейлікті сақтай 
оты рып, заманауи әлемдік 
мә дениет көшіне ілесу мен 
рухани құндылықтарды 
ұлық    тау мәселесі де шет 
қал    мады. Көптің көңілінен 
шық  қан мәдени шарада бел-
сен  ділігімен көзге түсіп, 
интеллектуалдығымен ерек-
шеленген бір топ жас Алғыс 
хатпен марапатталды.

ЕРЕКШЕ САЙЫС

IGІLІK

PІKІRSAIYS

TALQY

Берікбол Ұзақұлы кезде-
суде жемқорлықты жоюға 
ба ғытталған жобалық кеңсе 
аз уақытта сан түрлі салада 
ауқымды тексеріс жүргізіп, 
қажетті шараларды қолға алу-
ға мүмкіндік бергенін айт ты. 
Қазір оның құрамына мем ле-
кеттік қызметкерлермен қа-
тар, қоғамдық ұйым өкілдері 
де енгізілгенін хабарлап, жо ба 
аясында азаматтардың күн де-
лікті тыныс-тіршілігімен ты-
ғыз байланыста болатын 10 

салалық бағыт айқындап алын-
ғанын алға тартты. Соны мен 
қатар шара барысында облыс 
бойынша ішкі мемлекеттік ау-
дит депар таменті басшысының 
орын басары Қайрат Тұрым-
таев пен департаменттің мем-
ле  кет тік сатып алу бөлімінің 
бас маманы Қайрат Қамзаев та-
қырыпты тарқатып, сала қыз-
меткерлері тарапынан қо йыл-
ған сұрақтарға  жауап берді.

«СБ» ақпарат.

ЖОБАЛЫҚ КЕҢСЕНІҢ 
ЖҰМЫСЫ ЖҮЙЕЛІ

Қармақшы ауданының әкімдігінде ҚР 
Мемлекеттік қызмет істері және сыбайлас 
жемқорлыққа қарсы іс-қимыл агенттігінің 
Қызылорда облысы бойынша департаменті 
басшысының орынбасары Берікбол Байхожаевтың 
қатысуымен кездесу өтті. Маңызды жиынның 
басты мақсаты – аймақта өткен жылы ашылған 
«Ақмешіт – адалдық алаңы» жобалық кеңсесінің 
жұмысымен таныстыру. 

Басылымның мерейтойы 
қар саңында Рысты апамен сұх
баттасу үшін үйіне бардық. Бізді 
көріп қуанғаннан көзі жарқ ете 
қалды. Әдеттегідей қолымыздан 
сүйіп, «мені іздеп келдің бе?» 
деп ризашылығын білдірді. 
Бірақ құлағы құрғыр ауырлап 
қалыпты. Кітап сөресіндегі есту 
құрылғысын киіп алып, сөзімізге 
ден қойды. 

– Апа, «Сыр бойының» 90 
жылдығы келе жатыр. Алды
мыздағы аға буын – ардагер
лермен сұхбат жүргізудеміз. 
Сіз дердің өмір мен еңбек жол
дарыңыз тек біз үшін емес, 
оқырман үшін де өнеге. Әңгі
мемізді туған жер, өскен орта, 
атаанадан бастайық. Сонау 
Астра ханның қызы Сыр бойы
на қалай келді?

– Иә, менің туыпөскен 
жерім – Ресейдің Астрахань об
лысы, Володар деген ауданы. 
Әкем Сейітжан «Қызылтаң» де
ген колхозды қолымен құрып 
еді. Азамат соғысына бастанаяқ 
қа тысқан, орыс және араб тіл
дерін жетік білетін. Үйімізде 
қо ңыр домбыра болатын. Оны 
«Дина апамның домбырасы» 
дей тін. Атақты Құрманғазының 
үйі біздің «Қызылтамға» жақын 
«Алтынжар» деген төбеде тұ
ратын. Қасынан Еділдің бір са
ғасы өтеді. Баламын ғой, оны 
қайдан біліппін. Кейін 1968 жылы 
төркініме барғанда күйшінің ба
сына құран оқыдық. 

Негізі атаанам сол замандағы 
Гурьевтің бұрынғы Теңіз, қазіргі 
Құрманғазы ауданының тумала
ры. Қазан төңкерісіне дейін бұл 
жерде ақ пен қызылдардың ара
сында қиянкескі соғыс болған. 
Сол Ганюшкин деп аталатын ау
ылды  анам «Қанішкен» дейтін. 
Әкем отбасын қорғау үшін түн
делетіп Астраханға көшірген.

Балалық шағым қуғынсүргін, 
қала берді, соғыс жылдарымен 
тұспатұс келді. Әкем «халық 
жауы» деген жаламен ұсталып 
кеткенде баржоғы 5 жастамын. 
Он жылға кесілген еді, бірақ 5 
жылда босап келді. Үйішімен 
қау ышқаны сол еді, екінші дү
ниежүзілік соғыстың оты бұрқ ете 
қалды. Ол кісі өз еркімен соғысқа 
сұранды. Шешем жылап жүр. 
«Есімізді енді жиғанда, мұның 
қалай? Балаларды кім жеткізеді? 
Үйдің сиқы мынау» дейді.  Әкем 
сабырлы қалпынан танбастан 
«Өзіміз құрған өкіметті өзіміз 
қорғамағанда кім қорғайды?» 
деп қарсы сұрақ қойды. Сонымен 
сөз бітті. Бесінші сыныптың екі 
айын аяқтап қалған едім, қызыл 
әскерлердің отбасын «Ақ сарай» 
деген қырға көшірді. Анама түйе 
бағу, бие сауу тапсырылды. Төрт 
жыл бойы сон да тұрдық. Ол 
жақта мектеп жоқ. 

Соғыстан аманесен оралған 
әкеммен бірге ішкі жаққа қоныс 
аударғынымызбен, ол кісі 2 ай 
20 күннен соң ауырып, қайтыс 
болды. Осылайша мейірімге шө
ліркеп қала бердік. Ішер ас, киер 
киім  тапшы. Өзімнен жас ба
лалармен оқуға арланамын. Кол
хоз ға жұмысқа тұрдым. Бірақ 

есілдертім оқуда. Үлкен апайым 
Гурьевтің, қазіргі Атыраудың 
Мұнайлы деген жерінде  тұратын 
еді. Бір келгенде өзімен бірге ке
туге үгіттеген. Анамды қимадым.

– Сол дәуірдің адамдарының 
білімге, оқуға құштарлығы ту
ралы талай әңгіме естіп жүрміз. 
Соғыстан кейінгі бірде аш, бірде 
тоқ заманда біліммен сусын дау
ға итермелеген қандай күш?   

–  Оқу туралы ой бала күнімнен 
санамда орнықты. Алмағайып за
ман мұрша бермегенмен, түбі бір 
жетермін деуші едім. Бір күні 
Гурьевке жүретін жүк көлігімен 
келісіп жолға шығатын болдым. 
Түн ауа діттеген жеріме келген
де көлік жүргізушісі «түсетін 
үйің бар ма?» деп сұрады. Мен 
«жарығы бар бағананың түбіне 
қалдыра беріңіз» деп жауап 
қаттым. Таң атқан соң Мұнайлыға 
жүретін көлік іздедім. Алдымен 
Құлсарыға, Қосшағылға жетіп 
алуым керек екен. Мұнайлыға 
күн бата жеттім. Апайым мұғалім 
еді. Оқушы балалар жеткізіп 
салды. Сол жерде жетіжылдық 
жұ мысшы жастар мектебі ашыл
ғалы жатыр екен. Жолым бо
лып кетті. Оқып жүріп завхоз, 
кейін кітапханашы болып жұмыс 
істедім. Жетіншіні бітіргенде 
жасым бірталайға келіп қалған
ды. Газеттен «Алматыда қыздар 
педагогикалық училищесі бар, 
оқуы, жатын орны, тамағы тегін» 
деген хабарландыру оқыдым. 

Апам мұндай оқудың Гурьевте 
де бар екенін айтып еді, Алматыға 
кетем деп болмадым. Алматыға 
барып жатақханаға орналас
тым. Оқуға түскеннен екі айдан 
кейін педучилище Қызылордаға 

көшетін болды. Қарашаның 
6сы күні осында келдік. Оқу
ды сағынып келгендіктен бе, өте 
жақ сы оқып, қызыл диплом ал
дым. Міне, қарағым, Астрахан  
қызының Қызылордаға келу та
рихының ұзынырғасы осындай. 

Соңғы курста бітіру емти
хандарын тапсырып жүргенде 
анам дүниеден өтті. Ауылға ба
рып, шешемді ақтық сапары
на шығарып салып, «әрі қарай 
оқимын» деп Алматыға аттанып 
кеттім. Тағы жолым болды. Құжат 
тапсырудың соңғы күні екен. 
Бірақ қабылдаушы орыс әйел 
«түске дейін ғана жұмыс істеймін» 
деп есігін тарс жапты. Сол кезде 
аяғын сылтып басқан жігіт ағасы 
келіп, «осында Бекбергенова де
ген бар ма?» деп сұрады. «Мен» 
деймін. Қолында Жазушылар 
одағының мекенжайы жазылған 
конверт бар. Осында педучили
щеде оқып жүргенде өлең жаза
тынмын. Жазушылар одағы күзде 
өтетін жас жазушылардың съезіне 
шақырып, 56 өлең жіберуімді 
сұрапты. Кезекте тұрғандар шу
лап құжатымызды қабылдамай 
жатқанын айттық. Сөйтсек, ол 
кісі – деканымыз Тауман Аман
досов екен. Топырлап құжат 
тапсырдық.  Сөйтсек, әлгі конверт 
алдымен Қызылордаға педучи
лищеге барған. Училищедегілер 
менің Алматыға ҚазГУге оқуға 
кеткенімді білген соң, конвертті 
сонда жолдайды. Университетті 
де өте жақсы оқыдым. 

– Апа, «оқу, білім» дегенмен, 
қыз баланың өмірге келгендегі 
басты  миссиясы – ошақтың 
отын жағып, ұрпақ өрбіту ғой. 
Әңгіме барысында «өзімнен 6 

жас кіші қыздармен оқыдым, 
жасым ұлғайғанда білім ізде
дім» дегенді айттыңыз. Жары
ңызбен кездесіп, отбасын құр
ған, редакциядағы жұмыс пен 
үйдің тірлігін қатар алып жүр
ген шақтарды есіңізге алы
ңызшы...

– Журфактың 23 курсын
да сол кездегі «Ленин жолына» 
тәжірибеден өтуге келдім.  Бір 
күні Бибінұр құрбымның үйіне 
түскі үзіліске барғам. Күйеуінен 
бөтен екі жігіт отыр. Бибінұрдың 
жолдасы тербетіп отырған бө
песін газетпен желпіді. Ойымда 
ештеңе жоқ, «желпи түс, үйдің 
іші қапырық екен, маған да жақсы 
боп қалды» демеймін бе?  Бейта
ныс жігіт жұлып алғандай «ондай 
қызметті біз де жасай аламыз» 
деді. Абдулла деген мұғалім екен. 
Сол жерде таныстық. Кейін кө
ңілін білдіріп, оқуды бітіретін 
жылы қосылдық. 

Зейнолла Қабдоловтың же тек
шілігімен диплом қорғап, «әде
биетке керек адам» деген баға 
алдым. Қызылордаға келсем, 
жал ғыз газет – «Ленин жолын
да» бос орын жоқ. «Редакцияның 
еденін жусам да, осы жерден кет
пеймін» деп бекініп алғам. Зей
нолла Жарқынбаев телетайпқа 
жұмысқа алды. Бірекі айдан 
кейін мәдениет бөліміне ауы
стырды. Содан бір бөлімде 1988 
жылға дейін жұмыс істедім. Не
гізі 5 баламен 50 жасымда, 1980 
жылы зейнетке шыққанмын. Бі
рақ 8 жыл бойы жұмысымда жүр
дім. Жолдасым дүниеден өт кен 
күннен бастап үйде отырып қал
дым. 

Атаенем, 5 балам болды. Ол 

кезде бала туғанға дейін – 56, 
туған соң 56 күн демалыс береді. 
Содан кейін жұмысқа шығу ке
рек. Балам жасқа толған күні жа
уапты хатшыға барып «бүгіннен 
бастап мені кезекшілікке жаза 
беріңіз» дегенімде, «ақжүрек қа
рындасымай» деп риза болған. 
Ертемен самаурынға шоқ салып, 
қайнаймын дегенше сиыр сауып, 
оны бөгеттен әрі айдап тастай
мын. Шайды дайындап беріп, 
өзім ішпестен жұмысқа асығам. 

Ол кезде күріш егу, жи
нау науқанында арнайы беттер 
шығарамыз. Мәдениет бөлімінде 
жанжақтан келген өлеңдер жи
нақталады. Оларды өңдеп, ав
торлардың атынан жариялаймыз. 
«Әйелдер үшін» деген бетте жас 
аналарға арнап бала күтімі тура
лы материалдар жинақтаймын.  

–  Облыстық басылымның 
жылнамасына жазылған қа
ламгерлердің көбісімен әріптес 
болып, қанаттас еңбек еттіңіз. 
Көзбояушылық, жұмыс ыр ға 
ғының бұзылуы сияқты ке лең
сіздіктер партияның органы 
саналған азулы газеттің сы
нына ұшыраса, мәселе бюро
да қаралатын еді. Мұндайдың 
бірнеше мысалын ардагер жур
налистерден естіп білдік. Сіз 
жазған мақалалардың қоғамда 
резонанс туғызғандары есіңізде 
ме?

– Бір ауылға қыдырып ба
рып, шай үстіндегі әңгімеге 
құлақ қойдым. Дүкенге түскен 
көйлектік тауарды ауыл әйелдері 
метрін 6 сомнан талап алып 
кетіпті. Сөйтсе көрші ауылда 
әлгі мата 3 сомнан сатылыпты. 
Содан қымбатына алғандар тау
арды қайта өткізіп, әжептәуір шу 
болыпты. Жұмысқа келген соң, 
дүкеншінің пайдакүнемдікпен іс
теген ісі туралы мақала жаздым. 
Ауданнан тексеру барып, газетке 
жауап келіп, біраз талқыланды. 

Тағы бірде қала маңындағы 
ауылға барып, автобус шопы
рының жолаушыларға көрсеткен 
дөрекілігін сынап жаздым. Тас
бөгетке жетержетпесте салон
дағы адамдарды түсіріп, «бензин 
таусылды» деген жауап сыздығы 
үшін жұрт наразылық таныт
ты. Бірақ көпшіліктің талабына 
қарайтын ол жоқ. Ақыры жүр
гізуші халыққа қызмет көр сет
пейтін болып, оған шара қол
данылды. Қарағым, қазір есіме 
түскендерін айтып отырмын. 
Біздің кейіпкерлеріміз қарапайым 
халықтың арасында жүретін. Со
сын газет сынына селт етпейтін 
басшы болмайтын.          

Отыз жылға жуық редакция
ның жасы үлкендерін «аға», 
кі шілерін «іні» деп сыйлас
тым. Жарықтық Асқар аға Тоқ
ма ғамбетов жиі келіп, қайда 
барғанын, кіммен сұхбаттасқанын 
айтып кететін. Құрманғали Ажа
ров, Ахметжан Нұрекеев, Шора 
Ералиев, Нұрғали Оспанов сияқты 
азаматтар қандай еді! Мырқы 
Исаев бір тыным таппайтын. Ах
метжан аға соғыстан бір  аяқсыз 
оралған.  Жеңіс күні қарсаңында 
«Бір аяғың Берлинде, Бір аяғың 
осында, Балдақты тастап жан аға, 
Тік жүр, десем, шошынба, – деп 
өлең жазсам, «ой, қызымай, аяғы 
құрсын, елге аман оралғанды 
айтсайшы» деп риза болатын.  
Редакцияға бас сұққан сайын көз 
алдыма ақжарқын ағалар бейнесі 
келеді. Ешқайсысы бетіме жел 
боп тимеп еді, жарықтықтар. 

– Редакцияның күнделікті 
жұмысы шығармашылықты 
ысырып қоюға мәжбүр етеді. 
Соған қарамастан өлең, шағын 
әңгімелеріңізді жинақтап кітап 
етіп шығардыңыз. Тоқсанға 
таяған төре жасыңыздың 
биігінен қарағанда  кейінгілерге 
не айтасыз?

– Жазғансызғандарымды 5 
кітапқа топтастырдым. Соңғы 
екеуі кейін жарық көрді. Өмірден 
көргендерім мен түйгендерімді 
қа ғазға түсірдім. Артық ештеңе 
жоқ. Маған өмір жолымда көбі
не жақсы адамдар жолықты деп 
айта аламын. Қарашаңырақ «Сыр 
бойының» 90 жылдығы жа қындап 
келеді. Бір кезде «Өмір ұзақ, 
кетсем мойын бұрмаспын, бір 
жыл деген немене, мен өзіңмен 
құрдаспын, «Сыр бойы!» деп 
жазып едім. Отыз жылдай еңбек 
еткен, кейінгі отыз жылда үзбей 
қатысып тұрған газетімді мерей
тойымен құттықтаймын. Әрине, 
жаңа дәуір, жаңа уақыт газеттің 
тіршіліктынысын өзгертті. Бұл 
заңдылық та. Бірақ, өзгермеген 
дәстүрлер бар. Ол – елдің ауыз
бірлігін сақтауға үндеу, Сыр 
елінің тарихын хатқа түсіру. 
Осы жолда еңбектерің жемісті, 
кәсіптерің берекелі болсын, айна
лайындар. Редакцияға сәлем айт. 

– Апа, сізге де қуатты болы
ңыз дейміз. Балашаға, немере
шөбе релердің шаттығына бө
леніп, ұзақ жасаңыз! 

Әңгімелескен   
Гүлжазира ЖАЛҒАСОВА,

«Сыр бойы».         

Рысты БЕКБЕРГЕНОВА: 

«ӨМІР ЖОЛЫМДА 
ЖАҚСЫ АДАМДАР 
ЖОЛЫҚТЫ»

Даужанжалдар
ды шешу мен рет
теудің тиімді әдіс
терін қолдану 
әлем  де өзекті әрі 
ма   ңызды мәселе бо
лып табылады.

Тараптар үшін 
дауды бітім мен аяқ
таудың тиім ді лігі ең 
алдымен, адамның 
денсаулығына зи ян 
келмейтін дігін атау
ға болады. Екін ші 
тиімділігі, қа зір гі
дей заманда тарап
тар үшін уақыт 
үнем ділігі болса, 
үшінші тиім ділігі 
қаржы үнемділігі. 
Төртінші ти імділік 
екі арада сыйластық 
қа рымқатынастың 
сақталуы. Егер туындаған дау аза маттық іс ре тінде 
қаралып, соттың ше шімі шығарылатын болса қарызбен 
бірге мемлекеттік баж төлеу, сот шығынын өтеу, заңгерді 
жалдау, жол шығыны, жеке сот орындаушылардың 
ақысы және т.б. шығын болады. 

Біздің елімізде дауды шешу дің жаңа балама әдістерін 
қол дану шаралары жүріп жатыр. 

Бұл ретте Қазақстан Респуб ли касының Жоғарғы 
Соты та  рапынан  тың бастамалар кө те ріліп, түрлі 
пилоттық жоба лар жүргізілуде. Оның бірі – «Сот тағы 
татуластыру рәсім дері» пилоттық жобасы. 

Аталған жоба Жоғарғы Сот төрағасының 28.04. 
2018 жылғы №60011874/89 өкіміне сәйкес Рес
публикамыздың аудандық және оған теңестірілген сот
тарда талап қою өндірісімен аза маттық істерді қарау 
барысында іске асыру басталған болатын.

Қызылорда облысының ма ман дандырылған аудан
аралық экономикалық соты (әрі қарай – Қызылорда 
облысының МАЭС) төрағасының 28.11.2018 жылғы 
№35 өкіміне сәйкес сотта бі тістіруші судья бекітілген.

Бітістіруші судьяға жоба бой ынша жұмыс жүргізуге 
5 жұмыс күні берілген. Өз кезе гінде бітістіруші судья 
талап арыз құжаттарымен таны сып, талап арыз сот ісін 
жүргі зу үшін қабылдауға негіз бол ған жағ дайда та
раптарды «Сот та ғы татуластыру рәсімде рі» пилоттық 
жобасына қатысу үшін уақытын белгілеп, құжат тар ды 
хатшыға тапсырады.

Хатшы тараптарға хабарласып, оларды пилоттық 
жобаға қатысуға шақырады.

Мұнда «Медиация кабине тінде» еркін іскерлік 
кездесу ұйымдастырылып, дауды бі тім  мен аяқтау 
мүмкіндіктері қа рас тырылады. 

Бүгінгі таңда пилоттық жо баға қатысқан бірқатар та
раптар ризашы лықтарын білдіріп отыр.

2019 жылдың І тоқсанында Қызылорда облысының 
МАЭСна жалпы 723 (2018 жылдың І тоқсанында – 822) 
талап арыз түсіп, олар бойынша 692 (695) азаматтық 
іс қозғалған. Қоз ғалған азаматтық істердің 46сы (16) 
немесе 6,7%і (2,3%) та раптардың татуласуы на бай
ла нысты тоқтатылған. Яғни, та раптардың татуласуы
мен аяқ талған азаматтық істер дің саны өткен жылмен 
салыстырғанда, 30ға немесе 65%ке артқан.

Тараптардың дауды татуласу келісімін немесе ме
диация тәртібімен реттеу туралы келісімін соттың 
бекітуіне байланысты талап қоюшылармен төленген 
жалпы 33 157 315 тең ге мемлекеттік баж бюджеттен 
кері қайтарылған.

Мысалы, «И» жауапкершілігі шектеулі серіктестігі 
(әрі қарай ЖШС) сотқа талап арыз беріп, онда жауап
кер «С» ЖШСнан негізгі қарыз 926 917 380 теңге және 
өсімпұл 9 269 174 теңге өндіруді сұраған.

Сотпен тараптарға дауды бі тіммен шешу жөніндегі 
құ қық тары түсіндіріліп, нәтиже сінде жауапкер та
лапты толы ғымен мойындап, аталған сом маны екі 
бөліп төлеуге тату ласу ке лісімі жасалып, заңға қайшы 
болмағандықтан, сотпен тату ласу келісімі бекітілген 
және де талап қоюшымен төлен ген 28 085 597 теңге 
мемле кет тік баж бюджеттен кері қайта рылған.

Тараптар сот отырысында қол алысып, сотқа 
алғыстарын айтып кетті.

Тағы бір мысал, жоғарыда аталған «И» ЖШС сотқа 
өзге талап арыз беріп, онда жауапкер «Г» ЖШСнан 
негізгі қарыз 337 853 376 теңге және өсімпұл 67 570 675 
теңге өндіруді сұраған.

Бұл жағдайда да сотпен та раптарға дауды бітіммен 
шешу жөніндегі құқықтары түсін ді рілгенімен, жа
уапкер түрлі се бептерді келтіріп, бітімге келуге қарсы 
болды. Нәтижесінде талапты толық қанағаттандыру 
және қосымша 12 162 722 теңге мемлекеттік бажды 
өн діру жөнінде соттың шешімі қа былданды. Қазіргі 
таңда апел ляциялық сатыда бірінші саты сотының 
шешімінің заңды лы ғы тексерілуде, яғни тарап тар бір 
даудың соңында 4 айдан астам уақыт соттардың табал
дырықтарын тоздырып жүр және бұл дау қосымша 
бірнеше айға жалғасуы мүмкін...

Бұл орайда еліміздің Тұңғыш Президенті Н.Ә.Назар
баевтың «Болашаққа бағдар: рухани жаң ғыру» 
атты мақаласында тұтас қоғамның және әрбір қа
зақстандықтың санасын жаң ғыртуға қатысты көтерген 
мә селелерін сотта дауласушы та раптар ескерсе екен де
ген тұ жырымға келесің.

Жоғарыдағыларды қорыта келгенде, қуатты ел дің 
бірденбір тірегі – дамыған бизнес. Биз нес – ел эко
номикасының қарқынды дамуына үлкен күш беріп 
отырғандықтан, «Дау мұраты – бітім» дегендей, сотқа 
қатысушылар арасында туындаған дау ды ушықтырмай 
барынша бі тім мен аяқтауға шақырған болар едік.

Н.ЕЛАМАНОВ,
Қызылорда облысының

мамандандырылған
ауданаралық экономикалық 

сотының бітістіруші судьясы.                                                 

Қазақстан ТМД елдерінің ішінде 
бірінші болып заманауи институттары 
мен табысты нарықтық экономикасы, 
орнықты саяси жүйесі бар, халықтың әл-
ауқаты өспелі деңгейдегі және теңгерімді 
сыртқы саясаты бар мемлекет ретінде 
танылды. Десе де, ел ішінде қай уақыт бол-
масын тартысты, даулы жағдайлардың 
болатыны сөзсіз. Бұл – кез келген мемле-
кетке тән құбылыс.

БІТІМГЕ КЕЛУ 
МҰРАТҚА 
ЖЕТУМЕН 
БІРДЕЙ

«Сыр бойының» 
90 жылдық тари-
хында осы руха-
ният мектебінен 
өткен ер азаматтар 
қатарында қыздар да 
болды. Редакцияның 
уақытпен сана-
спайтын мың-сан 
тірлігін атқару, 
азаматтардың ауыр 
жүгін жеңілдетуге 
олар да өздерінің нәзік 
иықтарын тосты. 
Қарашаңырақтың 
ортақ абыройын 
асқақтатуға тер 
төкті. Солардың 
қатарында Рысты 
апа Бекбергенованың 
орны бөлек. Бүгінде 
жасы 90-ға жақындап 
қалғанына қарамастан 
ұжымның барлық ша-
раларынан қалмайды. 
Жүрісі ширақ, сөзі 
нық, батасынан 
жаңылмайды.

Дүйсенбі, 
22 сәуір

6:00 «Tańsholpan»
9:00, 2:25 «Hit Qazaqstan» 
10:00 «Apta»
11:05, 20:50 «Үзілмес үміт»
12:00, 16:00, 19:00, 23:25 
Aqparat
12:15, 17:40 «Kоńil tolqyny» 
12:35 «Өмірдің өзі новелла»
13:35, 18:10 «Іздедім сені»
14:30 «Shańyraq» 
16:15 «Көшпенділер»
16:40, 1:55 «Meniń 
Qazaqstanym»

17:15, 3:15 «Arnaiy joba» 
19:55 «Qareket» 
21:45 «Ертұғырыл»
22:45, 3:35 «Tungi studio»
0:15 «Достар»
0:40 «Жүрекке жол»

Сейсенбі, 
23 сәуір

6:00 «Tańsholpan»                                                                                  
9:00, 1:25 «Hit Qazaqstan» 
10:15, 17:05 «Kim bilgir?» 
11:05, 20:50 «Үзілмес үміт»
12:00, 16:00, 19:00, 23:25 
Aqparat
12:15, 17:40 «Kоńil tolqyny» 
12:35 «Өмірдің өзі новелла»
13:35, 18:10 «Іздедім сені»

14:30 «Shańyraq»
16:15, 3:10 «Көшпенділер» 
16:40, 2:15 «Jan jyluy»
17:50 «Kоńil tolqyny» 
19:55 «Qareket» 
21:45 «Ертұғырыл»
22:45 «Tungi studio» 

Сәрсенбі, 
24 сәуір

6:00 «Tańsholpan»                                                                                  
9:00, 1:25 «Hit Qazaqstan» 
10:15, 17:05 «Kim bilgir?» 
11:05, 20:50 «Үзілмес үміт»
12:00, 16:00, 19:00, 23:25 
Aqparat
12:15, 17:40 «Kоńil tolqyny» 
12:35 «Өмірдің өзі новелла»

13:35, 18:10 «Іздедім сені»
14:30 «Shańyraq»
16:15, 3:10 «Көшпенділер» 
16:40, 2:45 «Aqsauyt»
19:55 «Qareket» 
21:45 «Ертұғырыл»
22:45, 2:15 «Tungi studio»
0:15 «Достар»
0:40 «Жүрекке жол»

Бейсенбі, 25 сәуір

6:00 «Tańsholpan»                                                                                  
9:00, 1:25 «Hit 
Qazaqstan» 
10:15, 17:05 «Kim bilgir?» 
11:05, 20:50 «Үзілмес үміт»
12:00, 16:00, 19:00, 23:25 
Aqparat

12:15, 17:40 «Kоńil tolqyny» 
13:35, 18:10 «Іздедім сені»
14:30 «Shańyraq»
16:15, 3:10 «Көшпенділер» 
19:55 «Qareket»
21:45 «Ертұғырыл»
22:45 «Tungi studio» 
 

Жұма, 26 сәуір

6:00 «Tańsholpan»                                                                                  
9:00 «Hit Qazaqstan» 
9:55 «Элвин мен 
алақоржындар»
10:15, 17:05 «Kim bilgir?» 
11:05, 20:50 «Үзілмес үміт»
12:00, 16:00, 19:00, 23:25 
Aqparat
12:35 «Өмірдің өзі новелла»

13:35, 18:10 «Іздедім сені»
14:30 «Shańyraq»
16:20 «Serpin» 
16:50 «Balanyń końili...»
19:55 «Qareket» 
20:50 «Әзіл әлемі»                                                                                                                                        
21:45 «Ертұғырыл»
22:45 «Parasat maidany»
23:25 «JańǴyryq»
1:30 «Достар».

ТЕЛЕБАҒДАРЛАМА
22-26
сәуір

Дүйсенбі, 22 сәуір

7:35, 23:35 «Сіз білесіз бе?»
8:00 «Үштаған»
9:00 «Хайди» 
9:45 «Қазақпыз бәріміз»  
11:00 «Сыр жұлдыздары»
11:30 «Қазақстан тынысы»
12:00 «Таңғажайып табиғат»
12:15 «Емен-жарқын»
12:40 «Заңгер кеңесі»
13:00, 17:00, 21:30 
Жаңалықтар
13:45 «Жаңа күн» 
15:00 «Сиқырлы әткеншек» 
15:15 «Тігіншілер» 
16:20 «Жаңа қоныс» 

18:00 «Астана - махаббатым 
менің» 
19:00 «Өмірдің өзі...» 
20:00 «Мәртебелі мамандық»
20:20 «Тұмса табиғат төлдері» 
21:10 «Бәйге» 
22:25  «Қиялшы дәрігер Ким 
Сабу» 

Сейсенбі, 23 сәуір

7:35, 23:35 «Сіз білесіз бе?»
8:00, 13:00, 17:00, 21:30 
Жаңалықтар
9:00 «Хайди»
9:45, 22:25 «Қиялшы дәрігер 
Ким Сабу» 
10:55, 20:20 «Тұмса табиғат 
төлдері»
12:00 «Өмірдің өзі...» 

15:00 «Сиқырлы әткеншек» 
15:15 «Тігіншілер» 
16:20 «Жаңа қоныс» 
18:00 «Астана – махаббатым 
менің» 
19:00 «Өзекжарды» 
19:40 «Заңгер кеңесі»
20:00 «Ой-таным»
21:10 «Репортер ұсынады»
 

Сәрсенбі, 24 сәуір

7:35, 23:35 «Сіз білесіз бе?»
8:00, 13:00, 17:00, 21:30 
Жаңалықтар
9:00 «Хайди»
9:45, 22:25 «Қиялшы дәрігер 
Ким Сабу» 
10:55, 20:20 «Тұмса табиғат 
төлдері»

11:35 «Жыр-керуен»     
12:00 «Өзекжарды» 
12:40 «Юридическая консуль-
тация» 
13:45 «Жаңа күн» 
15:00 «Сиқырлы әткеншек» 
15:15 «Тігіншілер» 
16:20 «Жаңа қоныс» 
18:00 «Астана - махаббатым 
менің» 
19:00 «Өмірдің өзі...» 
20:00 «Бизнес-бағдар»  
21:10 «Туған өлке»

Бейсенбі, 25 сәуір

7:35, 23:50 «Сіз білесіз бе?»
8:00, 13:00, 17:00, 21:30 
Жаңалықтар
9:00 «Хайди»

9:45, 22:25 «Қиялшы дәрігер 
Ким Сабу» 
10:55, 20:20 «Тұмса табиғат 
төлдері»
12:00 «Өмірдің өзі...» 
15:00 «Сиқырлы әткеншек» 
15:15 «Тігіншілер» 
16:20 «Жаңа қоныс» 
18:00 «Астана - махаббатым 
менің» 
19:00 «Өзекжарды»
19:40 «Юридическая консуль-
тация»
20:00 «Мәслихат»
21:10 «Салық және халық»    

Жұма, 26 сәуір

7:35, 23:35 «Сіз білесіз бе?»
8:00, 13:00, 17:00, 21:30 

Жаңалықтар
9:00 «Хайди»
9:45, 22:25 «Қиялшы дәрігер 
Ким Сабу» 
10:55, 20:20 «Тұмса табиғат 
төлдері»
11:40 «Мәртебелі мамандық»
12:00 «Өзекжарды» 
12:40 «Өмір-өлең»
13:45 «Жаңа күн» 
15:00 «Сиқырлы әткеншек» 
15:15 «Тігіншілер» 
16:20 «Жаңа қоныс» 
18:00 «Астана - махаббатым 
менің» 
19:00 «Ұлт саулығы» 
20:00 «Алқа»
20:40 «Коктейль»
21:10 «Таңғажайып табиғат»
22:25  «Жастарtime».

 

Дүйсенбі, 22 сәуір

6:30, 7:10, 8:10 «Таңғы хабар» 
7:00, 11:00 Жаңалықтар
9:00, 18:30 «Шашу»
9:25 «Журналистік зерттеу» 
9:45 «Марс»
10:30 «Символы нашей 
Родины»
11:10 «Біздің назарда»
11:30 «Мектеп» 
12:10 «Дом с лилиями»
14:00 «Давайте говорить!»
14:50, 23:10 «Батыл жүрек» 
15:45, 0:00 «Тағдыр тартысы» 

16:15 «Бір туынды тарихы» 
16:45 «Bilim»
17:15 «Ережесіз әңгіме»
18:00 «Тергеушілер»
19:00, 22:40 Жаңалықтар
19:30 «Online» 
20:00 Итоги дня
20:30 «Күләш»
21:20 «На крыльях любви» 
22:10 «Бетпе-бет» 

Сейсенбі, 23 сәуір

6:30, 7:10, 8:10 «Таңғы хабар» 
7:00, 11:00 Жаңалықтар
9:00, 18:00 «Тергеушілер»
9:30, 18:30 «Шашу»
10:10 «На крыльях любви» 
11:10 «Біздің назарда»
11:30, 0:25 «Алтын бесік» 

12:10 «Дом с лилиями»
14:00 «Давайте говорить!» 
14:45, 22:50 «Батыл жүрек» 
15:45, 23:50 «Мектеп» 
16:15 «Ұлы дала өркениеті» 
17:00 «Народный контроль»
17:15 «Ережесіз әңгіме»
19:00, 22:20 Жаңалықтар
19:30 «Online» 
20:00 Итоги дня
20:30 Спецвыпуск. 

Сәрсенбі, 24 сәуір

6:30, 7:10, 8:10 «Таңғы хабар» 
7:00, 11:00 Жаңалықтар
9:00, 18:00 «Тергеушілер»
9:30, 18:30 «Шашу»
10:10, 21:30 «На крыльях 
любви» 

11:10 «Важно знать» 
11:35 «Бабалар ізімен»
12:10 «Дом с лилиями»
14:00 «Давайте говорить!» 
14:50 «Батыл жүрек» 
15:50 «Тағдыр тартысы» 
16:30, 23:40 «Өмір жолы»
17:00 «Біздің назарда»
17:15 «Ережесіз әңгіме»
19:00, 22:40 Жаңалықтар
19:30 «Online» 
20:00 Итоги дня
20:30 «Күләш»
22:10 «Сана» 

Бейсенбі, 25 сәуір

6:30, 7:10, 8:10 «Таңғы хабар» 
7:00, 11:00 Жаңалықтар
9:00, 18:00 «Тергеушілер»

9:30, 18:30 «Шашу»
10:10, 21:20 «На крыльях 
любви» 
11:10 «Білу маңызды»
11:40 «Балаларға өмір сыйла»
11:50 «Art global»
12:10 «Дом с лилиями»
14:00 «Тайны. Судьбы. 
Имена»
14:50, 23:30 «Батыл жүрек» 
15:50, 0:20 «Мектеп» 
16:25 «Өмір жолы»
17:00 «Народный контроль» 
17:15 «Қарақатпен шай»
19:00, 23:00 Жаңалықтар
19:30 «Журналистік зерттеу» 
19:50 Открытый диалог 
20:00 Итоги дня
20:30 «Күләш»
22:10 «Ұлы дала өркениеті» 

Жұма, 26 сәуір

6:30, 7:10, 8:10 «Таңғы хабар» 
7:00, 11:00 Жаңалықтар
9:00, 17:35 «Тергеушілер»
9:30, 18:30 «Шашу»
10:10 «На крыльях любви» 
11:10 «Сені іздедім»
12:10 «Дом с лилиями»
14:00 «Тарих. Тағдыр. Тұлға» 
14:50, 0:10 «Батыл жүрек» 
15:40 «Тағдыр тартысы» 
16:10 «Бабалар ізімен»
16:30 «Сана»
17:00 «Біздің назарда» 
17:15 «Менің арманым»
19:00, 23:40 Жаңалықтар
19:30 «Бетпе-бет» 
20:30 Х/ф  «Медальон» 
22:00 Khabar boxing.

Дүйсенбі, 22 сәуір

5:00, 2:20 «Ән дария» 
5:40, 3:05 «Той заказ» 
6:10 «Тамада battle»  
7:00 «Доброе утро» 
10:00 «Поле чудес» 

11:00 «Қалаулым»  
14:00 «Лучше, чем люди»
15:55 «Пусть говорят»
17:00 «Басты жаңалықтар» 
17:45, 1:20 «Пендеміз ғой» 
19:00 «Главные новости» 
19:45, 22:00 «Невский»
21:00, 0:35 «П@утina» 
23:40 «Зорге»

Сейсенбі, 23 сәуір

5:00, 2:20 «Ән дария» 
5:40, 3:05 «Той заказ»  

6:15, 17:00 «Басты 
жаңалықтар» 
8:00 «Доброе утро» 
10:00 «Торгсин»
11:00 «Қалаулым»  
14:00 «Лучше, чем люди»
15:55 «Пусть говорят»
18:45, 1:20 «Кеш қалмайық» 
19:00 «Главные новости» 
19:45, 22:00 «Невский. Чужой 
среди чужих»
21:00, 0:35 «П@утina» 
23:35 «Зорге»

Сәрсенбі, 24 сәуір

6:15, 17:00 «Басты 
жаңалықтар» 
8:00 «Доброе утро» 
10:00 «Торгсин»
11:00 «Қалаулым»  
14:00 «Лучше, чем люди»
15:55 «Пусть говорят»
17:45, 1:20 «Пендеміз ғой»  
19:45, 22:00 «Невский. Чужой 
среди чужих»
21:00, 0:35 «П@утina» 
23:35 «Зорге»

Бейсенбі, 25 сәуір

6:15, 17:00 «Басты 
жаңалықтар» 
8:00 «Доброе утро» 
10:00 «Торгсин»
11:00 «Қалаулым»  
14:00 «Лучше, чем люди»
15:55 «Пусть говорят»
17:45, 1:20 «Бір сұрақ»  
19:00 «Главные новости» 
19:45, 22:00 «Невский»
21:00, 0:35 «П@утina» 
23:35 «Зорге»

Жұма, 26 сәуір

5:45, 17:00 Жаңалықтар
6:45 «Жұма уағызы»   
7:00 «Доброе утро» 
10:00 «Торгсин»
11:00 «Қалаулым»  
14:00 «Портрет второй жены»
15:50 «Жди меня». 
17:45, 1:35 «Заң сөйлесін» 
19:00 «Главные новости» 
19:45 «Поле чудес»   
20:50, 23:00 «Чужие и близ-
кие» .

Евразия

Дүйсенбі, 
22 сәуір

6.05 “Дау-дамайсыз” 
6.30 “Қайсар жесір”
7.30 “Тағдыр қосқан асыл 
жар”
8.30 “Юрмала”  
9.20 “Лидия”
11.40 “Закон сохранения 
любви”
13.30 “Восточные сладости”
15.35, 0.30 “Саодат”

17.00  “Махаббат пен жаза”
18.30 Кешкі  жаңалықтар 
19.00, 2.50 “Астарлы ақиқат”
20.00 Вечерние новости 
20.40 “Лесник”
22.40 “Дожить до любви”
1.30 “Сүйікті Дениз”
3.35 “Әйел қырық шырақты”
4.20 “Көріпкел”
5.10 “Мерекелік концерт”

Сейсенбі, 
23 сәуір

6.05, 18.30 Жаңалықтар  
6.30 “Қайсар жесір”
7.30 “Тағдыр қосқан асыл 
жар”

9.50 Новости 
9.30, 20.40 “Лесник”
11.30, 22.40 “Дожить до 
любви”
13.30 “Восточные сладости-2”
15.35, 0.30 “Саодат”
17.00 “Махаббат пен жаза”
19.00, 2.50 “Астарлы ақиқат”
20.00 Вечерние новости 
1.30 “Сүйікті Дениз”
3.35 “Әйел қырық шырақты”
4.20 “Көріпкел”
5.10  “Мерекелік концерт”

Сәрсенбі, 24 сәуір

6.05, 18.30 Жаңалықтар  
6.30 “Қайсар жесір”

7.30 “Тағдыр қосқан асыл 
жар”
9.50 Новости 
9.30, 20.40 “Лесник”
11.30, 22.40 “Дожить до 
любви”
13.30 “Восточные сладости-2”
15.35, 0.30 “Саодат”
17.00  “Махаббат пен жаза”
19.00, 2.50 “Астарлы ақиқат”
20.00 Вечерние новости 
1.30 “Сүйікті Дениз”
3.35 “Әйел қырық шырақты”
4.20 “Көріпкел”
5.10  “Мерекелік концерт”

Бейсенбі, 
25 сәуір

6.05, 18.30 Жаңалықтар  
6.30 “Қайсар жесір”
7.30 “Тағдыр қосқан асыл 
жар”
9.50 Новости 
9.30, 20.40 “Лесник”
11.30, 22.40 “Дожить до 
любви”
13.30 “Восточные сладости-2”
15.35, 0.30 “Саодат”
17.00  “Махаббат пен жаза”
19.00, 2.50 “Астарлы ақиқат”
20.00 Вечерние новости 
1.30 “Сүйікті Дениз”
3.35 “Әйел қырық шырақты”
4.20 “Көріпкел”
5.10 “Мерекелік концерт”

Жұма, 26 сәуір

6.05, 18.30 Кешкі жаңалықтар  
6.30 “Қайсар жесір”
7.30 “Тағдыр қосқан асыл 
жар”
9.50 Новости 
9.30, 20.40 “Лесник”
11.30, 22.40 “Дожить до 
любви”
13.30 “Восточные сладости-2”
15.35, 0.10 “Саодат”
17.00  “Махаббат пен жаза”
19.00, 2.30 “Астарлы ақиқат”
20.00 Вечерние новости 
20.40 “Шанс на любовь”
1.10 “Сүйікті Дениз”
3.10 “Әйел қырық шырақты”.

Телебағдарламада өзгерістер болуы мүмкін

Дүйсенбі, 22 сәуір

5:00 «KazNet» 
5:30 «Сырты бүтін...» 
6:00 Аружанмен бой жазу 
жаттығулары 
6:10, 20:00 «Таңдауым сен» 
7:10 Разминка с Аружан
7:20 «Избранное за неделю»
8:05 «Маша и медведь» 
9:00, 21:00 «Абысындар» 
10:00 «Келін бақыты» 
12:00 «Біздің уақыт» 
13:00 Күндізгі жаңалықтар
13:20 «MoneyTime»  
13:40 «ТенгеманияNEXT» 

14:00 «Склифосовский»
16:30 «Ruh.kz» 
17:00 «Бір туған» 
18:00 «№309» 
19:00, 2:00 Жаңалықтар
19:30, 2:30 Новости «20:30»
23:00 «Қара нан» 
1:00 «Көріпкел» 

Сейсенбі, 
23 сәуір

5:00, 19:00, 2:00 Жаңалықтар
5:30, 19:30, 2:30 Новости 
«20:30»
6:00 Аружанмен бой жазу 
жаттығулары 
6:10, 20:00 «Таңдауым сен» 
7:10 Разминка с Аружан
7:20 «Маша и медведь» 

9:30, 21:00 «Абысындар» 
11:30 «Келін бақыты» 
12:30 «Ел аузында» 
13:00 Күндізгі жаңалықтар
13:20 «MoneyTime»  
13:40 «ТенгеманияNEXT» 
14:00 «Склифосовский»
16:30 «Ruh.kz» 
17:00 «Бір туған» 
18:00 «№309»  
23:00 «Қара нан» 
1:00 «Көріпкел» 

Сәрсенбі, 
24 сәуір

5:00, 19:00, 2:00 Жаңалықтар
5:30, 19:30, 2:30 Новости 
«20:30»
6:00 Аружанмен бой жазу 

жаттығулары 
6:10, 20:00 «Таңдауым сен» 
7:10 Разминка с Аружан
7:20 «Маша и медведь» 
9:30, 21:00 «Абысындар» 
11:30 «Келін бақыты» 
12:30 «Ел аузында» 
13:00 Күндізгі жаңалықтар
13:20 «MoneyTime»  
13:40 «ТенгеманияNEXT» 
14:00 «Склифосовский»
16:30 «Ruh.kz» 
17:00 «Бір туған» 
18:00 «№309»  
23:00 «Қара нан» 
1:00 «Көріпкел» 

Бейсенбі, 25 сәуір

5:00, 19:00, 2:00  Жаңалықтар

5:30, 19:30, 2:30 Новости 
«20:30»
6:00 Аружанмен бой жазу 
жаттығулары 
6:10, 20:00 «Таңдауым сен» 
7:10 Разминка с Аружан
7:20 «Маша и медведь» 
9:30, 21:00 «Абысындар» 
11:30 «Келін бақыты» 
12:30 «Алдар көсе» 
13:00 Күндізгі жаңалықтар
13:20 «MoneyTime»  
13:40 «Тенгемания
NEXT» 
14:00 «Склифосовский»
16:30 «Ruh.kz» 
17:00 «Бір туған» 
18:00 «№309»  
23:00 «Қара нан» 
1:00 «Көріпкел» 

Жұма, 26 сәуір

5:00, 19:00, 2:00 Жаңалықтар
5:30, 19:30, 2:30 Новости 
«20:30»
6:00 Аружанмен бой жазу 
жаттығулары 
6:10, 20:00 «Таңдауым сен» 
7:10 Разминка с Аружан
7:20 «Маша и медведь» 
9:30, 21:00 «Абысындар» 
11:30 «Келін бақыты» 
12:30, 1:30 «KazNet» 
13:00 Күндізгі жаңалықтар
13:20 «Алдар көсе» 
14:00 «Склифосовский»
16:30 «Ruh.kz» 
17:00 «Бір туған» 
18:00 «№309» 
23:00 «Келіндер».

Дүйсенбі, 22 сәуір

8.00  «Чебурашка»
911.30 «Юмо рина»
13.30, 17.50 «Q-елі»
14.00, 2.45 «Өз ойым»
15.40  «Я знаю твои секреты»
18.00 «Ата-ана. Бала-шаға»
20.00 Лотерея 777

20.05 «Няня аға»
20.40 «Балабол-2»
22.50 Х/ф «Плохие парни 2» 

Сейсенбі, 23 сәуір

5.00  «Қыздар арасында»
6.00  «Ата-ана.Бала - шаға»
7.00, 19.00, 2.00 «Элиф»
8.00, 20.40  «Балабол-2»
10.15  «Смеяться разрешает-
ся»
12.30,  0.00  «Ловушка»
13.30, 17.50 «Q-елі»
14.00, 2.45 «Өз ойым»
15.40  «Я знаю твои секреты»
18.00  «Ата-ана.Бала - шаға»

20.00 Лотерея 777
20.05 «Няня аға»
22.50  «Спецотряд «Кобра 11» 
4.00  «Жеңіп көр»

Сәрсенбі, 24 сәуір

5.00  «Қыздар арасында»
6.00  «Ата-ана.Бала - шаға»
7.00, 19.00, 2.00 «Элиф»
8.00 «Балабол-2»
10.15  «Смеяться разрешает-
ся»
12.30,  0.00 «Ловушка»
13.30, 17.50 «Q-елі»
14.00, 2.45 «Өз ойым»
15.40 Х/ф «Рэкетир»,

17.50 Лотерея 6/49
18.00 Т/х «Ата-ана.Бала - 
шаға»
20.00 Лотерея 777
20.05 «Няня аға»
20.40  «Шуберт»
22.50 «Спецотряд «Кобра 11» 
4.00  «Жеңіп көр»

Бейсенбі, 25 сәуір

5.00  «Қыздар арасында»
6.00  «Ата-ана.Бала - шаға»
7.00, 19.00, 2.00 «Элиф»
8.00  «Шуберт»
10.15  «Смеяться разрешает-
ся»

12.30  «Ловушка»
13.30  «Q-елі»
14.00, 2.45 «Өз ойым»
18.00  «Ата-ана.Бала - шаға»
20.00 Лотерея 777
20.05 «Няня аға»
20.40 «Шуберт»
22.50 «Спецотряд «Кобра 11» 
0.00 The Эфир
0.30  «Кзландия»
4.00  «Жеңіп көр»

Жұма, 26 сәуір

5.00  «Қыздар арасында»
6.00  «Ата-ана.Бала - шаға»
7.00, 19.00, 2.00 «Элиф»

8.00  «Шуберт»
10.15 «Смеяться разрешается»
12.30 «Ловушка»
13.30, 17.50 «Q-елі»
14.00 «Шап, шаншар» 
15.40 Х/ф «Побег из аула. 
Операция Махаббат»
18.30, 3.30 «Гу-гулет»
20.00 Лотерея 777
20.05 «Няня аға»
20.40 Х/ф «Астерикс и Обе-
ликс против Цезаря»
22.50 Х/ф «Очень плохие ма-
мочки»
0.50  «Спецотряд «Кобра 11»  
2.45 «Куырдак»
4.00 «Жеңіп көр».

Хабарламалар
«ПетроҚазақстан Құмкөл Ресорсиз» АҚ 2007 жылғы 

9 қаңтардағы №212-ІІІ Қазақстан Республикасының 
Экология кодексінің 57-бабының талаптарына 
сәйкес (15-21-02) «Караванчи кенішіндегі 25, 26, 27 
ұңғымаларын және М-1 манифольдын электрмен 
жабдықтау» жұмыс жобасы жөніндегі құжаттаманың 
мемлекеттік экологиялық сараптамаға жолданғандығы 
жайлы хабарлайды. 

Барлық мүдделі азаматтар мен қоғамдық бірлестік-
терге мемлекеттік сараптамадан өткізу кезеңінде 
өздерінің ой-пікірлерін білдіру мүмкіндігі беріледі.

Анықтама алу телефоны: 8(7242) 29-91-92.
***

«ПетроҚазақстан Құмкөл Ресорсиз» АҚ 2007 жылғы 
9 қаңтардағы №212-ІІІ Қазақстан Республикасының 
Экология кодексінің 57-бабының талаптарына сәйкес 
(19-02-01) «Солтүстік Нұралы кенішінде мұнай жинау 
жүйесі. №231, 245 ұңғымаларынан аралық құбырлар 
тарту»  жұмыс жобасы жөніндегі құжаттаманың 
мемлекеттік экологиялық сараптамаға жолданғандығы 
жайлы хабарлайды. 

Барлық мүдделі азаматтар мен қоғамдық бірлес-
тіктерге мемлекеттік сараптамадан өткізу кезеңінде 
өздерінің ой-пікірлерін білдіру мүмкіндігі беріледі.

Анықтама алу телефоны: 8(7242) 29-91-92.
***

«ПетроҚазақстан Құмкөл Ресорсиз» АҚ 2007 жылғы 
9 қаңтардағы №212-ІІІ Қазақстан Республикасының 
Экология кодексінің 57-бабының талаптарына сәйкес 
(19-17-02) «Оңтүстік-Батыс Қарабұлақ кенішіндегі 
СТБ-2 және СТБ-3 электрмен жабдықтау» жұмыс жоба-
сы жөніндегі құжаттаманың мемлекеттік экологиялық 
сараптамаға жолданғандығы жайлы хабарлайды. 

Барлық мүдделі азаматтар мен қоғамдық бірлес-
тіктерге мемлекеттік сараптамадан өткізу кезеңінде 
өздерінің ой-пікірлерін білдіру мүмкіндігі беріледі.

Анықтама алу телефоны: 8(7242) 29-91-92.
***

ҚР Қоршаған ортаны қорғау министрінің 2007 ж. 
28.06 №204-ө бұйрығымен бекітілген «Жоспарлау 
алдындағы, жоспарлау, жобалау алдындағы және жо-
балау құжаттамасын әзірлеу кезінде көзделіп отырған 
шаруашылық және өзге де қызметтің қоршаған ортаға 
әсеріне бағалау жүргізу бойынша нұсқаулықтың» 
53-тармағына сәйкес «ПетроҚазақстан Құмкөл Ресор-
сиз» АҚ (19-02-03) «Солтүстік Нұралы кенішінде №231, 
245 ұңғымаларына кірме автожолдар салу» жұмыс жо-
басы бойынша қоғамдық пікірді тіркеу үшін жазбаша 
ұсыныстар мен ескертулерді қабылдайды.

Жазбаша ұсыныстар мен ескертулер Қызылорда 
қаласы, Қазбек би к., 13 мекенжайында және zhomart.
myrzabekov@petrokazakhstan.com электронды поштасы 
арқылы қабылданады.

Анықтама алу телефоны: 8(7242) 29-91-92.
***

«ПетроҚазақстан Құмкөл Ресорсиз» АҚ 2007 жылғы 
9 қаңтардағы №212-ІІІ Қазақстан Республикасының 
Экология кодексінің 57-бабының талаптарына сәйкес 
(19-32) «Оңтүстік-Батыс Қарабұлақ кенішіндегі СП-2 
спутнигінен Бұхарсай кенішіндегі СП-1 спутнигіне 
дейін газ құбырын тарту» жұмыс жобасы жөніндегі 
құжаттаманың мемлекеттік экологиялық сараптамаға 
жолданғандығы жайлы хабарлайды. 

Барлық мүдделі азаматтар мен қоғамдық бірлестік-
терге мемлекеттік сараптамадан өткізу кезеңінде 
өздерінің ой-пікірлерін білдіру мүмкіндігі беріледі.

Анықтама алу телефоны: 8(7242) 29-91-92.
***

ҚР Қоршаған ортаны қорғау министрінің 2007 ж. 
28.06 №204-ө бұйрығымен бекітілген «Жоспарлау 
алдындағы, жоспарлау, жобалау алдындағы және жо-
балау құжаттамасын әзірлеу кезінде көзделіп отырған 
шаруашылық және өзге де қызметтің қоршаған ортаға 
әсеріне бағалау жүргізу бойынша нұсқаулықтың» 
53-тармағына сәйкес «ПетроҚазақстан Құмкөл Ресор-
сиз» АҚ (19-20-01) «Майбұлақ кенішінде мұнай жинау 
жүйесі. №42, 43, 44 ұңғымалардан аралық құбырлар 
тарту» жұмыс жобасы бойынша қоғамдық пікірді тіркеу 
үшін жазбаша ұсыныстар мен ескертулерді қабылдайды.

Жазбаша ұсыныстар мен ескертулер Қызылорда 
қаласы, Қазбек би к., 13 мекенжайында және zhomart.
myrzabekov@petrokazakhstan.com электронды поштасы 
арқылы қабылданады.

Анықтама алу телефоны: 8(7242) 29-91-92.
***

ҚР Қоршаған ортаны қорғау министрінің 2007 ж. 
28.06 №204-ө бұйрығымен бекітілген «Жоспарлау 
алдындағы, жоспарлау, жобалау алдындағы және жо-
балау құжаттамасын әзірлеу кезінде көзделіп отырған 
шаруашылық және өзге де қызметтің қоршаған ортаға 
әсеріне бағалау жүргізу бойынша нұсқаулықтың» 
53-тармағына сәйкес «ПетроҚазақстан Құмкөл Ресор-
сиз» АҚ (19-20-03) «Майбұлақ кенішіндегі №42, 43, 44 
ұңғымаларына баратын кірме автожолдар салу». жұмыс 
жобасы бойынша қоғамдық пікірді тіркеу үшін жазбаша 
ұсыныстар мен ескертулерді қабылдайды.

Жазбаша ұсыныстар мен ескертулер Қызылорда 
қаласы, Қазбек би к., 13 мекенжайында және zhomart.
myrzabekov@petrokazakhstan.com электронды поштасы 
арқылы қабылданады.

Анықтама алу телефоны: 8(7242) 29-91-92.

Хабарлама
ҚР Қоршаған ортаны қорғау министрінің 2007 ж. 

28.06 №204-ө бұйрығымен бекітілген «Жоспарлау 
алдындағы, жоспарлау, жобалау алдындағы және жо-
балау құжаттамасын әзірлеу кезінде көзделіп отырған 
шаруашылық және өзге де қызметтің қоршаған ортаға 
әсеріне бағалау жүргізу бойынша нұсқаулықтың» 
53-тармағына сәйкес «Көлжан» ЖШС (19-06-02) 
«Солтүстік-Батыс Қызылқия кенішінде №116,117 
ұңғымаларын электрмен жабдықтау» жобасы бойын-
ша қоғамдық пікірді тіркеу үшін жазбаша ұсыныстар 
мен ескертулерді қабылдайды.

Жазбаша ұсыныстар мен ескертулер Қызылорда 
қаласы, Қазбек би к., 13 мекенжайында және zhomart.
myrzabekov@petrokazakhstan.com  электронды пошта-
сы арқылы қабылданады.

Анықтама алу телефоны: 8(7242) 29-92-11.

«Сыр бойы», 
«Кызылординские вести», 
«Ақмешіт апталығы», «Ақмешіт 
жастары» және аудандық 
басылымдарға хабарландыру 
орналастырғыңыз келсе: 
70-00-52  телефон ы арқылы 
байланысуға болады.  
E-maіl: smjarnama@mail.ru



Атақ-даңқы мен ауазасы тек 
Сыр бойы ғана емес, әмбе Алашқа 
аян, бүкіл саналы ғұмырын ел ты-
ныштығын қорғауға арнап, қа-
тардағы офицерден генерал-май-
ор дәрежесіне дейінгі асуларды 
бағын дырған абзал ағамыз жайлы 
қалай жазсақ та, жарасып тұр-
ғандай. Бірақ, өкінішке қарай, ол 
кісі көзінің тірісінде бұған ыңғай 
бер мей келген еді. 

Сонымен, ұзын сөздің қысқасы, 
1987 жылдың қараша айында ат ба-
сын Алматыға бұруыма тура келді. 

Естеліктерін үнтаспаға түсіріп 
алай ын деген мақсатпен дыбыс 
жазатын репортерімді де өзіммен 
бірге ала шыққанмын. Пойыздан 
түскен бойда телефон шалып едім, 
даусымнан бірден тани кетті. 

– Ахатпысың? Үй-іші, бала-
шағаң аман ба, айналайын? Алыс-
тан емес, үй іргесінен қоңырау 
шалып тұрған сыңайлысың. Қашан 
келдің? Ауыл-аймақ, ағайын-туыс 
аман ба? – деп шұғыл сұрастырып 
жатыр. 

Шаруамның ретін білген соң:
– Сен былай ет. Бүгін сәл асы-

ғыстау болар, бірақ, ертең жұмыс 
аяғына таман біздің үйде бол. Нұр-
хан ағаң мен жеңгеңді де ерте кел. 
Соғым сойғанбыз. Соның шекесі 
өздеріңе бұйырғалы тұр екен. Со-
лай, айналайын, келістік қой. Ал 
ендеше, көріскенше күн жақсы, –
деп сөзін аяқтады.

Сол күні дастархан басында 
жер лесіміз, фольклоршы Мар-
дан Байділдаев, әйелі Гүлстан, 
Мә кеңнің Тастақта тұратын аға-
жеңгесі және өмірден ерте өтіп 
кеткен генерал досының жесірі – 
бәріміз бас қосып, жақсы отырыс 
жасадық. Сол кеште арғы-бергі 
тарихтан қаншама сыр шертілді 
десеңізші! Нұрекең шежірешіл, 
ес те сақтау қабілеті мейілінше 
мол, көне тарихымыздың құт-көм-
бесі іспетті өте зерек кісі-тін. Ай-
тар әңгімесін де майын тамызып, 
әсерлі етіп жеткізетін.

Әңгіме негізінен Табын тайпа-
сының арғы-бергі тарихы, қилы 
ауыр кезеңдер және ел-халқын осы-
нау тар жол, тайғақ кешуден аман 
алып шыққан билер мен батырлар 
хақында өрбіп жатты. Жүзжасар, 
Есенжол (Мысық би), Бостай, Шор-
танбай, Алданазар сынды билер 
мен Сәрке, Байқадам, Бұқарбай, 
Сейіл, Қабан, Елқонды есімді ба-
тырлар жайлы біраз жайларға қа-
ныққандай, таңғажайып күй кеш-
кендей сезімде болдық. Дас тар хан 
басындағы емен-жарқын әңгіме 
желісінен аңғарғанымыздай, Нұ-
ре кең өзінің алғашқы еңбек жо-
лын Алматыдағы Каганович ау-
данындағы денсаулық сақтау 
бө лімі меңгерушілігінен бастапты. 
Көп ұзамай, яғни 1938 жылы әскер 
қатарына шақырылады. Мұнда 
ол № 83 атқыштар дивизиясының 
құрамында әзірліктен өтіп, саяси 
жетекшілер даярлайтын екіжыл-
дық мектепті ойдағыдай бітіреді. 
Әрі қарай фин соғысына бастан-
аяқ қатысып, №42 атты әскери 
эскадронында барлаушылар тобын 
басқарған көрінеді. 

Жас жауынгер үшін мұның 
бәрі мол тәжірибе мен тәрбие мек-
тебі болатын. Күллі Еуропаны от 
жалынға ораған екінші дүние жү-
зілік ғаламат қырғын басталған 
бойда қолына қару ұстауға жарам-
ды ел азаматтары ұрыс шебіне ат-
тана бастайды. 

Осы жерде сәл шегініс жасап, 
Нұрекең екеуміздің арамызда осы-
дан 32 жыл бұрын болған сұхбатқа 
қайтып оралғанымыз жөн болар. 

– Нұрулла аға, осы кезге дейін 

сіз ылғи басшылық қызметтерде 
болдыңыз. Кең отырып, әңгіме-
дүкен құруға да уақытыңыз бола 
бермейтін. Шынымызды айтсақ, 
генералдық шеніңізден қаймыға-
тын быз. Қазір құрметті демалыста-
сыз, уақыт та жетерлік. Бір ғажабы, 
қандыкөйлек қаруластарыңыз ұрыс 
шебіндегі өзіңіздің жанқиярлық 
ерлігіңіз жайлы әрдайым аса бір 
ри зашылық сезіммен әңгімелеп 
отырады. Ол кісілердің кейде 
сезімге беріліп, тым әсірелеп айтуы 
да мүмкін ғой. Сондықтан, май дан 
шындығын өз аузыңыздан есті-
генді жөн көріп отырған жайымыз 
бар. 

Сол бір сындарлы сәтте №101 

атқыштар бригадасы сияқты әске-
ри құрамалар, полктер, дивизия-
лар Кеңес Одағының барлық ок-
руг те рінде жасақталып жатты. 
Бі рақ, К.Е.Ворошилов сынды атақ-
даңқы жер жарған маршалдардың 
әлгілердің бәрін аралап, танысуға 
уақыты бола бермейтін. Бірақ, ол 
кісінің Ақтөбеде әскери әзірліктен 
өтіп жатқан №101 бригадаға Мәс-
кеуден арнайы ұшып келіп, хал-
ахуалдарыңызды білуі аса сирек 
кездесетін оқиға. 

– Мен мұны қазақстандық жау-
ын герлердің абырой-беделін ай-
ғақ тайтын көрініс дер едім. Олар 
алғашқы күндерден-ақ хас ба тыр-
ларға тән қаһармандықпен шай қаса 
білді. Өліспей беріспейтін жанкеш-
тілігімен ерекшеленді. Мысалы, 
қа рақұрым жауды Мәскеу түбінде 
жайратып салған қазақстандық 
пан  фи ловшылардың таңғажайып 
ер лігін алыңыз. Фашистер Мәс-
кеу операциясына 77 дивизиясын, 
1,5 мыңдай әскери ұшағын жұ-
мыл дырды. Бірақ жау кеңес әскер-
лерінің тегеурінді шабуылы мен 
тас-түйін табандылығына төтеп 
бере алмай, жеңіліс тапты. 

Ал ұрыс шебіне аттанар күні 
вокзал басында қоштасу рәсімі 
өткізіліп, халық ақыны Нұрпейіс 
Байғанин үкілі домбырасын қолы-
на алып, азаматтарға арнаған ақ ба-
тасын мынадай жыр жолдарымен 
жеткізген еді:

Қызыл әскер болғалы,
жеңілуді білмеген.
Қарсы келген қаскөйді,
штыгімен түйреген.
Табанға сап тепкілеп,
Саз балшықтай илеген.
сен де батыр ұлансың,
Болат топшы қырансың.
Мынау қырғын шайқаста,
бағыңды, балам, сынарсың.
Қанша қиындық көрсең де, 
мойымассың, шыдарсың.
Қасарысқан дұшпанды,
қайтып енді тұрмастай. 
Өз ініне тығарсың,
көп тілегі көл деген,
Ақыры жеңіп шығарсың.
– Әңгіме үкілі домбыра деген-

нен шығады-ау, қарулас достары-
ңыз дың бірінен жақында мына-
дай бір қызықты деректер естіген 
едім. Қазақстан компартиясының 
Орталық комитеті «Қазтеатрсанб» 
мекемесі арқылы сіздерге қазақ тың 
кәдімгі қара домбырасын жіберген 
көрінеді. Шамасы, майдан дағы 
қан дастарымыз қос шектің күмбір-
леген күміс үнін сағынып жүрген 
шығар, мауқын бассын деп ұйғарса 
керек. Ғажап емес пе? Осыны 
тар қатыңқырап айтып бер сеңіз 
қайтеді?

– Ол рас. Бұл 1943 жылдың 
мамыр айының аяқ кезі болатын. 
Дала поштасы бізбен хабарласып, 
Алматыдан келген сәлемдемені 
жедел алып кетуімізді өтінді. Іле-
шала байланысшылар взводының 
командирі Жолдыбай Арапов 
есім ді жігітті жұмсап, әлгі посыл-
каны алдырсақ, мұқият оралған 
кәдімгі домбыра болып шықты. 
Мәре-сәре боп қуанып жатырмыз. 

Әсіресе, аға-лейтенант Ғабдулла 
Мұсайыновтың жүрекжарды қуа-
нышын көрсеңіз. Өзі ұлттық аспап-
та шебер ойнай білетін болған соң, 
әлгі сәлемдемені соған табыс еттік. 
Ол қашан жеңіс сағаты соққанша 
сол киелі аспабынан еш ажыраған 
емес. Сол күні жасыл орман ішінде 
Ғабдулланың орын дауында Ақан 
серінің «Құ лагерін», Біржанның 
«Жамбас си па рын», тағы басқа 
күйлер мен әуендерді тыңдап, бір 
жасап қал дық. Кешкілік әлгі посыл-
каны жі берген Қазақстан компар-
тиясы Ор талық комитетінің хатшы-
сы Әбдіхалықовқа Ғабдулланың 
атынан мынадай мазмұнда жедел-
хат жолданды: «Алғы шептегі май-

дангерлерге деген сіздің шынайы 
қамқорлығыңызға ризашылы ғы-
мыз ды білдіре отырып, қаһарлы 
қару мен киелі домбыраны қатар 
ұстап, жауға аяусыз соққы береміз 
деп бүкіл бригада атынан ант 
етемін». Қос шекті аспаптың ша-
рапаты болар, Ғабдулла бауыры-
мыз елге аман-есен оралып, ұзақ 
жылдар бойы партия комитетінің 
бірінші хатшысы болып қызмет 
атқарды. Әлі күнге дейін хабарла-
сып, араласып тұрамыз.

– Кешегі соғыс жылдарында 
өзіміздің көрнекті қаламгерлеріміз 
бен сахна саңлақтарынан құрал-
ған қазақстандық делегациялар 
ұрыс шебінде жиі болып, жау ын-
гер  лерімізді әрдайым ұлы же ңіске 
жігер лендіріп отырған көрінеді. 
Өздеріңіз де осындай қуа нышты 
сәт тердің куәсі болған шығар сыз-
дар-ау...

– Әлбетте. Тәуекелге бел буып, 
алыстан ат арытып келген жер лес-
терімізбен ұрыс даласында жүз-
де судің өзі қандай ғанибет десе-
ңізші!? Витебск қаласын азат етіп, 
жауды едәуір жерге дейін ысырып, 
аз күн тыныстап, күш жинауға 
мүм кіндік алғанбыз. Генерал-май-
ор К.Н.Галицкий басқаратын №2 
гвардиялық армияның штабы Из-
майлово маңындағы ит тұмсығы 
батпайтын орманның ішіне орна-
ласқан еді. Біздің №100 және 
№101 бригадалар осы армияның 
құра мында болатын. Осыған орай 
Қазақстаннан жерлестеріміз, әсіре-
се, өнер адамдары ат ізін суытпай 
жиі келетін-ді. 

Бұл кезде жауынгерлеріміздің 
де көңіл-күйі көтеріңкі болатын. 
Өйткені біз өзге құрамалармен 
бірлесе отырып, Белоруссия, Лит-
ва, Латвия және Эстонияның бір-
қатар қалалары мен селоларын 
жау дан тазартып, батысқа қарай 
150 шақырымға ілгерілеп үлгірген 
едік. «Құтты қонақ келсе, қой егіз 
туады» демекші, дәл осы уақытта 
біздің бригадамызға қазақтың 
көр некті қаламгері, сүйікті жазу-
шымыз Сәбит Мұқанов ағамыз ат 
басын тіреп, бір апта бойы арамыз-
да болды. Соғыс жылдары «Со-
винформбюро» секілді ақпарат 
агенттіктері мен орталық басылым-
дар жер-жердегі жазушылар мен 
журналистерді ұрыс шебіне жі-
беріп тұратын. Сірә, Сәбит ағамыз 
да сондай тапсырмамен келсе ке-
рек. Мәртебелі мейманымыз біз-
дің батальонның командирі Хәкім 
Бекішевті кішкентай кезінен жақ-
сы біледі екен. 1922 жылы оны 
Пет ропавл қаласындағы балалар 
үйіне орналастырған, кейін есейген 
соң партия қатарына өтуге ке пілдік 
берген де осы Сәбит аға екенін 
естіп, білдік. 

Сол жылы Сәбең өзімен бірге 
қазақтың біртуар ұлы Мәлік Ғаб-
дуллинді де ерте келген-ді. Бұл 
біздің алғашқы таныстығымыз 
бола тын. Сол бір таңғажайып жүз-
де сулер күні бүгінге дейін менің 
көз алдымда. 

Әскери жазушы Илья Эрен-
бург Ұлы Отан соғысының қай 

шай қасы ұмытылмастай болып, 
есі ңізде қалды деген сауалға еш 
ойлан бастан Ржев деп жауап бер-
се керек. Ал, әйгілі қаламгер Конс-
тантин Симоновтың Ржев-Вязь-
ма шайқасын «Ажал аңғары» деп 
атауында да үлкен шындық жат-
қан дай. Осынау тозақ отының 
қақ ортасында №100 және №101 
бри гадалар жанқиярлық ерліктің 
жарқын үлгісін көрсетті. Тарих-
шыларымыз соғыс жылдарында 
И.В.Сталин бір рет қана ұрыс дала-
сына барған дегенді айтады. 1943 
жылдың тамыз айында ол Ржев 
ұрыс шебінде болғанға ұқсайды. 
Осы бір ғана деректің өзі бұл 
шайқастың қаншалықты маңызды 
болғанын аңғартса керек. 

Иә, айта берсе, әңгіме көп. Оны 
ұзақты таңға дейін тауыса ал май-
сыз. Адамның аза бойын тік тұр-
ғызарлық сол бір ауыр күндер ойға 
оралар болса, жүрегіміз сыздап 
сала береді. Қаншама боздақта-
ры мыз ажал құшты десеңізші! 
Тірі қалғандарын қайта қатарға 
қосуға күш салдық. Мұндайда өзің 
де басыңды бәйгеге тігіп, қауіп-
қатердің бел ортасында жүресің. 

Кезінде «Ажал аңғары» атан ған 
Ржев-Вязьма плацдармы жауын-
герлерімізге ғана емес әскери дәрі-
герлерімізге де ауыр сын болды. 
Өйт кені, жаралылар қисапсыз бо-
ла тын. Күн-түні әлгілердің өмірі 
үшін күресуімізге тура келді. 
Сол кездегі мәліметтерге сүйенер 
бол сақ, ақ халаттылар жара лы-
лардың 72 пайызын, сырқат тар-
дың 9 пайызын қайта қатарға қос-
қан екен. Бұл, әлбетте, сол ке зең 
үшін жоғарғы көрсеткіш бо ла-
тын. Соғыс басталған бойда бір-
де-бір жаралы ұрыс даласында 
қал  масын деген ұран көтеріліп, 
ол мүлтіксіз орындалып жатты. 
Жер-жерде донорлық қозғалыс 
өріс теп, оған қатысушылардың 
қа тары 5,5 миллионға жеткен еді. 
Бұлар ұрыс шебіндегі емдеу орын-
дарына, госпитальдарға 1,7 мил-
лион литр қан жеткізді. Олардың 
көпшілігі «КСРО құрметті до-
норы» төсбелгісімен марапатта-
лып жатты. Ұрыс шебіне жақын 
аймақтарда 6 мыңнан астам госпи-
таль жұмыс істеді. Әскери дәрі-
герлер, фельдшерлер, медбике 
жә не санитарлардың жанқиярлық 
еңбегі жоғары бағаланып, 43 әс-
кери дәрігер Кеңес Одағының ба-
тыры атағын алып, 115 мың адам 
түрлі үкімет наградаларымен 
мара патталған еді. Сол 115 мың 
қата рында біз де ұрыс шебіндегі 
фельдшерлік қызметіміз үшін «Қы-
зыл Жұлдыз» және «Ұлы Отан 
соғысы» ордендерімен марапат тал-
дық. Осындай жоғары мара патқа 
бригадамыздың дәрігері Бүркіт 
Әб діханов та ие болды. Қазір ол 
Алматы қаласында тұрады. Ме-
дицина ғылымдарының докторы, 
профессор. 

Ал менің бейбіт өмірдегі қызме-
тім әуелі партия органынан бастау 
алып, кейін ұлттық қауіпсіздік ко-
митеті мен республикалық ішкі 
істер министрлігінің қабырғасында 
жалғасты. Екі салада да жауапты 
қызмет атқардым. Мұны әрі қарай 
тарқата берудің қажеті де жоқ 
шығар. Бір сөзбен айтқанда, менің 
бүкіл саналы ғұмырым адам өмірін 
қорғауға, күзетуге жұмсалды.

Менің өз жұртымнан да, на-
ғашы жұртымнан да батырлар 
мен билер көп шыққан көрінеді. 
Солардың аруағы қолдаған шығар, 
әйтеуір, майдан шебінде де, бейбіт 
өмірде де бөтен болғанымыз жоқ. 
«Сыбырлағанды құдай естімей 
ме» дегендей, несіне жасырайық, 
соғыс жылдарында Аллаға сыйы-
нып, пайғамбарымыздан шапағат, 

пірлерімізден медет күтумен бол-
дық. Қазақта «Ақтың отын арамза 
өшіре алмайды» деген қанатты сөз 
бар. Шынында да біздің ісіміз ақ 
еді. Біз ешкімге ұрынған жоқпыз, 
зорлық-зомбылық жасағанымыз 
жоқ. Елімізді, жерімізді қорғадық. 
Қайт кенде де ақиқаттың жеңеті ні-
не сендік. Ақыры әділдік салтанат 
құрды, жанталасқан жау өз орда-
сында талқандалды. 

– Рұқсат етсеңіз, тағы бір сұрақ 
қойғым келіп тұр, аға!

– Жарайды, айтқаның болсын!
– Досбол Қуаңбаев есімді аға-

мыз қашан соғыс аяқталғанша өзі-
ңізбен қарулас болған екен. Бір 
бригада, бір батальонда шайқасып-
сыздар. Сол кісі бір әңгімесінде: 
атойлап келген ажалдан мені аман 
алып қалған әуелі Құдай, содан 
соң Нұрекең деп айтқан еді. Соны 
тарқатыңқырап әңгімелеп берсеңіз 
екен.

– Жарайды! Бұл 1944 жылдың 
жазы еді. Досбол көздеген жеріне 
дәл тигізетін мықты пулеметшіміз 
болатын. Қарсыластарының ады-
мын жаздырмай қынадай қырып 
жатқан соң пулеметінің үнін 
өшіргісі келсе керек фашистер сол 
биіктікті ауыр соққының астына 
алды. Сөйтіп, жау снарядының 
жар қыншағы Досболды қатты жа-
ралап, ішек-қарнын ақтарып тас-
тайды. Жанындағы қаруласы дереу 
қолынан келгенше алғашқы кө ме-
гін жасап, ұрыс даласынан аман 
алып шығып, маған табыс еткен 
еді. 

Сөйтіп, жедел операцияға ал-
дық. Қансырап, әлсіреп қалған 
екен. Қан құйған соң есін жиып, 
беті бері қарай бастады. Операция 
жа сауға менің де қатысуыма тура 
келді. Абырой болғанда Досбол-
ды ажалдан аман алып қалдық. 
Мұндай жағдайлар мүлдем көп 
болды ғой. Операция дегеніңіз 
әлсіз шамның жарығымен де тәулік 
бойы толассыз жасалып жататын. 

Сонымен, әскери фельд шер 
«Қызыл Жұлдыз», «Ұлы Отан со-
ғысы», «Еңбек Қызыл Ту» ор ден-
дері мен ондаған медальдар дың 
иегері, ішкі істер саласының ге-
нерал-майоры Нұрулла Әлма ған-
бетов ағамыз жайлы әңгімемізді 
№101 бригаданың батальон ко-
ман дирі, жерлесіміз, аралдық аза-
мат, майор Мұса Сәдібековтің 
Қы зылорда облыстық партия ко ми-
тетіне  жолдаған мына бір хатымен 
аяқтағалы отырмыз:

«Құрметті қызылордалықтар! 
Жерлестеріңіз қан майданда өш-
пес ерліктің жарқын үлгісін көр-
се туде. Соңғы бір қиян-кескі шай-
қаста әскери фельдшер Нұрулла 
Әлмағанбетовтің бір өзі ұрыс ше-
бінен 30 жаралыны аман алып 
шықты. Сол үшін «Қызыл Жұлдыз» 
орденіне ұсынылды. Осындай ер-
жүрек ұл өсіргендеріңіз үшін сіз-
дерге шексіз алғысымды білді ре-
мін!».

Ағамыздың жеке архивінен 
осындай жүрек толқытарлық ле-
біз дерге толы құжаттарды жиі 
кез дестіруге болады. Мұның бәрі, 
сайып келгенде, Нұрекеңнің ұрыс 
даласында да, бейбіт күндерде де 
аса беделді азамат болғанын ай-
шықтай түссе керек. Қызылорда  
қалалық партия комитетінің хат-
шысы, Шығыс Қазақстан облысы 
ұлттық қауіпсіздік комитетінің бас-
шысы, республикалық ішкі істер 
министрінің орынбасары сияқты 
жауапты қызметтер атқарып, гене-
рал-майор дәрежесіне көтерілген 
асыл ағамыз 1991 жылы 73 жасын-
да дүниеден өтті. 

Генералдың шарапатын, тәр-
биесін көрген жерлестері, шә-
кірт тері ол кісіні әрдайым аса бір 
ризашылық сезіммен еске алып 
отырады. Қызылорда қаласы мен 
Жалағаш кентінде генерал Н.Әл-
мағанбетовтың есімі берілген кө-
шелер бар. «Елім деп соққан жү-
регі» атты естелік кітап та, туы мы 
бөлек тұлғаға тұрғызылған ес-
керткіш іспетті. Нұрекеңнің ар-
тында қалған Әдия есімді аяулы 
жары, бала-шағасы, немере-шөбе-
релерімен Алматыда тұрып жат қа-
нымен, атажұртымен байланысын 
бір сәтке де үзген емес.

Жанкешті жауынгердің өмірі 
осылайша жалғасып-ақ жатыр. 

Ахат ЖАНАЕВ, 
Қазақстанның құрметті 

журналисі, Жалағаш және 
Сырдария аудандарының 

құрметті азаматы. 

Тіршілікте біреу-
лер ауыр дың үсті-
мен, жеңілдің асты-
мен жүріп-ақ деге  ніне 
жетіп жатса, енді 
бі реулері өмір жол-
да рының ащы дәм-
дерін тата оты рып, 
адал еңбек, маң дай 
терімен, өзінің аза-
маттық абыройына 
кір келтірмей, биік бе-
лестерден көрініп, ел 
жадында қалады. 

Өмірдің осындай 
сан тарау бұра лаң-
дары және қиын дық -
тарымен қатар қуа-

ныш тарын да бір адамдай-ақ басынан өткізген 
аза маттардың  бірі де бірегейі, ақылшы да, 
көшбасшы да бола білген атпал азамат, Отан 
соғысының ардагері, майдангер ұстаз марқұм 
Бекпан Боранбаев ағамыз болатын.

Ол 1915 жылы сәуір айында Қызылорда об-
лысы, Қармақшы ауданы, қазіргі «Алдашбай 
ахун» ауылында дүниеге келді. 

Балалық шағы аса ауыр жағдайда, яғни, асы-
ра сілтеу арқылы елді қолдан ашаршы лыққа 
ұшыратқан уақытқа, жігіттік кезеңі Ұлы Отан 
со ғысы кезімен тұспа-тұс келіп, осы зұлматтар 
оның ерте есеюіне ықпал етті. 

1920-1930 жылдардағы ашар шылық және осы 
жыл дардағы шолақ белсен ділердің асыра сілтеу 
салдарынан әкесі Боранбай отбасымен «Халық 
жауы» ретінде жер аударылып, сол кеткеннен 
хабарын білмей әке-шешенің ыстық алақаны мен 
мейірімін көрмей өсті.

Сол жылдары ата-аналарынан тірідей айы-
рылған бес жасар Бекпан Ташкент қаласындағы 
балалар үйіне тәрбиеленуге алынып, 18 жасқа 
толғанда ағайын-туыстарының іздестіруіменен 
туған жерге оралып, өзінің еңбек жолын 1933 
жылы Ленин атындағы мектепте бастауыш сы-
нып мұ ғалімі болып бастайды. 44 жыл бойы, 
яғни, 1977 жылы зейнеткерлікке шыққанша бі лім 
беру саласында қатардағы мұғалімнен оқу ісінің 
меңге рушісі, мектеп директоры сияқ ты қызмет 
атқарып, бүкіл саналы өмірін жастарға оқу-білім, 
тәрбие беру ісіне арнады. 

Еңбек ете жүріп білімін же тілдіру мақсатында 
1936-1938 жылдары Ташкент теміржол инженер-
лер дайындай тын инс ти  тутының жұмысшы лар 
фа культетін (Рабфак), 1958 жылы Қы  зыл орда 
педаго гикалық инс титу ты н «Физика және мате-
матика» пәні мұ ғалімі бойынша бітіріп, жоғары 
білім алды.

1942-1945 жылдары Ұлы Отан соғысына Ба-
тыс майданы құрамында зеңбірекші, байланыс-
шы болып неміс фа шистеріне қарсы соғысқа қа-
тысты. Отан соғысы кезін дегі көрсеткен ер ліктері 
үшін «Қызыл Жұлдыз», «І дә режелі Ұлы Отан 
соғысы» орден дерімен, «Германияны жең гені 
үшін» медалімен марапатталып, Берлинге дейін 
жетіп, елге ІІ топтағы соғыс мүгедегі болып орал-
ды. Білім саласындағы жетістіктері үшін жоғары 
санатты ұстаз ре тінде ҚР Білім және ғылым 
министр лігінің және аудан, облыс басшылығы 
мен білім саласы орындарының бірнеше рет ма-
териалдық және моральдық ма рапаттауларына 
ие болып, аймақ көлемінде білімді де білікті, 
қазақ және орыс тілдеріне бірдей жетік, саяси 
сауатты ұстаз ретінде танылды. Оның оқытқан 
шәкірттері республиканың түкпір-түкпі рінде 
жемісті еңбек етті. 

Жағымпаздықты бойынан аулақ ұстап, кез 
келген ортада өз ой-пікірлерін жасқанбай, тіке 
айта алатын, кез келген кемшілікке жаны төзбей 
тиісті орындар алдына батыл қойып, оның дұрыс 
шешімі шыққанша күресетін.

Үлкен жүректі азамат 1986 жылы 71 жасында 
зобалаң жолдар мен соғыстан алған жарақаттар 
салдарынан туған ауылында дүние салды. «Адам 
өлген күні өлмейді, ұмытылған күні өледі» деген 
бабалардан қалған сөз бар. 

Шүкір Ақтұрсын жеңге міз бен құрылған жа-
расымды жұптан тараған Нұрлы күл, Зоякүл, 
Мұратбек, Төре бек сияқты таспа салса мұқал-
майтын ұл-қыздары, олар дан тараған 26 неме-
ре, 18 шөбе релері, артында қара ормандай елі 
тұрғанда Бекпан ағамыздың аты ешқашан өлмек 
емес. 

Майданда ел қорғап, ұрпақ тәрбиелеуде 
өшпейтін із салған оның есімін туған жерінде 
мәңгі қалдыру мақсатындағы Қармақшы 
ауданының белгілі азаматтары мен «Алдашбай 
ахун» ауылы тұрғындарының ауылдағы №3 мек-
тепке Бекпан Боранбаевтың есімін беру туралы 
ұсынысы кеңінен қолдау табады деп санаймын.

Райымбай НҰРТАЗАЕВ,
еңбек ардагері.

Қызылорда қаласы.

МАЙДАНГЕР 
ҰСТАЗ

Өмір – өзен. «Алдыңғы толқын 
ағалар, кейінгі толқын інілер кезек-
пенен өлінер, бұрынғыдай көрінер» 
– деп хакім Абай айтқандай, осы 
ағыста әр адамның өз толқынымен 
өмір сүріп, артына өнегелі істер 
мен саналы ұрпақ қалдыруы арқылы 
ұрпақ сабақтастығын жалғастыруы 
табиғаттың бұлжымас заңды құбылысы 
екендігі белгілі. 

ТУЫМЫ БӨЛЕК 
ТҰЛҒА ЕДІ

Туған жерінің өсіп-
өркендеуіне адал еңбек еткен 
соғыс және еңбек ардагері 
«Қызыл Жұлдыз» ордені мен 
бірнеше медальдардың және 
Қазақ ССР Жоғарғы Советінің 
Құрмет грамотасының иегері 
Смайлов Әжібек алғашқы кол-
хоз ұйымдастырушыларының 
бірі де бірегейі еді.

Ол 1900 жылдың қаңтар айында қазіргі 
Махамбетов ауылы, бұрынғы Сырдария 
ауданы, С.М.Киров атындағы кеңшарға 
қарасты «Ерман тамы» деп аталатын жер-
де дүниеге келді.

Әжібек ағаның балалық ша ғы 
жоқшылық кезде өтті. Бірақ, тұрғылықты 
халық ашаршы лық тан аман қалудың 
жолдарын іздестірді. Сол кезде Әжібек 

аға шығырмен су шығарып егін екті, мал 
бақты, бар адам – жарлыға, бүтін жартыға 
көмектесті. Жа сал ған ауызбірліктің 
арқасын да барды бөліп жеп, ауыл дың 
тұтастығын, бірлігін сақтады.

1920-1927 жылдары алғашқы серік-
тестіктерді ұйымдастыруға белсене 
қатысты, бірнеше серік тестіктердің бі-
рігуімен жа ңадан ұйымдасқан «Жас-
қайрат» ұжым  шарының белсенді мүшесі 
болып, ұжымның ауыл шаруа шы лығы 
саласының өсіп-өркен деуіне аянбай тер 
төкті.

Алайда, 1941 жылы маусым айының 22 
жұлдызында Ұлы Отан соғысы басталды.

Елдегі ердің бәрі соғысқа аттан-
ды. Со лардың бірі болып Әжібек аға да 

1941 жылдың қыр күйек айында әскерге 
шақырылады. Сол жылы 4 ай Саратов 
қаласында дайындықтан өткеннен кейін, 
71 Гвардиялық  дивизияның Бірінші 
атқыштар полкының құрамында Ста-
линград облысындағы Камышино село-
сында жаумен соғысқа кіріседі. Укра-
ина, Белоруссия елдерін азат ету үшін 
болған шайқаста жанқиярлықпен жауға 
қарсы тұр ды. Әжібек аға 1943 жылдың 
12 тамызында  өкпе мен қолынан ауыр 
жарақаттанып, әскери госпитальда ұзақ 
емделді. Алайда дәрігерлер соғысқа жа-
рамсыз деп танып I топтағы мүгедектік 
беріп елге қайтарған.

Соғыста көрсеткен ерліктері үшін 
«Қы зыл Жұлдыз» орде німен және бірнеше 

медальдармен марапатталды. 
Елге оралған соң қолынан келгенінше 

ұжымшарда жұмыс жасап, мал бағуға 
кірісті. Үлгілі шопан атанды. 

Бейбіт өмірде де еңбегі еленбей қалған 
жоқ, уақ мал санын, етін, жүнін және 
қаракөл елтірісін өндіруді көбейтудегі 
жетістіктері үшін Қазақ ССР Жоғарғы 
Советінің құрмет грамотасымен марапат-
талды.

Ардақты аға шопандық тая ғын үлкен 
ұлы Сәруарға тап сы  рып, 1965 жылы 
құрметті зей нет керлікке шықты. 

Кейін денсаулығы сыр беріп, ұзақ нау-
қастан кейін 1976 жылдың 12 шілдесінде 
дү ниеден озды.

Жұбайы Күләсін Әбдіханова апамен 

бірге 2 ұл, 3 қыз тәр биеледі. «Ұлын ұяға, 
қызын қияға» ұшырып, 33 немере сүй ген 
ардақты ата атанды.

Қазіргі таңда Әжібек атаның ұрпақтары 
егеменді еліміздің түкпір-түкпірінде алған 
маман дық тары бойынша адал еңбек етуде.

«Жақсының жақсылығын айт нұры 
тасысын» дегендей, Ж.Махамбетов 
ауылының зиялы қауымы мен үлкенді-
кіші тұрғындары ардақты азаматтың 
есімін өнеге етуде, ауыл аумағынан 
жаңадан ашылған көшені Әжібек Смайы-
лов есімі мен атау туралы ұсыныс жасады. 
Ұсыныс ескерусіз қалмайды деп сенеміз.

Нұрлыбай ҰЛЫҚБАНҰЛЫ,
облыстық ауыл шаруашылығы 

басқармасы ардагерлер кеңесінің 
төрағасы, Қазақстан Журналистер 

одағының мүшесі.

ЖЕҢІС ТУЫН ЖЕЛБІРЕТКЕН

Кешегі сұрапыл соғыс жылдарында қазақтың ұлттық 
№101 дербес атқыштар бригадасының құрамында өшпес 
ерліктің үлгісін көрсетіп, сан мыңдаған жаралыларды 
ажал аузынан аман алып қалған әскери дәрігер, биыл 
туғанына 100 жыл толатын ержүрек жерлесіміз, генерал-
майор Нұрулла Әлмағамбетов жайлы деректі хикаят. 



Қонақтар филология ғы
лымдарының кандидаты 
Нұрлан Нұрмаханов же тек
шілік ететін ұжымды ме
рейтоймен құттықтап, ті
лек тестік білдірді. Атап 
айт қанда, облыстық ішкі сая
сат, мәдениет, архивтер және 
құжаттама басқармалары, 

ғы лыми әмбебап кітапхана, 
тарихиөлкетану музейі, 
«Сыр медиа» ЖШС, «Өрлеу 
БАҰО» АҚ филиалы атынан 
арнайы алғыс хаттар мен 
естелік сыйлықтар табыс 
етілді. 

Одан бөлек, басылымның 
белсенді авторлары шығар

машылық ұжымның ізденіс 
деңгейін жоғары бағалап, 
еңбегін ерекше атап өтті. 

– Уақыт тұрғысынан 
алғанда он жыл көп емес. 
Бірақ «Әлімсақ» журналын
да жарияланған дүниелер, 
көтерілген мәселелер одан 
да ұзақ уақыттың жүгін 
арқалайды. Басылымда тұз
дық бар. Ол шындыққа 
не гізделеді, – деді ғалым 
Қазыбай Құдайбергенов. 

Кеш барысында өнер көр
сеткен жергілікті өнерпаздар 
салтанатты шараның маз
мұнын байыта түсті.

Ә.Тәжібаев атындағы облыстық ғылыми 
әмбебап кітапханада республикалық әдеби-
мәдени, тарихи-танымдық «Әлімсақ» 
журналының 10 жылдығына арналған салтанат-
ты шара өтті. 

– «Бөбек» Жалпыұлттық 
қоз ға лысы» заңды тұл ға
лардың қауым  дастық ны са
нындағы бір лестігінің ұйым
дас тыруымен өт кен кезекті 
жарыстан жүлделі орал дым. 
Арнайы төсбелгі иеленіп, ҚР 
Мемлекеттік Елтаң ба сының 
ав торы, белгілі сәулетші 
Жан дарбек Мәлібековтің 
қо   лы нан мадақтама алдым. 
Со нымен қатар бізге  сайыс 
барысында белсенді деп та
нылған үздік студенттердің 
жеткен жетістігі жинақталған 
кітап табысталды. Алдағы 
уақытта ол НұрСұлтан қала
сындағы Елбасы кітап хана

сынан орын алмақ, – деді 
Асқар. 

Ол сондайақ, бұл бай
қаудың үлкен мотивация 
сыйлағанын алға тартты. Ай
туынша, сайысқа қатысуға 
700ден астам студент ниет 
білдірген. Соның 70і ғана 
іріктеуден өтіп, қазылар 
алқасының оң бағасына ие 
болған. Бұл ретте Асқардың 
креативті деп танылуына 
ешкім шүбә келтірмегенін 
айту керек. Себебі, ол бұған 
дейін де интеллектуалды 
бәйгелерде жақсы нәтиже 
көрсетті. Дарынның ауылдан 
шығатынын дәлелдеді. Қазір 

Асқар Қорқыт ата атындағы 
Қызылорда мемлекеттік уни
вер ситетінің  жаратылыстану 
фа ку льтетінде оқиды. Жас 
кәсіпкер ретінде көпшілікке 
таныс. Талапшыл жастың 
болашаққа жүйелеген жоспа
ры да көп. Ол ҚР Еңбек Ері 
Абзал Ералиевті өзіне үлгі 
тұтады, ағасының жолын 
қууды армандайды.

Бұған дейін газетімізде Н.Ілия сов ауылының 
Асқар Жылқаев есімді түлегінің бағындырған 
биігі туралы жазған едік. Ол кезде Асқар 
республикалық «Үздік студент – 2018» жобасын-
да топ жарып, жерлестерінің ерекше ықы ласына 
бөленген болатын. Талапты жігіт жуырда тағы 
бір жеңісімен қуантты. ТМД елдерінің таңдаулы 
ЖОО студенттері арасында өткен байқауда мара-
пат мінберінен көрінді. 

МАМАН 
ҚАЖЕТ

Жедел түрде экс
каваторщик және ав
токрановщик маман
дары қа жет. Еңбек 
өтілі 1 жыл  дан кем 
емес. 

Бай ланыс тел: 
87013359650.

Облыста жылдан 
жылға бой көтеріп, қатары 
көбейіп келе жатқан 
өндіріс орындары мен 
олардың жетістіктері 
туралы естіген сайын ойға 
кешегі күн оралады. Өткен 
ғасырдың соңғы ширегінде 
Қызылорданы бүкіл Кеңес 
Одағына танымал еткен 
бірнеше өндіріс орында-
ры және сол мекемелерді 
басқарған ел ағалары 
түседі. Солардың бірі 
білікті басшы, біртуар аза-
мат Абайділда Сыздықұлы 
Дәулетбаев еді.

Абайділда Сыздықұлы 1939 
жылы қазіргі Сырдария ауда
нының Майлықұм ауылында 
темір  жолшы отбасында дүниеге 
келді. Бастауыш мектепті ау
ылда, оныншы сыныпты Қ ы
зыл  орда қаласындағы «1 Май» 
мек   тебінде 1956 жылы үздік 
бітірді. Қазіргідей заманауи 
тех   никалық жетістіктер түгілі, 
электр жарығының өзі көптеген 
ауылдарға жете қоймаған заман
да керосин шамының жары ғымен 
сабақ оқитын қазақ бала ларының  
білімге деген құш тарлығы ерекше 
болатын.

Сол жылы 1 Май мектебін 
бітірген жүзге жуық оқушының 
сексеннен астамы жоғары оқу 
орындарына түскен екен. Сон
дай талапты жастардың бірі 
Абай ділда Сыздықұлы Тәш
кендегі «Орта Азия Поли тех
ни ка лық институтының «Ма
шина құрастыру механикасы» 
 фа ку ль тетіне оқуға түседі. Оны 
1961 жылы ойдағыдай бітір ген нен 
кейін, елге оралып, Қы зылорда 
қаласындағы сол кез дегі «Авто
трактородеталь» зауы тына ин
женертехнолог болып жұмысқа 
орналасты.

Талапты ерге нұр жауар де
ген, басаяғы жеті жылда қыз
меттік сатылардың бәрінен 
өт кен Абайділда Сыздықұлы 

не бары жиырма тоғыз жасын
да осы зауытқа директор болып 
та ғайын далды. Өзі басшылық 
жасаған оншақты жылда зауыт
тың іргелі, үлкен өндіріс орнына 
айналып, республикаға танымал 
мекемелердің қатарынан орын 
алуына айрықша үлес қосты.

1978 жылы Қызылорда об
лысында ауыл шаруашылығына 
қажетті күріш жинайтын жатка 
зауытын салу туралы Үкіметтің 
қаулысы шықты. Облыстық пар
тия комитетінің ұйғаруымен 
тә жі  рибелі басшы, білікті ин
женер Абайділда Сыздықұлы 
жаңа зауытқа директор болып 
та ға йындалды. Жаңа өндіріс ор
нын аяғына тұрғызу оңай емес, 
оның үстіне қаржы тап шы лығы, 
қажетті инженер ма мандардың 
жетіспеушілігі, бас қа да көптеген 
қиындықтар бар. Мекемені Кеңес 
Одағының ірі зауыттарымен әріп
тес өндіріс орнына айналдыру 
сол кез түгілі, қазіргі өлшеммен 
қара ғанда да өте қиын әрі күрделі 
мә селе еді. Міне, осы кезеңде 
Абай ділда Сыздықұлының ұйым 
дастырушылық қабілеті, іс  кер
лігі, жігерлілігі, бастаған істі 
ая ғына дейін жеткізбей тын  бай
тын табандылығы кө рінді. Өзі 
тәр биелеп, дайын даған ма ман
дарға жауапты қыз мет терді сеніп 
тапсыра білетін көре ген ділігімен 

қоса, басқа да көп теген қасиеттері 
ерекше көз ге түсті.

Зауыт ол кезде «Бүкіл
одақ тық Трактор және ауыл 
шар уашылығы ма шиналарын 
құрастыру»  ми нистр лігіне, яғни 
тікелей Мәс кеу ге қарайтын бол
ған дықтан, туын даған мә се
лелердің бәрі сол жақта ше ші
летін. Ешқашан шаршапшалдығу 
дегенді біл мейтін Абай ділда 
Сыз дықұлы Қы зыл орда мен 
Мәс кеу дің арасын жол қы лып, 
талай министрлердің каби нет
терін тоздырып жүріп, көп те ген 
мәселелердің шешімін таба білді. 
Бұл Әбекең сияқты алғыр да та
банды басшы болмаса, екінің 
бірінің қолынын келе бермейтін 
тіршілік еді.

Абайділда Сыздықұлының 
ал дына қойған мақсаттары көп 
болатын. Соның бірі – Ресей 
зауыттарынан апталап, айлап 
жететін құрама және қосалқы 
бөлшектердің бар лығын толы
ғымен өзіміздің зауыттан шы
ғаратын өндіріс ашу еді. Бұл 
бағытта да біраз жұмыстар баста
лып кеткен болатын. Жоба толық 
жүзеге асқан жағдайда зауытта 
тағы да қосымша екі мың адам 
жұмыс жасау мүмкіндігі бар еді. 
Бірақ Кеңес Одағы тарады да, 
оны жүзеге асыру мүмкіндігі бол
май қалды.  Сөй тіп, аз ғана уақыт 
ішінде заман өзгерді, қоғам өзгерді 
және қоғамдағы құндылықтар 
өзгерді. Ары да, жаны да таза 
Абайділда Сыздықұлының ұзақ 
жыл ғы ең бегі ескерусіз қалған 
жоқ. Әбекең он бір мәрте қалалық, 
үш рет облыстық кеңестің депу
таты болып сайланды, «Құрмет 
белгісі» орденімен, «Еңбектегі 
ерен ерлігі үшін» медалімен 
қатар көптеген мемлекеттік мара 
паттардың иегері атанды. Абай
ділда Сыздықұлының облыс 
орта лығындағы бір үлкен көшеге 
есі мінің берілуі біртуар азаматқа 
көрсетілген лайықты құрмет деп 
білеміз.

Алтынбек 
РАМАНҚҰЛОВ.

ӨМІРДІҢ ӨЗІ ӨНЕГЕ

(32)

Ұзақ жылдар бойы 
ұс таз дық жолында өзі
нің ай шықты ең бе гі
мен дараланған Ақ
жай   қын апай жайлы 
ерек ше ілтипатпен айт
қым ке леді. Оның әр ісі нен 
шығармашылықты, жо
ға ры педа гогикалық бі лік 
пен ізде нім паздықты бай
қау қиын емес. Әрқашан 
адамды өзіне баурап ала

тын мейірімділігі тек қана 
өзіне тән. Ұстаз бала ал
дында өзінің жүрістұры
сы мен, киім киісімен, 
сөйлеу шеберлігімен, 
да   уыс ырғағымен, яғни, 
бар  лық жағынан үлгі бо
ла білді. Ұлы жазушы 
Л.Толстой «Білім беру
дің қай түрі болмасын 
– тәрбие» деп бекер айт
паса керек. Білім беру 

арқылы  тәрбиелікке бау
лу – Ақжайқын Мұрат

бай қызының бас ты мақ
сат та рының бірі. Қазақ 

ұл тына тән кіші пейіл
ділік, ізет тілік, үлкенді 
құрметтеуге тәр биелей 
отырып, Отанға де ген 
сүйіс пеншілікті, ұлттық 
әдетғұрыпты, салтдәс
түрді қас терлеудің мән 
мағынасын әрбір са бақта 
шәкірттерінің бо йына сі
ңі руді парыз деп білді. 
Ұс  таздық жолдағы ұла
ғат ты өнегесі мен шуақты 
шарапаты талай шәкірттің 
бойына тарады.

Қысқасы, талай жанға 
тәлім мен білім берген 
ұлағат иесін дәріптей білу 
біз үшін парыз деп білдік. 

Ақниет 
ЕРАХАНҚЫЗЫ,

№167 жалпы орта 
мектеп мұғалімі.

Жаңақорған ауданы.

ШЫРАҒЫН ЖАҚҚАН ШӘКІРТТІҢ...

«ПетроҚазақстан Құмкөл Ресорсиз» АҚ 2007 жылдың 28 мау сы
мындағы №204п «Қоршаған ортаға әсерді бағалау жүргізу жөніндегі 
нұсқаулықтың» 52тармағына сәйкес «Құмкөл кенішіндегі жоғарғы 
неоком дағы газ шоғыр ларын игеру жобасы» жобалық құжатының 
«Қоршаған ортаға әсерін алдын ала бағалау жобасын» талқылау ба
рысында қоғамдық пікірді есепке алудың жазбаша ұсыныстар мен 
ескертулер қабылдау түрінде жүргізілетіндігін хабарлайды.

Жоғарыда көрсетілген жоба бойынша барлық сұрақтар төмендегі 
мекенжай бойынша қабылданады: 

Тапсырыс беруші – «ПҚҚР» АҚ. Мекенжайы: Қызылорда 
қаласы, Қонаев к., 4, байланыс тел.:8 (7242) 299891. Адранов 
Азамат Алматович. Элек трондық пошта/email: Azamat.Adranov@
petrokazakhstan.com.

Жобаны әзірлеуші – «Қазақтың мұнай геологиялық барлау 
ғылымизерттеу институты» ЖШС, байланыс тел.: 87172304015. 
Алмагүл Масақ баева. Электрондық почта: masakpaevaa@mail.ru

Қызылорда облысының Әділет  департаменті 2019 жылғы 2 
сәуірде «Бизнесортаны дамыту және саудасаттық қызметін рет
теу мәселелері жөніндегі Қазақстан Республикасының кейбір 
заңнамалық актілеріне өзгер тулер мен толықтырулар енгізу туралы» 
Заң қабылданғанын хабарлайды.

Осы Заңның талаптарына сәйкес, коммерциялық ұйымдарға 
жататын заңды тұлғаларды, филиалдар мен өкілдіктерді 
(акционерлік қоғам, жауап кершілігі шектеулі серіктестік, қосымша 
жауапкершілігі бар серік тестік, толық серіктестік, өндірістік ко
оператив, коммандиттік серік тестік, мемлекеттік кәсіпорын)   
мемлекеттік тіркеу функциясын әділет органдарынан «Азаматтарға 
арналған үкімет» мемлекеттік корпорациясына 2019 жылдың шілде 
айынан бастап беріледі.

24 сәуір 2019 жыл
1 Шиелі ауданында азаматтарды 

және заңды тұлғалардың 
өкілдерін қабылдау

сағат 
14:3017:00

Қызылорда облысы, 
Шиелі ауданы 
Шиелі кенті
«Nur Otan» партиясы 
филиалының мәжіліс залы

25 сәуір 2019 жыл
1 Қызылорда қаласында  

азаматтарды және заңды 
тұлғалардың өкілдерін 
қабылдау

сағат  
10:0012:30

Қызылорда қаласы 
Абай даңғылы 64 Г
Мемлекеттік кіріс 
департаментінің мәжіліс 
залы (каб.406)

Қызметтік әдеп нормаларын қамтамасыз ету және мемлекеттік 
қызмет, сыбайлас жемқорлыққа қарсы ісқимыл туралы заңдары та лап   та
рының бұзушылықтарын алдын алу бойынша Қазақстан Рес  пуб  ликасы 
Қаржы министрлігінің Әдеп жөніндегі уәкілі Т.Ж.Ташмағамбетов 
2425 сәуір аралығында   азаматтарды және заңды тұл ға лардың өкілдерін 
қабылдайды.

Анықтама телефоны: 23-66-71.

Қызылорда облысы бойынша мемлекеттік кірістер департаменті.

Лауазымы Т.А.Ә. Қабылдау 
күні

Мекен- 
жайы

теле
фон

Қызылорда 
облысы бойынша 
Экономикалық 
тергеу депар
та менті 
басшысының м.а.

Бекмурзин 
Елтай 
Азатұлы

23.04.2019 ж.
30.04.2019 ж.
14.05.2019 ж.
21.05.2019 ж.
28.05.2019 ж.
04.06.2019 ж.
11.06.2019 ж.
18.06.2019 ж.
25.06.2019 ж.

Қызылорда 
қаласы, 
Тасбөгет 
кенті, 
Ш.Есенов 
көш., 16.
кабинет 
№208

215088

Қызылорда облысы бойынша Экономикалық тергеу департаменті 
басшысының 2019  жылдың екінші тоқсанына арналған
жеке тұлғалар мен заңды тұлғалар өкілдерін қабылдау

КЕСТЕСІ

Қабылдау сағат 15:00 мен 18:00 аралығында жүргізіледі.
Қабылдауға 8 (7242) 21-54-65, 21-50-88 телефондары бойынша 
жазылуға болады.

СЕНІМ  ТЕЛЕФОНЫ
Қазақстан Республикасының «Сыбайлас жемқорлыққа қарсы іс

қимыл туралы» Заңының және Қазақстан Республикасының Әдеп кодексі 
нормаларының мемлекеттік қызметшілер тарапынан бұзылуына жол 
бермеу мақсатында, Қызылорда облысы бойынша Экономикалық тергеу 
департаментінде  8(7242) 21-54-65  нөмірлі  «сенім телефоны» тәулік 
бойы  жұмыс  жасайды.

Қызылорда облысы бойынша
Экономикалық тергеу департаменті.

Х А Б А Р Л А Н Д Ы Р У Л А Р

«ПетроҚазақстан Құмкөл Ресорсиз» акционерлік қоғамының 
әкім шілігі мен кә сіп одақ комитеті ком па нияның бұрынғы 
қызметкері, зей неткер

Махмұт Жұмахметовтың
дүниеден озуына байланыс ты мар құмның отбасы мен ту ғантуыс
тарына қайғыларына ор тақ тасып, көңіл қосын білдіреді.

***

Нағыз ұстаз болу – бақыт әрі абырой. 
Шындығында, мұ ға лімдік екінің бірінің 
қо лынан келе бермесі анық. «Ұстазды 
алтын діңгекке те ңер едім» деп ұлы педа-
гог Ы.Алтынсарин айтқандай, ұстаз жолы 
– қиыны мен қызығы бір басқа жетерлік 
мамандық атау лының ұлы сы. Осы жол-
да біз үлгі тұтатын ұлағат иесі бар. Ол 
– Жаңарық ауылындағы №167 мектепте 
отыз жеті жылға жуық  шә кірт тәрбиелеген 
Ақжайқын Мұрат байқызы. 

«Азаматтарға арналған үкімет» мем ле кеттік корпорациясы 
коммерциялық емес акционерлік қоғамының Қы зыл орда об лысы 
бойынша филиалының ұжымы фи лиалдың салық және бух гал терлік 
есеп басқармасының жетекші маманы 

Таңшолпан Нұрылдақызы Жұмабаеваның
қайтыс болуына байланысты мар құмның отбасы мен туған
туыстарына қай ғы ла рына ортақтасып, көңіл айтады.

АСҚАРДЫҢ ТАҒЫ БІР АСУЫАЛАШТЫҢ 
АҚИЫҚ 
ҚАЛАМГЕРІ
Қ а з а қ с т а н 

Жазушылар ода
ғы бас қар ма сы 
нан сүйінші ха 
бар жетті. Онда 
Сыр елінің ту
масы, белгілі 
э к о   л о г  ж а  з у 
шы Сайлау бай 
Ж ұ б а  т ы р  ұ л ы 
ның «Алаш» ха
лықаралық әде би 
сыйлығын ие
лен гені туралы 
ай тылған.

Сайлаубай Жұбатырұлы «Қа зақ фильм» 
киносту дия сын да, Мәде ниет минис тр лі
гін де, Қазақ телеви де ние сінде,  М.Әу е зов 
атындағы Қазақ драма театрында жауапты 
қыз  мет тер ат қарған.

«Отты өткел», «Бумеранг», «Жасыл са
ғым», «Алыстағы аралдар» сияқты кітап тары 
жарық көрген. Елуге тарта көр кем фильмді 
аударған. Арал, Сырдария, Байқоңыр, Бал 
қаш көлі мәселелерін кө терген қаламгер.

Кейіпкер трагизмі арқылы Арал тағ
дырын қозғаған «Аб ыр жы» трилогиясы 
көркем туын ды есебінде ел құлағын елең 
еткізді.

«Парасат» орденімен ма ра патталған. 
Отан дық әде биет саласы бойынша ҚР Мем
ле кеттік сти пендиясының ие гері.

Біз жерлесімізді лайықты марапатымен 
құттықтап, шы ғар машылық табыс тілейміз.

«Сыр медиа» ЖШС ұжымы.

АҚПАРАТ АЙДЫНЫНДАҒЫ 10 ЖЫЛ

Қатысушылар алғашқы 
кезеңде Бейім бет Майлин, 
Сәкен Сейфуллиннің 125 жыл
дығына орай про залық, екінші 
кезеңде Сәбит Дөнентаев, 
Ілияс Жан сү гіровтің 125 және 
Фариза Оңғарсынованың 80 
жыл ды ғына орай поэзиялық 
шығармалардан үзінді оқы
ды. Тіл тазалығы мен оқу 
ше берлігі сыналатын сайыс

та талапкерлердің өнерін 
Қор  қыт ата атындағы ҚМУ 
жанындағы «Қорқыттану жә
не өлке тарихы» ғылымизерт
теу орталығының ди рек торы, 
филология ғы лымдарының 
кандидаты, про фессор Бағдат 
Кәрі боз ұлы бастаған қазылар 
алқасы ба ғалады. 

Байқау қорытындысы бо
йынша бас жүлде Шиелі 

аудандық халықты жұмыс
пен қамту орталығының қыз
меткері Айсана Әшімханға 
бұйырды.  Ал  І орынды  Ди
нара Нұрлыбай,  ІІ орынды 
Арнұр Әлжан, ІІІ орынды 
Төребай Тұрсынбай иеленді. 
Енді облыстық байқау же
ңім пазы Қазақстан халқы 
тілдерінің күні мерекесіне орай 
Қарағанды облысында өтетін 
республикалық байқауда бақ 
сынайтын болады.

Айдана ҚЫПШАҚБАЙ,
Қорқыт ата атындығы

Қызылорда мемлекеттік 
университетінің

студенті.

Ә.Тәжібаев атындағы облыстық ғылыми-
әмбебап кітапханада Абай атындағы көркемсөз оқу 
шеберлерінің байқауы өтті. Облыстық ішкі саясат 
басқармасы және «Мәртебелі Қазақстан» қоғамдық 
қорының ұйымдастырумен өткен шараға   
20 үміткер қатысты.

КӨРКЕМСӨЗ ОҚУ ШЕБЕРЛЕРІ

Екі күнге созылған са
йыста 17 команда бақ сы
нап, жүзден жүйрік, мыңнан 
тұл парлар анықталды. Бес 
кезеңнен тұрған олим пиа
даның ерекшелігі бағалау 
кезінде берілген жұмыстың 
авторлары көрсетілмеген. 
Со ның нәтижесі бойынша 
шын жүйріктерді анықтаған 

білім бәсекесінде жүлделі бі
рінші орынды командалық 
есеппен М.Дулати атын
дағы Тараз мемлекеттік уни
верситеті иемденсе, жеке
лей сайыс нәтижесі Атырау 
мем лекеттік университетінің 
студентін үздік деп танып, 
кубок табыстады. Ал, Қорқыт 
ата атындағы Қызылорда 

мемлекеттік университетінен 
бақ сынасуға барған 34 курс 
студенттері командалық есеп
те 2орын және жекелей са
йыста Маржан Құр ман ғалиева 
2орынды ие ленді.

Мамандыққа  деген ерекше 
ізденіс пен білімнің нәтижесі 
осындай қорытынды көр
сетті. Ал, келесі олимпиада 
жекелей кубокқа ие болған 
жеңімпаздың қаласында өтеді.

Жадыра МҰХТАРОВА,
Қорқыт ата атындағы 

ҚМУ-дың 1-курс студенті.

КЕРЕКУДЕГІ БІЛІМ БӘСЕКЕСІ
С.Торайғыров атындағы Павлодар мем ле-

кеттік университетінде кезекті он бірінші жас 
журналистер арасында пән олимпиадасы өз 
мәресіне жетті.


